Ixra juinche'e sen
kuinche'e ndo Jests

Ndachro ndo Jestis tsii
Espiritue ndo Dio

1 1*Tjua'anta Teéfilo, xroon

sa'é ikjin, nti'a ikjin kain
nge'e juinchekuaina ndo Jests
ko ixra juinche'e ndo 6 sa'é
2kuijija nchakon sakjui ndo
ngajni. Ko ti xrasatji'a ndo
kuinche'e ndo sen sinche'e ixra
ko Espiritue ndo Dio bingijna
ndo kuetuen'en ndo sen ixi
tsono'e sen nge'e ixra sinche'e
sen. 3Nchakon juexin kuen'en
ndo Jests, tjume'e konoxin
ndo ixi jichén ndo, ko yuu kan
nchakon nanaé konoxin ndo
ngajin sen. Itsjé nge'e juako ndo
ixi tsono'e sen nduaxin jichén
ndo ko juinchekuen'en ndo sen
ti tituan'an ndo Dio.

4*Ti xra jii ndo ngajin sen
chrikao ndo, je'e ndo ndache
ndo sen satsjixin'a sen tjajna
Jerusalén. Ja'in ndachro ndo:

—Nti'i chon'énnta tsaye'enta
nge'e tsajon Ndoténa, ti nge'e
ntatjunta ndo sa'é. 5 *Nduaxin
ndo Juan bikitée ndo chujni ixi

inda. Ko tsjé'a nchakon ja'anta
tsaye'enta Espiritue ndo Dio.

Sakjui ndo Jestis ngajni

6Tjume'e sen chrikao ndo
Jests, juanchangi'e sen ndo:

—Ja'anta Nchénana, ¢4
tsajonnta juachaxin jai ixi ni
tjajnaina tsetuan'an tjajna {jngo?

7Ko juatingfexin ndo Jests:

—Na'i. Ja'anta chonda'inta
juachaxin tsono'anta ngisa
tson'en ji'i. Je'o Ndotana
no'e ndo ngixe'e nchakon.
8*Ko nchakon tsii Espiritue
ndo Dio tsaye'enta, me'e
xrochondanta juachaxin
tsachrjenta ko xrochronganta
nge'e ixra juinta'a, nguixin tjajna
Jerusalén, ko nunte Judea, ko
nunte Samaria, ko nchijfi nunte
xasintajni.

9*Ko juexin nichja ndo Jestis
ji'i, xrastetsje'e sen ndo, tuinxin
je'e ndo kuaxi bajin'in ndo nui,
sakjui ndo ko kuintsia ndo naa
tjui ko { bikon'a sen ndo {jngo.
10Ko xrastetsje'e sen ti sakjui
ndo Jests ngajni, tuinxin bikon

1:1: Le. 1:1-4.  1:4: Lc. 24:49.
1:8: Mt. 28:19; Mr. 16:15; Lc. 24:47, 48.

1:5: Mt. 3:11; Mr. 1:8; Lc. 3:16; Jn. 1:33.

1:9: Mr. 16:19; Lc. 24:50, 51.

sen yuu xi tjenka ti no ste sen,
steya xa manta tjua. Ko xi me'e
ndachro xa:

—Ja'anta chujni nunte Galilea,
¢sonda stetsje'enta ngajni?
Xranchi bikonta sakjui ndo
Jests, jafia xrokjan ndo ijngo.

Ndo tsitu'e ixra
banche'e xi Judas

12Tjume'e kjanxin sen ijna
ndatin'in Olivo ko kuiji sen
tjajna Jerusalén. Cha'o me'e
kjin'a xranchi naa kilémetro,
xranchi jii juachaxin taji ni judio
nchakon tjoké'e na. 13*Ko kuiji
sen tjajna nti'a ko kuajin'in sen
ti jii piso noi nchia tsikjen sen ti
bake'e sen seno, ndo Pedro, ndo
Jacobo, ndo Juan, ndo Andrés,
ndo Felipe, ndo Tomas, ndo
Bartolomé, ko ndo Mateo. Kaxon
ndo Jacobo, ndotée ndo ndatin'in
Alfeo, ko ndo Simén, ndo me'e
ndo kuarue'e ni Cananista, ko
kaxon ndo Judas, ndosaué ndo
Jacobo. “Kain sen xra'o sen
nti'a xronichje'e sen ndo Dio, ko
kaxon jan Maria, janée ndo, ko
sen kichuu ndo ko kaxin nchri.
15Ko nchakon me'e, ndo Pedro
bingatjen ndo ko bake'exin tutée
ndo ngusine ti ste sen titikaon
Nchéina Jests, je'e sen xranchi
naa ciento ko kén sen tsixra'o
nti'a. Tjume'e ndachro ndo:

16 _Kichuuna, xrokonda tson'en
xranchi nichja xroon chijnie ndo

Hechos 1

Dio ti tsinichja ndo David 6 sa'6
tsichronga Espiritue ndo Dio
nge'e sinche'e xi Judas, xi bika'o
ni itsé ndo Jests. 17Je'e xa kaxon
kuajiku'una xa ko xraje'o ixra
kuayé'e xa. 18 *Tjume'e je'e xa
sakjui xa bike'na xa naa nunte
ixi tomi juacha xa ixi ti ndako'a
juinche'e xa. Ko nti'a juinxin jaa
xa, me'e chringa xa ko kuachrje
tse'e xa. 9 Jafia kono'e kain ni
tjajna Jerusalén, ko nunte me'e
kuin'in ngigue'e na Acéldama,
me'e xrondachro naa nunte ijni.
20 Ja'in jitaxin naa Salmo chijnie
ndo Dio:
Je'o ndo'a xa tsitu'e,
ko xro'an ngisen tsake'e nti'a.
Ko kaxon ndachro:
Inaa chujni tsayé'e ixra
kuanche'e xa.
21*°Nti'i ste ni kuajiku'una kain
nchakon ti bake'e Nchaina Jestis,
22xranchakon bikona ndo Juan
bikitée ndo ndo Jests ko ti kuijija
nchakon bikona sakjui ndo Jests
ngajni. Méxin, jai xrokonda
tsjéena inaa sen tsajiku'una, ixi
sen me'e kaxon xronichja sen ixi
nduaxin xechén Nchéina Jess.
23Ko tjume'e kuinche'e sen
yuu sen, ndo José, ndatin'in ndo
kaxon Barsabés ko kaxon Justo,
ko inaa ndo ndatin'in Matias.
24Tjume'e nichje'e sen ndo Dio
ko ndachro sen:
—Nchaina, ja'anta chuxinnta
aséen kain chujni. Tjako'nananta

1:13: Mt. 10:2-4; Mr. 3:16-19; Lc. 6:14-16.

1:18: Mt. 27:3-8.

1:21 a: Mt. 3:16; Mr. 1:9; Lc. 3:21; b: Mr. 16:19; Lc. 24:51.

ngisen kuinche'enta 25tsayé'e
ixra xranchi apdstol, ixra
kuintu'e xi Judas, ixi ndako'a
juinche'e xa ko sakjui xa ti no
tikinixin'en xa.

26 Tjume'e sondaonxin sen
ixro ixi jafia tsono'e sen ngixe'e
xi tsayé'e ixra, ko juacha ndo
Matias, ko hora me'e kuayé'e ndo
ixra ko bajikao ndo sen tenaa
kuinche'e Nchaina Jests.

Kuii Espiritue ndo Dio

1Tjume'e kuii kia

Pentecostés ko kain
sen titikaon ndo Jests xra'o
sen, naakua no ste kain sen.

282

2Ko tuinxin kuin'en sen naa
nge'e séen ndachro kuixin
ngajni xranchi naa chrinto
soji. Kuixin'in chrinto nguixin
ngaxin'in nchia ti ste sen. 3Ko
bikon sen naa nge'e xranchi
nejen xro'i. Ko xro'i chjeya
ko baketa'a xro'i ngujngu jaa
sen. 4Ko kain sen kuayé'e sen
Espiritue ndo Dio, ko tjume'e
kain sen kuaxi sen nichja sen
inaa ngigua ixi Espiritue ndo Dio
kuajon xronichja sen.

5Ko nchakon me'e tjajna
Jerusalén bake'e ni judio, ni
titikaon ndo Dio, tsiki'xin na
nchijii nunte xasintajni. Ko

Kuayé'e sen Espiritue ndo Dio
(Hch. 2:4)

kueya na tsikin'en na ti chrinto
méxin konchjine'e na. Ko noe'a
na nge'e xroxraxaon na ixi
ngujngu na kuin'en na nichja
sen titikaon ndo Jests ngujngu
ngigue'e na. 7Méxin, xronka na,
ko xrakon na ko tjao kichuu na:

—¢A je'a kain ni nichja ji'i, ni
nunte Galilea? 8 ;Xranchi chao
tienxinna nichja na ngujngu
ngigua'ina? 9Nti'i jii ni tsiki'xin
tjajna Partia, Media, Elam,
Mesopotamia, Judea, Capadocia,
Ponto, Asia, 1°Frigia, Panfilia,
Egipto ko kaxin ni nunte Africa
icha tjenka tjajna Cirene. Ko
kaxon ni romano ste na nti'i.
Kaxin na judio na xrajongiexon
na, ko ikaxin na je'o titikaon
na ndo Dio xranchi ni judio.
1Kaxon jii ni tsiki'xin Creta, ko
Arabia. Ko kainna kuin'anna
ngujngu ngigua'ina nichja na
ixra ijié juinche'e ndo Dio.

12Ko xronka na, noe'a na nge'e
xroxraxaon na me'e juanchangi'e
kichuu na:

—Nge'e xrondachro kain ji'i?

13Ko ikaxin na juano na ko
ndachro na:

—Tsikuan kain ni ji'i.

Ndo Pedro ndo nichja
ngajin ni ste nti'a

4Tjume'e je'e ndo Pedro
bingatjen ndo ko kao sen tenaa
apo6stol ko séen nichja ndo ko
ndachro ndo:

—Ja'anta ni judio ko ni ste
tjajna Jerusalén. Kainnta stenta
nti'i tin'ennta nge'e xronichja.

Hechos 2

15Sen ste nti'i je'a tsikuan sen
xranchi ndachronta, ixi jai
xranduyo, nandé las nueve. 16 Ti
stetikonnta me'e tsichronga ndo
profeta Joel:
17 Ndachro ndo Dio: Nchakon
tsjexin
me'e xroxruan'an Espirituna
tsayé'e kain chujni.
Ichjan, xjan xi ko xjan nchri,
xrochronga xjan chijnina.
Ko sen chajan tsikon sen ixra
ijié tsjako jan'an
ko sen 6 tachrii, tsoxienxin
nge'e xrontatjan sen.
18 Nchakon tson'en kain
ji'i, jan'an xroxruan'an
Espirituna tsayé'e kain sen
nche'e xrana, nchri ko xi,
ko je'e sen xrochronga sen
chijnina.
19 Ko jan'an tsjiko ixra ijié
tsikonni ngajni,
ko kaxon ngata'a nunte
xasintajni tsjako kaxin ixra
ijié:
ijni, xro'i ko i'nchi xranchi
itjui tsikon na.
20 Chjiixro tsonaxixe'e chjiixro.
Ko nchanitjao tsikonni
xranchi ijni.
Jafla tson'en ko tjume'e tsii
Nchdina.
Ji'in naa nchakon tsango ijié
ko tsango chaxro.
21 Ko kain sen tsiye'e Nchaina,
sen me'e tsitjafa'i sen,
tsechén sen kain nchakon.
22°Ja'anta ni israelita, tin'ennta
nge'e xrondachrjan. Ndo Jests,
ndo tjajna Nazaret, ndo Dio

tsixrua'an ndo ndo ngajinnta
ko je'e ndo juinche'e ndo itsjé
ixra ijié bikonta, me'e juakoxin
ndo ixi ndo Dio tsikajon ndo
juachaxin ngajin ndo. Me'e jian
no'anta. 23 *Maski jafia bikonta,
ja'anta ndakua'i juinchekuunta
ndo xranchi tsixraxaon ndo Dio
6 sa'é. Ko ja'anta kuajonnta ndo
ngajin ni fa'i, ko kuenitonta
ndo ntacru. 24*Ko ndo Dio
juinchexechén ndo ndo Jests
ko ndo Dio kuantsje ndo kain
juachaxin chénda xichononte;2
i jua'i tsetuan'an xa ngajin

ndo. 25Ko sa'é ndo rey David
tsichronga ndo ixi ndo Jests ko
ndachro ndo:

Jan'an xraxa'on Nchana

ko je'e ndo tjenkana jii ndo.

Je'e ndo jii ndo ndatsjonxin
jian,

méxin, xro'an nge'e tsénna.

26 Méxin, tsango juaxruxin
bake'e aséenna

ko ro'a chaxro itsje,

ixi néna jan'an maski
tsen'enna, xro'an nge'e
tsénna.

27 Ixi néna tsintue'anta aséenna
ti no ste ni tsiken'en,

ko tsajon'anta juachaxin ixi
Xrorenga ntau'na ngaya
tuye ixi jan'an jian nta'a
xraanta.

28 Ja'anta juako'nanta cha'o
tsechénxixini,

ko jan'an juaxruxin tsake'e ti
ritjén ja'anta.
29’Kichianna, chjananta
juachaxin xrondachrjan ixi ndo
David, ndo kuachrjenixinna,
tsiken'en ndo ko tsixrabaa ndo.
Ko ti no tsixrabaa ndo xra jii
nti'i nchakon stena jai. 3°Ko ndo
David, naa ngisen tsichronga
chijnie ndo Dio, 6 no'e ndo ixi
nduaxin ndo Dio chronga ixi naa
ngisen tsachrjenixin ndo xrokjan
ndo rey, ndo Cristo tsetuan'an
xranchi je'e ndo baketuan'an
ndo. 31Jafia ndo David 6 bikon
ndo sa'6, ko chronga ndo ixi
xroxechén ndo Cristo ko ndachro
ndo ixi aséen ndo Cristo tsitue'a
ti jii ni tsiken'en ko xrorenga'i
ntau'e ndo. 32Méxin, ndo Dio
juinchexechén ndo ndo Jests, ko
bikona kainna ko chrongana ixi
nduaxin ji'i. 33Jai ndo Dio bikao
ndo ndo Jests ko jii ndo Jests
ndatsjonxin jian ti jii je'e ndo.
Ko kuayé'e ndo Jests Espiritue
ndo Dio, ti tsindachro ndo
Dio xroxruan'an ndo, me'e jai
xruan'an ndo kuaye'ena. Ko kain
ji'in ti bikonta ko ti kuin'ennta.
34Noina ixi ndo David jui'a ndo
ngajni xranchi ndo Jests, ixi je'e
ndo David ndachro ndo:
Nchainab Dio ndache
Nchéina Jests:
“Take'é ndatsjonxin jian ti
ritjén jan'an,

22:24 xichononte muerte

b9:34 Nchdina Sefior Nchdina Jestis o Nchdina Dio

2:23: Mt. 27:35; Mr. 15:24; Lc. 23:33; Jn. 19:18.

2:24: Mt. 28:5, 6; Mr. 16:6; Lc. 24:5.

35 tsake'eja kain ni ningakon'an
ngangi tutda ixi ja'a
tsituen'en na.”

36’Méxin, kainnta ni israelita
xrokono'anta nduaxin ixi je'e ndo
Jests, ndo juankanitonta ntacru,
ndo me'e ndo Dio juinchéna ndo
Nchéina, ndo Cristo.

37Ko kuin'en na ji'i, tjume'e
tsango koni'e aséen na. Ko
juanchangi'e na ndo Pedro ko
sen kaxin kuinche'e ndo Jests ko
ndachro na:

—Kichianna, jai, ¢inge'e
sinta'ana?

38 Tjume'e juate'e ndo Pedro ko
ndachro ndo:

—Tintu'enta ti ndako'a
nche'enta ko titikaonnta ndo Dio.
Ko tjume'e tikitéxinnta nombrée
ndo Jesucristo ko ndo Dio
sinchemé'e ndo jianta ko tsajon
ndo Espiritue ndo tsaye'enta.
39Ndo Dio tajon ndo Espiritue
ndo tsayé'e ja'anta ko chjan'anta
ko kaxon kain ni ste ikjin. Je'e
ndo tsajon ndo Espiritue ndo
ngajin kain sen tsinche'e je'e
ndo.

40 Jafia ndachro ndo Pedro ko
ikaxin nge'e ndachro ndo. Ko
nichje'e ndo na ijngo, ko ndachro
ndo:

—Tintu'enta ti ndako'a ixi
tsikaon'anta xranchi tsikaon kain
ni ndako'a nche'e jai.

41Tjume'e kain ni kuitikaon
nge'e ndachro ndo, bikitée na
ko ni konchjifie'e nchakon me'e

Hechos 2, 3

nii mil na. 42 Kain sen kuitikaon
sen nge'e juinchekuen'en sen sen
apostol tsikinche'e ndo Jests, ko
juento kichuu sen, ko juinekao
kichuu sen ko kaxon konchrinjin
sen nutja ixi jafla xroxraxaon sen
ti kuen'en ndo Cristo, ko kain
sen nichje'e sen ndo Dio.

Xranchi kuintee sen
titikaon Nchaina

43Ko tjume'e kain chujni
xronka na ixi sen apéstol
kuinche'e ndo Jests juinche'e
sen itsjé ixra ijié. +4*Ko tjume'e
kain sen titikaon ndo Jests
naakua naa nge'e xraxaon sen
ko kain sen tonchjeye'e kichuu
sen ti sine sen. Ko nchakon
kuanchekji sen xrojan nge'e
kuachénda sen, tomi me'e
chjeye'e ngujngu sen chénda'i.
46Ko ngujngu nchakon xra'o sen
ni'ngo ko ngujngu ndo'a sen,
chaxro nekao kichuu sen. Ko
konchrinjin sen nutja ixi xraxaon
sen ti kuen'en ndo Jests ko
nchejié'a aséen sen. 47Kuajon sen
juasaya ngajin ndo Dio. Ko itsjé
chujni tjue'e na sen. Ko ngujngu
nchakon Nchéina bakinche'e
ikaxin sen ixi itsjé sen tsitikaon
sen ko xrochénda sen juachaxin
tsechén sen kain nchakon.

Koxruen'en naa xi jua'i itji

1Naa nchakon ndo Pedro
ko ndo Juan sakjui sen ti jii
ni'ngo. Kuiji sen 6 kéndo xranchi

2:44: Hch. 4:32-35.

Toxruen'en naa xi jua'i itji ixi juachaxien ndo Jestls
(Hch. 3:3)

hora nii, hora me'e nichje'e sen
ndo Dio. 2Nti'a jii naa xi jua'i itji
xratsijongiexion xa. Kain nchakon
tikao na xa ni'ngo ixi tsake'e xa
ngandangi nduja ni'ngo ndatin'in
Ntachja Chaxro. Nti'a tjanchiaka'a
xa ngajin ni tixin'in ni'ngo.
3Nchakon bikon xi ni'e ixi ndo
Pedro ko ndo Juan xrokuixin'in
sen ni'ngo juanchiaka'a xa ngajin
sen. 4Tjume'e ndo Pedro ko ndo
Juan tsje'e sen xi me'e ko ndachro
ndo Pedro:

—Tikonntana.

5Ko xi me'e jian tsje'e xa ixi
xrojan nge'e tsajon sen ngajin xa.
6Ko ndo Pedro ndachro ndo:

—Chonda'i chika plata ko oro,
ko ti chonda xrotjé'a. Juachaxien

ndo Jesucristo, ndo tjajna
Nazaret, tingatjen ko itjia.

7Ko ndo Pedro itsé ndo itja xa
ti jian ko tjume'e juinchengatjen
ndo xa. Ko tuinxin konsoji tutée
xa. 8Ko chrinka xa bake'exin
tutée xa ko kuaxi xa kuaji xa.
Tjume'e je'e sen ko je'e xa
kuixin'in sen ngaxin'in ni'ngo ko
je'e xa jitji xa ko jichrinka xa ko
tajon xa juasaya ngajin ndo Dio.
9Tjume'e kain ni jii tjajna nti'a
bikon na ixi chao itji xa ko tajon
xa juasaya ngajin ndo Dio. Ko
xronka na ixi jafia koxruen'en xa
ixi kuichtxin na xa ixi xi me'e
bakake'e xa tjanchiaka'a xa tomi
ngandangi nduja ni'ngo ndatin'in
Ntachja Chaxro.

Nichja ndo Pedro ngajin
ni jii ngaxin'in ndasin
ndatin'in Salomén
11Xj jua'i bakji tintue'a xa ndo
Pedro ko ndo Juan. Tjume'e
kain ni ste nti'a xronka na ikjui
na sakuitsje'e na ntasien ni'ngo,
ndasin Salomén ixi nti'a ste
sen ko je'e xa kaxon. 12Ko hora
bikon ndo Pedro kuii na, je'e ndo
ndache ndo na:
—Ja'anta ni israelita,
¢sonda xronkanta ko sonda
nchexruanninta? ¢A xraxaonnta
ixi jan'onna chondana ijié
juachaxin o tsango titika'onna
ndo Dio, méxin koxruen'en
xi ji'i? 13Na'i. Ndo Dio, Nchée
ndo Abraham, ndo Isaac, ko
ndo Jacob, tsango kuajon ndo
ijié juachaxin ngajin Chjen'en
ndo ndatin'in Jesis. Ko
ja'anta kuajonnta xjan ngajin
xi Pilato ko je'e xa tjaun xa
xrokuajanda xa ndo Jesus ko
ja'anta chro'anta. 14*Ko ja'anta
xrojuanchianta xrokuajanda xa
ndo tjia aséen. Ko chro'anta.
Ko chéfa juanchianta kuajanda
xa naa xi naatéfiaxén chujni.
15Ko ja'anta naakéfiaxénnta
ngisen tajon juachaxin tsechén
chujni, me'e ndo Jests, ko ndo
Dio juinchexechén ndo ndo.
Jafia bikona jan'anna ko me'e
ndachrjanna. 16Ko juachaxien
ndo Jestis chuntiana, me'e
koxruen'en xi jua'i bakaji, xi

Hechos 3

tikonnta ko chuxinnta. Ko je'e xa
nduaxin chuntia xa ko kuitikaon
xa, méxin koxruen'en xa. Me'e
stetsje'enta jai.

17’Ko jai kichianna, nénana ixi
nchakon ja'anta ko ni tetuan'an
kon'inta ndo Jests, noa'inta
nge'e juinche'enta. 18Ko jana
juexin kon'en ixi tsindachro
ndo Dio tsinichjaxin ndo sen
tsichronga chijnie ndo ixi ndo
Cristo xrokonda tsen'en ndo.
19Méxin, tintu'enta ti ndako'a
nche'enta ko titikaonnta ndo Dio
ko je'e ndo sinchemé'e ndo kain
ijie chondanta ko Nchéina Jests
sinchesoji ndo asaanta. 20Ko
tjume'e je'e ndo Dio xroxruan'an
ndo ndo Jesucristo, ndo
tikinixin'en sinchemé'e jianta.
21Ko jai ndo Jesucristo xrokonda
tsitu'e ndo ngajni tsijija nchakon
sinchekonchjian ndo Dio kain
nge'e xranchi tsichronga ndo
jitaxin chijnie ndo 6 sa'é. 220
seno ndo Moisés tsindachro ndo:
“Nchaina ndo Dio xroxruan'an
ndo naa ngisen tsachrjenixina
ko ndo me'e xrochronga chijnie
ndo Dio xranchi jan'an. Ko
ja'anta titikaonnta kain nge'e
xrondachro ndo. 22Ko ngisen
tsitikaon'a ti xronichja ndo, sen
me'e itsikinixien'a sen tjajna
Israel.”

24’Xrangixin ndo Samuel ko
kain sen tsichronga chijnie ndo
Dio: chronga sen kain ti jiton'en
jai. 25 Ja'anta tikinixin'annta

3:14: Mt. 27:15-23; Mr. 15:6-14; Lc. 23:13-23; Jn. 19:12-15.

tsiton'anta ti tsindachro ndo Dio
tsinichjaxin ndo sen tsichronga
chijnie ndo, ko kaxon tsaye'enta
naa chijni tjintee ti tsindachro
ndo Dio ngajin sen tachri'anta.
Ixi tsindache ndo Abraham
ja'in: “Kain ni nunte xasintajni
tsonchaonxin na naa ngisen
tsachrjenixinnta.” 26 Nchakon
ndo Dio juinchexechén ndo
Chjen'en ndo sa'é xruan'annta
ndo chjen'en ndo ngajinnta
ja'anta ni israelita ixi
sintanchaonnta ndo ngujngunta
ko tsintu'enta ti ndako'a
nche'enta.

Ndo Pedro ko ndo Juan ste
sen ngajin ni tetuan'an

4 1Ndo Pedro ko ndo Juan
xranichje'e sen ni ste nti'a
ko tuinxin kuii xitaana ko xi
tetuan'an ni'ngo ko xi saduceo.
2Tsango kofiao na ixi ndo Pedro
ko ndo Juan stenchekuen'en
sen ni tsixra'o nti'a xranchi
xroxechén chujni tsiken'en
xranchi jafia xechdén ndo Jests.
3Tjume'e je'e na itsé na sen ko
sabikao na sen, xraxin'in na sen
ndo'achjiso. Nti'a kuitu'e sen tiie
me'e ixi nchakon me'e 6 kéndo.
4Ko kueya na kuin'en na chijni
juako sen, ko kuitikaon na. Ko
kain xi kuitikaon, na'é mil xi.
5Ko nddyaxin xra'o kain
ni tetuan'an ni judio ko ni
tjako ley ne'e ndo Moisés nti'a
tjajna Jerusalén. ¢ Kaxon nti'a
jii xi Ands, me'e xitaana icha
tetuan'an, ko xi Caifas, ko

kaxon xi Juan, ko xi Alejandro,
ko kain ni kichuu xitaana
tetuan'an. 7Tjume'e kuetuan'an
xa kuixrakua ndo Pedro ko ndo
Juan. Ko bake'e xa sen ngusine
ko tjume'e juanchangi'e xa sen:
—Ngisen kuajon juachaxin
0 ngisen nombrée nche'exinnta
kain ji'i?
8Ko ndo Pedro tsango chénda
ndo juachaxien Espiritue ndo
Dio, juate'e ndo ndachro ndo:
—Ja'anta ni tetuan'an tjajna
ko ja'anta xi tachrii tjajna
Israel, °ja'anta tjanchanginta
xranchi koxruen'en naa xi
ni'e ixi tjaunnta tsono'anta
xranchi kon'en ji'in. 1°Méxin,
tin'ennta jian nge'e xrondachrjan
ixi kainnta ni tjajna Israel
tsono'anta ixi xi jii nti'i
koxruen'en xa ixi juachaxien ndo
Jesucristo, ndo tjajna Nazaret,
ndo kuenitonta ntacru, ko
tjume'e ndo Dio juinchexechén
ndo ndo. ' Ja'anta juinche'enta
xranchi ni nchekonchjian nchia
kuitikaon'a na ixro ko tjume'e
ikjan xro icha jian ko tjintee
tonsojixin nchijii nchia me'e ndo
Jests me'e ti ixro kuintuenta ti
juinchekonchjiannta tjatu'o ko
jai ikjan ndo ixro tjintee. 12Ixi
je'o ndo Jests chénda juachaxin
sinchemé'e ndo ijie ko je'o je'e
ndo tsixrua'an ndo Dio ngata'a
xasintajni ixi ko'a inaa ngisen
tsitikaon na ixi tsomé'e jiee na.
13Ko xi tetuan'an bikon xa ixi
ndo Pedro ko ndo Juan nichja
sen ixi nchijii aséen sen ko

kono'e xa ixi sen me'e xranchi
ngixe'i inaa sen ko je'a ni icha
no'e xroon. Tjume'e xronka xi
ixi kuichiixin xa ixi sen me'e
tsikajikao ndo Jests. Ko xi
tsikoxrue'en nti'a stekao sen

xa. Méxin, jua'i tsjankata'a xa
ijie ngajin sen. 1Ko kuetuan'an
xa ixi ndo Pedro ko ndo Juan
tsachrje sen nduja ko tjume'e
je'o xa kuitu'e xa ngaxin'in nchia
juintejao kichuu xa. 6Ko tjume'e
ndachro xa:

—Nge'e sinchekuuna xi fia? Ixi
kain ni tjajna Jerusalén bikon na
ixi ndo Dio bingijna ndo xi ji"i,
me'e koxruen'en xi ni'e ko jua'i
xrondachrona ixi nduaxin'a. 17Ko
itjaun'ana xronichja xi ji'i ngajin
kain na. Méxin, xrondachena xa
ixronichjaxin'a xa nombrée ndo
Jests.

18 Me'e kuiye'e xa sen ijngo ko
kuetuen'en xa sen ixi xronichja'i
sen ko itsjako'a sen ixi nombrée
ndo Jests. Ko tjume'e ndo
Pedro ko ndo Juan juate'e sen ko
ndachro sen:

—Xraxaon ja'anta, ¢a
xrobake'e ndo Dio juaxruxin sid
xrokuitika'onna nge'e ndachro
ja'anta g xrokuitika'onna nge'e
tituan'an je'e ndo? 20Ko jan'anna
jua'i tsintu'ana xronichjana nge'e
bikona ko nge'e kuin'anna.

21Ko tjume'e je'e na kuyakutee
na sen ko kuintu'e na sen sakjui
sen ixi kuitja'i na xranchi chao
xrobikaon sen ixi kain ni tjajna

Hechos 4

nti'a tajon na juasaya ngajin ndo
Dio ixi ti nge'e jian juinche'e
sen. 22Ko xi koxruen'en ixi
juachaxien ndo Dio, xi me'e
chénda xa icha ixi yuu kdn nano.

Sen titikaon ndo Jests
tjanche'e sen ndo ixi
xroxrakon'a sen

23Tjume'e ndo Pedro ko ndo
Juan 6 tsikajdnda na sen, me'e
ikjui sen ti tsixra'o kain sen
chixin sen. Ko chronga sen kain
ti kuetuan'an xitaana tetuan'an
ko sen tachrii tetuan'an. 24Ko
juexin kuin'en sen, me'e kain sen
nichje'e sen ndo Dio ko ndachro
sen:

—Nchéina, ja'anta
juinchekonchjiannta ngajni ko
nunte xasintajni ko ndachaon
ko kain nge'e jii. 25Ja'anta ixi
Espiritue ndo Dio nichjaxinnta
ngajin ndo David, ndo juinche'e
ixra ngajinnta me'e ja'in ndachro
ndo:

¢Sonda tofiao ko tjakaxin
kain ni tjajna chuxin'anta?

Xro'an tjintee kain ti xraxaon
na.

26 Sen rey jii nunte xasintajni ko

kain ni tjajna

naakua xraka na ningakon'en
na Nchéina Dio ko ndo
Cristo.

27*°Nduaxin xi Herodes, ko
xi Poncio Pilato, ko ni tsikjixin
ikjin, ko ni israelita tsixra'o
tjajna nti'i ixi ningakon'en na

4:27 a: Lc. 23:7-11; b: Mt. 27:1, 2; Mr. 15:1; Lc. 23:1; Jn. 18:28, 29.

©2016 Wycliffe Bible Translators, Inc
http://creativecommons.org/licenses/by-nc-nd/2.5/mx/



Hechos 4, 5

Chjan'an ndo Jests, ndo chénda'i
ijie, me'e ndo kuinche'enta
ts6éfia ndo Mesias. 28 Jafa
juinche'e na nge'e 6 sa'é
tsindachronta ixi jafia xrokonda
xrokon'en. 29Nchdina, tsje'enta
ti juinchexronka na sen ko
tingijnanta sen nche'e xraanta
ixi xrochronga sen chijnianta
ko xroxrakon'a sen. 3°Ko ixi
juachaxiannta sinchexrjuen'en
sen ni ni'e ko sinche'e sen ijié
ixra ixi nombrée chjan'anta, ndo
tsango tjaa, ndo Jess.

31Ko juexin nichje'e sen ndo
Dio, bengi nunte ti ste sen. Ko
kain sen kuayé'e sen juachaxien
Espiritue ndo Dio ko kuaxi sen
chronga sen chijnie ndo Dio ko
xrakon'a sen.

Sen titikaon tonchjeye'e
kichuu sen ti chénda sen

32*Kain sen kuitikaon ndo
Jestis naakua nge'e xraxaon
sen ko kain sen tonchjeye'e
kichuu sen ti chénda sen ko
xro'an ngisen ndachro ixi je'e
sen tituan'an sen xrojan nge'e.
33Sen kuinche'e ndo Jests ixi
juachaxien ndo Dio kuachronga
sen ixi xechén Nchdina Jests
ko ndo Dio icha juinchenchaon
ndo sen. 3¢Ko xro'an sen néa
bake'e ngakjen'en sen ixi kain
sen kuachénda jngi'e ko ndo'a
kuanchekji sen ko me'e tika'o
sen tomi 35ko bakajon sen
ngajin sen kuinche'e ndo Jesis

ko je'e sen bakonchjeya sen
ngajin ngujngu sen xrokonde'e.
36 Xranchi juinche'e naa xi levita
ndatin'in José. Je'e xa tsiki'xin
xa nunte Chipre ko sen kuinche'e
ndo Jests juinchekin'in sen xa
Bernabé, me'e xrondachro ngisen
tajon juaxruxin. 37Je'e ndo
Bernabé juinchekji ndo naa ijngi
kuachénda ndo ko bika'o ndo
tomi ngajin sen kuinche'e ndo
Jests.

Ti ndako'a juinche'e xi
Ananias ko nchri Safira

1Ko naa xi ndatin'in

Ananfas, ko janchri'e xa,
Safira, juinchekji sen naa ijngi
kuachdnda xa. 2Ko xi ji'i kuitu'e
xa tu'ya tomi ko tu'ya tomi
bikaan xa ngajin sen kuinche'e
ndo Jests xranchi xrokjui kain
tomi. Ko janchri'e xa no'e jan
kaxon. 3Méxin, ndo Pedro
ndachro ndo:

—Ananias, ¢sonda chje'é
juachaxin Xixron'anxrée
kuixin'in xa ntakuian ixi
xrojuincheye'é Espiritue ndo
Dio ko xrokuitua'a tu'ya tomi
tsinchekjixian nunte? 4 A je'a
jngi'a? Ko sia 6 juinchekjia ijngi,
¢4 je'a tomia? ¢Sonda xraxaoan
juinche'e ja'in? Ja'a juincheye'é
ndo Dio, je'a juincheye'é chujni.

5Ko kuin'en xi Ananfas
jii, tuinxin kuitsinga xa ko
ndakuen'en xa. Ko kain sen
kuin'en ji'i, tsango xronka sen.

4:32: Hch. 2:44, 45.

6Tjume'e kaxin chajan kuintsia
chén manta cuerpoe xi Ananias
ko sabikao chén xa, xroxrabaa xa.

7Nii hora tjume'e kuixin'in
janchri'e xi Ananias ti ste sen. Ko
noe'a nchra nge'e kon'en nti'a.
8Ko ndo Pedro juanchangi'e ndo
nchra:

—Ndachijiana, ¢a
juinchekjixinta ijngi ixi ti tomi
ndachronta?

Ko juatingiexin nchra:

—Jaan, jafia kochjixin ijngi.

9Ko ndo Pedro ndachro ndo:

—Sonda juintejaonta
xrojuincheye'énta Espiritue ndo
Dio? Nduja ste chajan bikao
ndoxi'a kuixrabaa ndo ko jai ja'a
satiko'a chéan tsixrabaa kaxon.

10Ko tuinxin kue'é nchri Safira
nunte tjenka tutée ndo Pedro
ko ndakuen'en nchra. Tjume'e
kuixin'in chajan nchia ko bikon
chén nchra ndatsiken'en nchra
ko kuantsje chan nchra, ko
bijabaa chan nchra ndatsjonxin
nango ti no jixrabaa ndoxi'e
nchra. 'Kain sen ni'ngo ko
ikaxin sen kuin'en sen nge'e
kon'en, me'e tsango xronka sen.

Itsjé ixra ijié juinche'e sen
ixi juachaxien ndo Dio
12Tjume'e sen kuinche'e
ndo Jests juinche'e sen kueya
ixra ijié ngajin ni ste nti'a ixi
juachaxien ndo Dio ko kain
sen xra'o sen ngaxin'in ndasin
ndatin'in Salomén. 3Ninaa na
tjaun'a na xrokonchjifie'e na
tjenka sen titikaon Nchéina

Hechos 5

Jests. Ko chujni tjajna chaxro
kuanichja na ixi je'e sen.

14Ko kueya xi ko nchri kaxon
kuitikaon na Nchéina Jests. 15Ko
itsjé na bakantsje na ni ni'e ko
bake'e na ni ni'e ngatja cha'o,
ngata'a camé na ko kanie'e na
ixi tsatsinga ndo Pedro ko maski
je'o tsauen ndo tsatsinga ti ste
na, tsoxruen'en na. 161Itsjé ni
ikaxin tjajna nti'a bakii na tjajna
Jerusalén bika'o na ni ni'e ko ni
chénda espiritue xina'i ko kain
na koxruen'en na.

Ni tofiao barué'e na sen
kuitikaon ndo Jestis

17Ko tjume'e xitaana tetuan'an
ko xi saduceo tsango kochjuye'e
xa ngajin sen kuinche'e ndo
Jests, 18ko itsé xa sen xraxin'in
xa sen ndo'achjiso. 9 Tjume'e naa
ndo angel ne'e Nchéina Jests
kuii tiie kuantje'e ndo ntachja
ndo'achjiso ko kuantsje ndo sen.
Ko ja'in ndache ndo sen:

20__Ttjinta ni'ngo ko
nchekuen'ennta kain ni ste nti'a
chijni tsechénxin chujni.

21Ko juexin kuin'en sen ji'i,
nddyaxin sakjui sen kuixin'in sen
ni'ngo ko juinchekuen'en sen ni
ste nti'a.

Ko xitaana tetuan'an ko
ni chrikao xa kueya xa ixi
xroxra'o ni tetuan'an Israel. Ko
kuetuan'an na ixi tsixrakua sen
ste ndo'achjiso, sen kuinche'e
Nchéina Jests. 22 Tjume'e kuiji xi
soldado ndo'achjiso ko kuitja'i xa
sen ko ikjan xa 23ko ndachro xa:

Hechos 5

—Juasona nti'a ko bikona jije'e
jian ndo'achjiso ko nti'a ste xi
jindaa ntachja. Ko kuantjan'ana
ndo'achjiso ko kuitja'ina sen jije'e
nti'a.

24Ko kain xi tetuan'an xitaana
ko xi tetuen'en xi policia
ne'e ni'ngo ko ikaxin xitaana
tetuan'an kuin'en xa ji'i ko
me'e xraxaon xa ixi nge'e icha
xrokon'en. 25Ko tuinxin kuiji naa
ngisen ndachro:

—Ni xraxin'innta ndo'achjiso
6 ste na ngaxin'in ni'ngo, nti'a
stenchekuen'en na chujni.

26Ko tjume'e xi tetuen'en xi
policia bikao xa xi policié xa ko
jian bika'o xa sen ixi xronka xa
ba ni tjajna tsaxi na xa ixro. 27Ko
hora bika'o xa sen, bake'e xa
sen ngajinxin¢ xi tetuan'an, ko
xitaana tetuan'an ndachro xa:

28* —Jan'anna kuajon'ana
juachaxin ixi tsjakonta nombrée
xi Jests ko ja'anta kuitikaon'anta
ko nchijfi tjajna Jerusalén
juako'enta na ko tjaunnta
tjankata'antana ijie ixi jan'anna
kon'ina xi me'e.

29Tjume'e ndo Pedro ko kaxin
sen kuinche'e ndo Jestis ndachro
sen:

—Jan'anna xrokonda
tsitika'onna ndo Dio sa'é ko
tjume'e tsitika'onna chujni.
30Ndo Dio, tsikitikaon sen
kuachrjenixinna, ndo Dio me'e
juinchexechén ndo Jests, ndo

kuenitonta ntacru. 31 Ko jai
bake'e ndo Dio ndo Jests ngajni
ndatsjonxin jian ti jii je'e ndo ko
kuajon ndo juachaxin ixi je'e ndo
tsituan'an ndo ko tsantsje'e ndo
na ijie ixi ni tjajna Israel xrokjan
na xrokuitikaon na ndo Dio, ko
me'e xrokuitjana ijie chénda na.
32Ko kaxon jan'anna nichjana
kain nge'e bikona ixi juachaxien
Espiritue ndo Dio, Espiritu me'e
tajon ndo Dio tsayé'e kain sen
nduaxin tsitikaon ndo.

33Ko xi tetuan'an kuin'en xa
kain ji'i ko tjume'e icha konao xa
ko tjaun xa xrokéia xa sen. 3¢Ko
tjume'e naa xi fariseo, xi me'e
kaxon tituan'an xa, ndatin'in xa
Gamaliel. Je'e xa naa xi maestro
juinchekuen'en xa ley kain ni
tjajna nti'a ko ni tjajna chdnde'e
na xa juasaya. Bingatjen xa
ko ndache xa sen kuinche'e
Nchéina ixi tsachrje sen nduja
naa nchion. 35 Tjume'e nichje'e xa
kain xi tetuan'an ko ndachro xa:

—Ja'anta ni israelita,
xraxaonnta nge'e sinchekuunta
sen ji'i. 3¢ Xraxaonnta ixi 6 sa'é
bake'e naa xi ndatin'in Teudas
ko bandachro xa ixi tsango
tituan'an xa. Ko no6 ciento na
barué'e na xa. Tjume'e ikaxin
chujni kéna na xa ko kain
ni barué'e xa chjeke'e na ko
kuitjaiia na ko tjume'e ndajuexin
ixra juinche'e xa. 37 Tjume'e
nchakon kueki na chujni tjajna,

¢5:27 ngajinxin delante de
5:28: Mt. 27:25.

kuii inaa xi ndatin'in Judas,
naa xi tjajna Galilea, ko itsjé na
rué'e na xa. Ko tjume'e kaxon
kéfia na xa ko kain ni barué'e xa
juexin na. 38 Méxin, tintu'enta
sen ji'i ko tingakuen'anta sen.
Si4 jinche'e sen ixra ne'e chujni,
ixra ji'i tsjexin xra. 3°Ko sia
nduaxin nchekuen'en sen chujni
juachaxien ndo Dio, ja'anta jua'i
tsingakon'ennta sen. Méxin,
tintu'enta sen, sid na'i, ja'anta
ritetoku'unta ndo Dio.

40Tjume'e kain xi tituan'an
kuitikaon xa ko kuiye'e xa sen
tsikinche'e ndo Jests ko kéna na
sen ko kuetuan'an xa ngajin sen
ixi {xronichja'i sen ixi nombrée
ndo Jesis ko tjume'e kuajanda
xa sen, satsji sen. 41 Tjume'e sen
kuinche'e ndo Jesis kuachrjexin
sen ti ste xi tituan'an, ko maski
jana kon'en sen, bake'e sen
juaxruxin ixi ndo Dio kuajon
ndo juachaxin tangi kon'en sen
kondee nombrée ndo Jests. 42Ko
kuintue'a sen ti tjako sen chijnie
ndo Jesucristo kain nchakon
ngaxin'in ni'ngo ko ngujngu
ndo'a chujni.

Juée sen yaato ni tsingijna ixra

1Nchakon me'e icha

konkueya sen titikaon
Nchéina Jests. Tjume'e sen
nichja ngigua griego bajakaxin
sen ngajin sen nichja ngigua
hebreo. Ndachro sen ixi nchri
ka'an tjajnée sen griego tayé'a
nchra itsjé nge'e tonchjeya sen
sine nchra ngujngu nchakon.

Hechos 5, 6

2Tjume'e sen teyuu kuinche'e
ndo Jests kuiye'e sen kain sen
titikaon ndo ko ndachro sen:

—Jaina jua'i tsintu'ena ti
nchekuen'enna chujni chijnie
ndo Dio ko itsjina tsonchjeyana
nge'e sine nchri ka'an. 3Méxin,
ja'anta kichianna tinche'enta
yaato xi ste ngakjen'ennta, sen
jian chuxinnta ko sen no'e ko sen
icha chénda Espiritue ndo Dio,
sen me'e xrochje'énta ixra ji'i.
4Ko jan'anna xronichja'ana ndo
Dio ko tsjakona chijnie ndo.

5Kain sen kuin'en me'e ko
naakua naa nge'e xraxaon sen.
Ko kuinche'e sen ndo Esteban,
ndo tsango chuntia Nchéiina
ko icha chénda ndo Espiritue
ndo Dio, ko kaxon ndo Felipe,
ndo Précuro, ndo Nicanor, ndo
Timén, ndo Parmenas ko ndo
Nicolés. Je'e ndo me'e ndo tjajna
Antioquia ko 6 sa'é tsikitikaon
ndo xranchi ni judio. ¢Ko juexin
kuinche'e sen sen sinche'e xra
me'e, bika'o kichuu sen ti ste sen
tsikinche'e Nchéina Jests. Ko
je'e sen nichje'e sen ndo Dio ko
bake'e itja sen ngata'a ngujngu
sen kuayé'e xra me'e.

7Chijnie ndo Dio tsango
binga nunte nti'a ko kueya na
kuitikaon na Nchaina tjajna
Jerusalén. Kaxon itsjé xitaana
judio kuitikaon xa Nchéina.

Itsé na ndo Esteban

8Ndo Esteban, ndo kuachénda
juachaxin ne'e ndo Dio,
kuanche'e ndo itsjé ixra ijié

Hechos 6, 7

ngajin na. ?Tjume'e kaxin ni
tsiki'xin ni'ngo judio, ni sa'é
bake'e esclavo, ni me'e tsiki'xin
na tjajna Cirene, ko Alejandria,
ko Cilicia, ko nunte Asia, ni
me'e juakaxin na ngajin ndo
Esteban. 1°Ko jua'i juacha na ixi
Espiritue ndo Dio kuanichjaxin
ndo Esteban. ' Tjume'e je'e

na juenge'e na 'na ikaxin na

ixi xrondachro na kuin'en na
nichjangi'e ndo Esteban ndo
Moisés ko ndo Dio. 12Me'e
tsango kofao kain ni tjajna

ko xi tetuan'an ni'ngo ko xi
tjako ley. Tjume'e itsé na ndo
Esteban sabikao na ndo ngajin
ni tetuan'an. 3Kaxon juée na ni
ncheya ixi ndachro na ndako'a

juako ndo Esteban ko ndachro na:

—Xi ji'i tsango nichjangi'e xa
ningoina ko ley kuetuan'an ndo
Moisés. 4Kuin'anna chronga xa
ixi xi Jests, xi tjajna Nazaret,
sinchetjafia xa ningoina nti'i ko
tsindoxin xa nge'e titikaonna ti
tsinichja ndo Moisés.

15Tjume'e xi tetuan'an ko
kain ni ste nti'a stetsje'e na ndo
Esteban ko bikon na ixi ikon ndo
Esteban ikjan xranchi ikon naa

ndo angel.
7 1Tjume'e xitaana tetuan'an
juanchangi'e xa ndo

Esteban ko ndachro xa:

—¢A nduaxin kain ti ndachro
na ixi ja'a?

2Tjume'e je'e ndo juate'e ndo
ko ndachro ndo:

Ti juatingiexin ndo Esteban

—XKichianna xrotjajna
Israel ko sen tachrfi tin'ennta
nge'e xrondachrjan. Ndo Dio
titika'onna chénda juachaxin,
ndo me'e juako ndo juachaxien
ndo ngajin ndo Abraham, ndo
kuachrjenixinna nchakon
bake'e ndo tjajna Mesopotamia,
xrasatji'a ndo nunte Haran.
3Ndo Dio ndache ndo ndo
Abraham: “Tintu'é tjajnaa ko
kain sen ndtia ko satjia naa
nunte tsjako'a.” 4Tjume'e ndo
Abraham kuachrjexin ndo nunte
Caldea ko sakjui ndo ko bake'e
ndo nunte Haran. Ko 6 juexin
kuen'en ndotée ndo, tjume'e ndo
Dio bikao ndo ndo Abraham ti
no stenta jai. 5Ko ndo Abraham
kuayé'a ndo nitu'o nunte ti
no tsake'e tutée ndo. Tjume'e
chronga ndo Dio ixi nchakon
tsen'en ndo Abraham, nduaxin
sen tsachrjenixin ndo tsayé'e
sen nunte ji'i. Maski xrachénda'i
ndo ichjan, jafia ndachro ndo
Dio. ¢Kaxon tsindachro ndo
Dio ixi sen tsachrjenixin ndo
Abraham, sen me'e tseta'a sen
jée nunte, ko sinche'exin sen
xrée na, nti'a chjinga sinchekao
na sen ko xroxenge'a sen 'na
ko nti'a tsintee sen nod ciento
nano. “Kaxon ndachro ndo Dio:
“Tjume'e jan'an sintafia ijie
ngajin ni juincheni'e chjan'an
ti no juinchinche'e na xjan xra.
Ko tjume'e sintakjan chjan'an
ko xrochjiana xjan juasaya
nti'i.” 8 Tjume'e ndo Dio tsijao
ndo ndo Abraham ixi kain xjan

xi tsachrjenixin ndo tsaa xjan
chji'e xjan ne'e sen israelita. Ko
jana nchakon jongi'e chjen'en
ndo Abraham, xjan sa'6, xjan
Isaac, ndo Abraham chjée ndo
xjan chji'e xjan nchakon kuitja
xjan ijni nchakon. Kaxon jafia
juinche'e ndo Isaac nchakon
kuichénda chjen'en ndo, xjan
Jacob, ko tjume'e ndo Jacob jaiia
juinche'e ndo ngajin ti teyuu
chjen'en ndo. Sen me'e kéiia
ndotée ti teyuu tjajna Israel.

9’Ko chjen'en ndo Jacob, sen
kuachrjenixinna 6 sa'6, sen me'e
kochjio sen ngajin xjan kichuu
sen xjan José, ko juinchekji sen
xjan ngajin kaxin xi, ko sabikao
na xjan tjajna Egipto, ko ndo Dio
bingijna ndo xjan 1°ko kuantsje
ndo ti tangi bake'e ndo. Ko
ndo Dio kuajon juachaxin ixi
tsango kono'e ndo kain nge'e.
Me'e bikon xi Faraén, rey tjajna
Egipto, ixra jian juinche'e ndo
José, ko kuajon xa juachaxin ixi
tsetuan'an ndo José tjajna Egipto
ko ndo'a xa.

1’Tjume'e kuii jinta ngata'a
tjajna Egipto ko nunte Canadn
ko tangi kuintee na ko sen
tsikachrjenixinna chénda'i sen
nge'e sine sen. 12Ko tsikin'en ndo
Jacob ixi tjajna Egipto jitochji
noa trigo ko kuetuen'en ndo
chjen'en ndo ixi tsintekji xjan
nti'a tse'na xjan noa, ko je'e xjan
me'e sen tsikachrjenixinna. Ji'i
sa'é ikjui xjan nti'a. 13 Tjume'e
yuxin ikjan sen nti'a ko ndo
José juincheno'e ndo sen ixi je'e

Hechos 7

ndo ndo kichuu sen. Ko juako'e
ndo José xi Faraén kain ndo
saoé ndo. “Tjume'e kuetuan'an
ndo José ixi tsjirué'e sen ndotée
ndo, ndo Jacob, ko kain sen
kichuu ndo, xranchi nii ikdn
ko tena' sen. 15Jafia kon'en ko
ndo Jacob, sakjui ndo bake'e
ndo tjajna Egipto ko tjume'e
nti'a kuenxin ndo. Ko kaxon sen
tsikachrjenixinna nti'a kuenxin
sen. 6Ko tjume'e kuantsjengi
sen nte'e ndo Jacob ko sabikao
sen nte'e ndo nunte Siquem,
ko nti'a juabaa sen ntaa ti naa
nunte tsike'na ndo Abraham,
tsijinchekji chjen'en xi Hamor
tjajna Siquem.

17’Tjume'e kuii nchakon tson'en
nge'e tsindachro ndo Dio tsijao
ndo ndo Abraham, ko sen Israel
tsango konkueya sen tjajna
Egipto. 18 Tjume'e tuinxin inaa
xi rey baketuan'an tjajna Egipto
kuachtixin'a xa ndo José. Ko
xi rey me'e juincheye'e xa sen
tjajnaina ko chinga juinchekao xa
sen. Kuetuan'an xa ixi chjen'en
sen xjan xi nand4 tsjongi'e,
tsintu'e sen xjan ixi tsinteken'en
xjan. 20Ko tjume'e nchakon
tsijongi'e ndo Moisés tsango
bake'e juaxruxin ndo Dio ixi xjan
me'e. Ko ndotée xjan ko janée
xjan kuachénda sen xjan ndo'a
sen nii nchanitjao. 2! Tjume'e
jua'i tsema sen xjan icha, me'e
bijanka sen xjan. Ko nchrichje'en
xi rey tjajna Egipto kuitja nchra
xjan ko sabikao nchra xjan ko
juinchekangi nchra xjan xranchi

chjen'en nchra. 22Ko tjume'e ndo
Moisés kuangi ndo kain nge'e
no'e ni Egipto ko tsango chénda
ndo juachaxin ti nge'e ndachro
ndo ko nge'e kuanche'e ndo.

23’Ko nchakon kuichénda ndo
Moisés yuu ikdn nano xraxaon
ndo tsitsje'e ndo ni israelita, ni
kichuu ndo. 24Nti'a bikon ndo ixi
naa xi tjajna Egipto jitofia xa naa
ni kichuu ndo. Me'e bingijna ndo
ni kichuu ndo ko naakéiiaxén ndo
xi Egipto. 25Xraxaon ndo ixi ni
kichuu ndo, ni israelita, xrokono'e
na ixi ndo Dio tsixrua'an ndo
je'e ndo tsingijna ndo na. Ko je'e
na juatsuan'i na ndo. 26 Tjume'e
inaa nchakon ndo Moisés bikon
ndo ixi yuu ni israelita steteto
na. Ko tjaun ndo xrojuike'e ndo
ixi ixrokueto'a na. Ko ndachro
ndo: “Ja'anta kichuunta, ;sonda
stetetonta?” 2’ Tjume'e xi chonda
ijie konao xa ko kuncheka xa
ndo Moisés. Ko ndachro xa:
“:Ngisen kuajon juachaxin ixi
ja'a tsituannana ko sinchéda ijie
ngajin na? 28 ¢A tjauan tson'iana
xranchi naakéiidxuan xi Egipto
najna?” 29Ko kuin'en ndo Moisés
ji'i ko sabinga ndo tjajna Madian
ko nti'a bake'e ndo xranchi naa
ni tsiki'xin jée nunte. Ko tjume'e
nti'a kute'e ndo ko kuachénda
ndo yuu xjan Xi.

30’Tjume'e kuatsinga yuu kan
nano ko tjenka jna ndatin'in
Sinaf bikon ndo naa ndo &ngel
tjenka naa ntaa yaa xro'i. 31Ko
ndo Moisés xronka ndo ixi jafia
bikon ndo ko konchjifie'e ndo ixi

xrotsje'e ndo ti xro'i ko kuin'en
ndo tée Nchdina Dio ndachro:
32“Jan'an ndo Dio titikaon sen
tsikachrjenixin ndo Abraham,
ko ndo Isaac, ko ndo Jacob.”
Ko ndo Moisés kuaxi xranga
ndo ko xronka ndo ko tjaun'a
ndo xrotsje'e ndo. 33Ko ndachro
Nchéina: “Tantsje katea ixi nunte
ritingatjangia, nunte tjaa. 3¢Jan'an
bikon ixi ni tjajnédna tsango tangi
ste na tjajna Egipto ko 6 kuin'an
ixi teya na. Ko jai jui'i ixi tsingijna
na. Méxin, xroxruan'an ja'a itsjia
tjajna Egipto.”

35’Ko ni israelita juanoa na
ndo Moisés ko tsindachro na:
“:Ngisen tjaa juachaxin ixi ja'a
tsituannana ko sinchéfianana
ijie?” Ko ndo Dio xruan'an ndo
ndo Moisés ixi tsetuan'an ndo
ko tsingijna ndo ni israelita ko
ixi juachaxien ndo angel bikon
ndo ngaka'a ntaa yaa xro'i.
36Ndo Moisés kuantsjexin ndo ni
tsikachrjenixinna tjajna Egipto.
Tsango itsjé ixra ijié juinche'e
ndo ko itsjé nge'e juakoxin
ndo tjajna Egipto, ko ndachaon
tin'in Ndachaon Jatse, ko no
ntajie kuaji na yuu kén nano.
37Je'e ndo Moisés ndache ndo ni
israelita: “Ndo Dio xroxruan'an
naa ngisen xronichja chijnie ndo
xranchi xruan'anna ndo jan'an
ko ndo me'e tsachrjenixin ndo
ni kichuunta. Titikaonnta ndo.”
38Ndo Moisés bake'e ndo ngajin
ni israelita nchakon bake'e na
ntajie. Ko juao ndo ndo angel
ne'e ndo Dio ijna Sinaf ko ni

©2016 Wycliffe Bible Translators, Inc
http://creativecommons.org/licenses/by-nc-nd/2.5/mx/



297

kuachrjenixinna kuayé'e na chijni
tajon juachaxin tsechén chujni, ko
chijni me'e kuaye'ena jai.
39’Tjume'e ni kuachrjenixinna
kuitikaon'a na ko juanoa na
ndo Moisés ko tjaun na fjngo
xrokjan na tjajna Egipto. 4°Ko
ndache na ndo Aarén: “Tja'onna
xrochondana naa dio tsitaonana
nti'a ixi inona'ina nge'e kon'en
ndo Moisés, ndo bingijna
kuachrjexinna tjajna Egipto.” 4 Ko
juinchéiia na naa kuxintachjan
ko naakéiiaxén na iko kuajon
na kuayé'e kuxintachjan me'e,
ko tsango bake'e na juaxruxin
ixi bikon na nge'e tsikéfiaxin
itja chujni. 42 Tjume'e ndo Dio
kuintu'e ndo na ixi tsitikaon na
nchanotsé jii ngajni.d Ji'i tsikjin
naa ngisen kuachronga chijnie
ndo Dio ko ndachro ja'in:

Ja'anta ni Israel, ¢4
naakéiiaxénnta iko
xrokuaya'a jan'an

ti yuu kdn nano bake'enta
ntajie?

43 Na'i, ja'anta biku'unta iko me'e
ti jii ningue xi dio Moloc

ko kaxon biku'unta nchanotsé
ne'e xi dio Renfan.

Ja'anta juinchekonchjiannta
kain ji'i ixi xrochje'énta
juasaya xranchi xrokjui
ndo dio na'anta.

Méxin, jan'an tsantsjexinnta
tjajnanta

ko xroxruan'annta tjajna
Babilonia ko icha nta'a.

Hechos 7

44’Xrabake'e ni kuachrjenixinna
ntajie, nti'a chénda na naa ni'ngo
tsikonchjianxin manta ti no jii
ley tsiketuan'an ndo Dio. Ji'i
juinchéna na xranchi tsiketuen'en
ndo Dio ndo Moisés sinchéfia ndo
xranchi tsikikon ndo. 45 Tjume'e
ni tsikachrjenixinna kuayé'e na
ni'ngo manta kuitu'e na. Tjume'e
ni chrikao ndo Josué bikao na
ni'ngo me'e nchakon juacha na
kuayé'e na nunte'e ikaxin tjajna,
ni me'e kuantsjexin ndo Dio. Jafia
kon'en kuijija nchakon kuaxi
kuetuan'an ndo David. 46 Tsango
juinchenchaon ndo Dio ndo rey
David ko ndo David tjaun ndo
sinchekonchjian ndo naa ningue
ndo Dio, ndo tsikitikaon ndo Jacob.
47Ko je'e ndo juinchekonchjian'i
ndo ni'ngo. Ndo Salomén, chjen'en
ndo David, juinchekonchjian
ni'ngo me'e. 4¢Ko ndo Dio jii
ngajni ji'a ndo ngaxin'in naa
ni'ngo tsikonchjianxin itja chujni.
Ndachro naa xi nichja chijnie ndo
Dio:
49 Jan'an ndo Dio ngajni nti'a
tetuanxin
ko nunte xasintajni nti'a jita'a
tutéena.
¢Ngixe'e nchia
sinchekonchjiananta?,
0, ¢ti no tsake'e tsjokéena?
50 ;A je'a tjaana juintafiaxin
kain nge'e?
51°Ko ja'anta icha asdanta ko
titikaon'anta. Ja'anta tin'ennta
ko nche'enta xranchi ni

47:42 ngajni cielo

chiixin'a ndo Dio. Kain nchakon
tetoku'unta Espiritue ndo Dio.
Ja'anta nche'enta xranchi ni
tsikachrjenixinnta 6 sa'é. 52Ni
tsikachrjenixinnta chinga
juinchekao na sen chronga
chijnie ndo Dio. Ko naakénaxén
na sen kuachronga ixi tsii ngisen
xrochénda'i ijie. Ko 6 kuii ndo
me'e ko ja'anta juinchekjinta
ndo ko tjume'e naakéniaxén

na ndo. 53 Ja'anta kuaye'enta
ley kuetuan'an ndo Dio, nge'e
chronga ndo angel, ko ja'anta
kuitikaon'anta.

Ndakuen'en ndo Esteban

54Ko hora kuin'en na nge'e
ndachro ndo Esteban, tsango
konao na, ncheketo neno na
ixi kofnao'e na ndo. 55Ko ndo

Esteban icha jichénda ndo
juachaxin Espiritue ndo Dio ko
tsje'e ndo ngajni ko bikon ndo
juachaxien ndo Dio ko kaxon
bikon ndo ndo Jests siin ndo
ndatsjonxin jian ti jii ndo Dio.
56 Ko ndachro ndo Esteban:

—Bikon xitje'e ngajni ko nti'a
jii Chjen'en ndo Dio, xjan jongi'e
xranchi chujni, ndatsjonxin jian
ti jii ndo Dio.

57Ko je'e na bije'e ndatsjon na
ko séen koyaku'e na ndo, 58ko
sabikao na ndo ngande'e tjajna
ko ixro kénaxin na ndo, ko ni
tjangi'e ndo Esteban kuantsje na
ti jitsda na ko bake'e na tutée
naa chajan ndatin'in Saulo ixi
xrotsje'e chan manta. 5°Ko je'e
na yaxin na ixro ndo Esteban
ko je'e ndo tindatée ndo ngajin

Toria na ndo Esteban
(Hch. 7:59)

Nchéina Jests ko ja'in ndachro
ndo:

—Nchaina Jests taye'énta
aséenna.

60Ko bake'exin ntatuchi'in ndo
ko séen nichja ndo:

—Nchéina Jests, ja'anta
tjankata'inta ijie ngajin ni
stetéfiana.

Jana ichro ndo ko ndakuen'en
ndo.

Ndo Saulo tjaun ndo tséiia
ndo sen titikaon ndo Jests

8 1Ndo Saulo naxraje'o
xraxaon ndo xranchi ni
kéna ndo Esteban.

Ko nchakon me'e juangixin
na téfia na sen titikaon ndo
Jests tjajna Jerusalén ko kain
sen titikaon ndo Cristo kuaxi
chjeke'e sen sakjui sen nchijfi
nunte Judea ko nunte Samaria.
Ko je'o sen apéstol tsikinche'e
ndo Jests kuitu'e sen Jerusalén.
2Kaxin sen tsango titikaon ndo
Dio juabaa sen ndo Esteban ko
tsjangaxin sen ndo. 3*Ko xi Saulo
ningakon'en xa sen titikaon ndo
Cristo. Ko kuaxi xa kuixin'in
xa ngujngu ndo'a sen ko itsé xa
sen xi ko sen nchri ko bingakjin
xa sen ko xraxin'in xa sen
ndo'achjiso.

Juako sen chijnie ndo

Cristo nunte Samaria

4Ko sen sajuixin tjajna
Jerusalén stetjako sen chijnie

Hechos 7, 8

ndo Cristo nchijii ti no kuintekji
sen. 5Naa ndo ndatin'in Felipe
sakjui ndo naa tjajna nunte
Samaria ko kuaxi ndo chronga
ndo chijnie ndo Cristo. 6Ko
tsango tsjé na xra'o nti'a ko
kuin'en na nge'e ndachro
ndo Felipe ixi 6 bikon na ixra
ijié juako ndo. 7Ko itsjé ni
chénda espiritue Xixron'anxrée
koxruen'en na ko espiritu me'e
kuyako kuachrjexin je'e chujni
me'e. Kueya ni jua'i tingatjen
kuaxi na itji na ko ni ntarengo
chao itji na kaxon. 8Ko kain
ni tjajna ijié tsango juaxruxin
bake'e na.

9Tjajna me'e bake'e naa xi
ndatin'in Simén, xi me'e tuso
xa ko bancheye'e xa ni nunte
Samaria ko je'e xa ndachro xa
tsango tetuan'an xa. 1°Kain na
jian stetin'en na, xjanchinchin ko
ni tachrii ko ndachro na:

—Xi ji'i tsango chénda xa
juachaxien ndo Dio.

11Kain na bakitikaon na xa
ixi ti ixra ijié banche'e xa me'e
juincheye'e xa na itsjé nano.
12Ko nchakon kuitikaon na
chijni juako ndo Felipe kondee
juachaxien ndo Dio ko ndo
Jesucristo, tjume'e ni xi ko ni
nchri bikitée na. 13Ko kaxon xi
Simén, kuitikaon xa ko bikitée
xa ko juangixin xa rué'e xa ndo
Felipe ko tsango kuitekaon xa
ixi bikon xa ixra ijié juako ndo
Felipe.

8:3: Hch. 22:4, 5; 26:9-11.

4Tjume'e sen apoéstol, sen
tsikitu'e tjajna Jerusalén, kuin'en
sen ixi itsjé ni nunte Samaria
kuitikaon na chijnie ndo Dio. Ko
tjume'e kuetuen'en sen ndo Pedro
ko ndo Juan satsji sen nti'a. 15Ko
nchakon kuiji sen juanche'e sen
ndo Dio ixi ni titikaon ndo Cristo
nti'a xrokuayé'e na Espiritue ndo
Dio 6ixi xratayé'a na Espiritue
ndo. Je'o tsikikitexin na nombrée
Nchéina Jests. 7 Tjume'e ndo
Pedro ko ndo Juan bake'e itja
sen ngata'a jaa na ko kuayé'e na
Espiritue ndo Dio.

18Ko xi Simén bikon xa ixi sen
apostol bake'e itja sen ngata'a
jaa ni tsikitikaon ko kuayé'e na
Espiritue ndo Dio, ko tjume'e xi
Simén tjaun xa tsajon xa tomi
ngajin sen apostol °ko ndachro xa:

—Chjananta juachaxin ixi
kaxon jan'an tsakée tjdana
ngata'a jaa chujni ko tsayé'e na
Espiritue ndo Dio.

20Ko ndachro ndo Pedro:

—Ja'a ko tomia xroche ti
xro'i tanga'i ixi xraxaoan tse'na
juachaxien ndo Dio. 21Ja'a jua'i
sinche'e ixra ji'i ixi ndo Dio
no'e ndo ixi ja'a tjid'i asdan.
22Ko tintu'é ti ndako'a nche'e
ko tin6atda ngajin ndo Dio ixi
sinchemé'e ndo ijie chonda. 230
bikona ixi tsango chjuye'e asdan
ko kueya ijie chonda.

24Ko tjume'e xi Simén juate'e xa
ndachro xa:

—Tjanche'enta Nchdina Jests ixi
ti ndachronta tsoen'a ji'in ngajin
jan'an. 25 Tjume'e juexin chronga

sen ap6stol chijnie ndo Jests,
sakjui sen itsjé tjajna tikinixin'en
nunte Samaria ko juinchekuen'en
sen na chijni tajon juachaxin
tsechén aséen chujni. Ko tjume'e
ikjan sen tjajna Jerusalén.

Ndo Felipe ko xi tsiki'xin
tjajna Etiopia

26 Tjume'e naa ndo &ngel ne'e
Nchaina Dio ndache ndo Felipe:

—Tingatjen satjia no nijin, ti
jii cha'o xingajinxin chujni tjajna
Jerusalén ti tjixin ni tjajna Gaza.

Cha'o ji'i tatsinga no ntajie.
27Ko ndo Felipe bingatjen ndo ko
sakjui ndo no cha'o me'e. Nti'a
kuetan ndo naa xi tjajna Etiopia.
Je'e xa naa xi eunuco ko xi me'e
tja'o xa tomie jan Candace, naa
jan reina tetuen'en tjajna Etiopia.
Je'e xa tsikji xa tjajna Jerusalén,
nti'a kuajon xa juasaya ngajin ndo
Dio. 28 Tjume'e je'e xa kjanxin
xa tjajna Jerusalén ko satsji xa
tjajnée xa ko je'e xa jiya xa naa
carreta me'e jinchekuanxin xa
naa xroon tsikjin ndo profeta
Isaias, ndo kuachronga chijnie
ndo Dio 6 sa'6. 29Ko Espiritue ndo
Dio kuetuen'en ndo Felipe:

—Itjia tonchjifie'e tjenka
carreta me'e.

30Ko konchjifie'e ndo Felipe ti jii
carreta, ko kuin'en ndo ixi xi me'e
jinchekuanxin xa xroon tsikjin ndo
Isafas. Ko juanchangi'e ndo xa:

—¢A tienxian nge'e
rinchekuanxian?

31Tjume'e juate'e xa ko
ndachro xa:

—¢Xranchi tsianxin sia xro'an
ngisen tingijnana tsianxin nge'e
jichro xroon ji'i?

Ko juanche'e xa ndo Felipe
tsajin'in ndo carreta tsake'e ndo
tjenka xa.

32Ko xroon chijnie ndo Dio
jinchekuanxin xa, ja'in ndachro:

Sabikao na ndo xranchi naa
kutuchjon tséiia na.

Xranchi naa kutuchjon tenko
ba nchakon kjin'en na ba,

jana je'e ndo kaxon xro'an
nge'e ndachro ndo

ko xro'an nge'e nichja ndo.

33 Juanoa na ndo ko juinchefie'a

na ndo ijie.

Ko sen kuachrjenixin ndo,
¢ngisen tseki ji'i?,

ixi je'e ndo kuen'en ndo
ngata'a nunte nti'i.

‘&w

34Tjume'e xi eunuco
juanchangi'e xa ndo Felipe ko
ndachro xa:

—Ixudio ndachijiana ngisen
kon'en kain ji'in. ¢A ndo tsikjin
xroon ji'in o 4 inaa ngisen?

35Tjume'e ndo Felipe kuaxi ndo
chronga ndo ti no jinchekuanxin
xa ko juako'e ndo xa chijnie ndo
Jests. 36Ko stetatsinga sen ti no
jii inda, me'e ndachro xi eunuco:

—Nti'i jii inda. ¢A jua'i
tsikitéexinna nti'i?

37Ko ndachro ndo Felipe:

—Sia nduaxin titikdoan ngaya
asaan, chao tsikitée.

Ko je'e xa juate'e xa:

—Titika'on ixi ndo Jesucristo,
Chjen'en ndo Dio.

38Ko kuetuan'an xi me'e tsixin
carreta ko kayui sen xingajin

Ndo Felipe tikitée ndo xi eunuco
(Hch. 8:38)

Ndo Jestis tonoxin ndo ngajin ndo Pablo
(Hch. 9:4)

sen ti jii inda ko ndo Felipe
bikitée ndo xa. 39 Tjume'e juexin
kuachrjexin sen inda, Espiritue
ndo Dio sabikao ndo Felipe {jngo.
Ko xi bikitée, i bikon'a xa ndo
Felipe. Ko tsango juaxruxin kua
xa chaoé xa. 4°Ko ndo Felipe
konoxin ndo tjajna Azoto ko
bakatsinga ndo ngujngu tjajna ko
kuachronga ndo chijnie Nchaina
Jests, jafia juinche'e ndo ko kuiji
ndo tjajna Cesarea.

Ndo Saulo kuitekaon
ndo ndo Jests
(Hch. 22:6-16; 26:12-18)

9 1Xi Saulo tsango
ningakon'en xa sen titikaon

Nchaina Jests ko tjaun xa

naatséfaxon xa sen. Méxin,

sakjui xa bijée xa xitaana
tetuan'an 2ko juanchia xa naa
xroon chénda juachaxin satsji
xa ni'ngo tjajna Damasco tsjée
xa sen titikaon chijnie ndo Jests
ixi tsikao xa sen nchri ko sen xi
tjajna Jerusalén xroxraxin'in xa
sen ndo'achjiso. 3Ko yaa xa cha'o
ko 6 xrokuiji xa tjajna Damasco,
tuinxin kuii naa xro'i kuixin
ngajni bingasafia ngandajin xa.
4Ko xi Saulo kuitsinga xa nunte,
ko kuin'en xa nichja naa ngisen
ko ndachro:

—Saulo, Saulo, ¢sonda
ningakonnana ko tengiana?

5Ko tjume'e xi Saulo
juanchangi xa:

—¢Ngisen ja'anta?

Ko tée sen nichja, ndachro:

—Jan'an ndo Jests, ndo tsango
ningakon'én.

6 Je'e xa xranga xa ko xronka
xa, ko ja'in ndachro xa:

—Ja'anta, ¢nge'e tjaunnta
sinta'a?

Ko Nchéina Jestis ndachro ndo:

—Tingatjén, tixin'ia tjajna
Damasco, ko nti'a tsetuan'an
nge'e sinche'e.

7Ko tjume'e ni bijikao xi Saulo
tsango xronka na ixi kuin'en na
tée naa ngisen nichja ko xro'an
ngisen bikon na. 8Ko bingatjen
xi Saulo ko kuantje'e ikon xa
ko xro'an nge'e bikon xa. Ko
ni tikao xa ngatsé'e na xa ko
sabikao na xa tjajna Damasco.
9Ko nti'a bake'e xa nii nchakon,
bikon'a xa ko juine'a xa ko
xro'an nge'e kui'i xa.

10Ko tjajna Damasco bake'e
naa ndo titikaon Nchéina Jests
ndatin'in Ananias, ko juachaxin
espiritue ndo Dio tsikikonxin
ndo ndo Jests ja'in kuituan'an
ndo Jestis ngajin ndo:

—Ananfas.

Ko ndo Ananias juate'e ndo:

—Nti'i ritjén, Nchéna.

1Ko ndachro Ndo Jests:

—Tingatjén satjia cha'o
ndatin'in Nao. Ko tjée ndo'a
naa ndo ndatin'in Judas ko nti'a
tsinchiia naa xi ndatin'in Saulo
tsiki'xin tjajna Tarso ko je'e xa
jinichja'na xa, 12ixi je'e xa bikon
xa naa xi ndatin'in Ananias
tixin'in xa nchia ko tsake'e itja
xa ngata'a jaa je'e xi me'e ko
chao tsikon xa ijngo.

Hechos 9

13Ko ndo Ananias juate'e ndo:

—Nchaéna, 6 kuin'an nge'e
ndachro kueya chujni, ixi xi
me'e ndako'a nche'e xa ngajin
sen titikaon ngajinnta, sen ste
tjajna Jerusalén. Ko jai kuii xa
nti'i ixi tsikayé'e xa juachaxien
xitaana tetuan'an ixi tsikao xa
kain sen titikaonnta.

15Ko Nchaina Jests ndachro
ndo:

—Itjia ixi jan'an kuincha'a
xi me'e ixi tsjako xa chijnina.
Sinchekuen'en xa ni ste jée tjajna
ko xi rey ko kaxon ni israelita,
16ko jan'an tsjako'a xa ixi tsango
tangi tson'en xa ixi tsitikaonna
xa.

7Tjume'e ndo Ananias sakjui
ndo nchia ti jii xi Saulo ko
bake'e itja ndo ngata'a jaa xa ko
ndachro ndo:

—Ja'a kichian Saulo, Nchaina
Jests, ndo bikuan ngatja cha'o,
kuetuanna ndo jui'i ixi tsikuan
{jngo ko tsaye'é Espiritue ndo.

18Ko tuinxin kuintjixin ikon
xi Saulo naa nge'e xranchi kjo'e
kuchee, ko chao bikon xa {jngo.
Ko bingatjen xa ko bikitée xa.
19Ko tjume'e juine xa ko chao
konsoji xa {jngo. Ko kuitu'e
xa kaxin nchakon ngajin sen
titikaon Nchdina Jests tjajna
Damasco.

Ndo Saulo juinchekuen'en
ndo na tjajna Damasco

20Ko tjume'e juangixin ndo
Saulo juako ndo ngaxin'in ni'ngo
Israel ixi ndo Jestis, Chjen'en

ndo Dio. 21Kain ni jitin'en tsango
xronka na ko ndachro na:

—¢A je'a xi ji'i barué'e ko
bakoiia kain ni titikaon ndo
Jests tjajna Jerusalén? ;A me'e
kui'xin xa nti'i ixi tsikao xa ni
titikaon ndo Jestis ngajin xitaana
tetuan'an?

22Ko icha xrakon'a xa juako
xa ixi nduaxin ndo Jestis ndo
Cristo. Ko ni judio bake'e tjajna
Damasco jua'i nichjangi'e na
ndo.

Xi Saulo satinge'e xa ni judio

23*Ko 6 kuatsinga itsjé nchakon
ko ni judio stexraxaon na
xranchi naatséiiax6n na xi Saulo.
24Ko 6 kono'e ndo ti stexraxaon
na. Ko tiie ko nchakon
stechdén'en na ngandangi nduja
tjajna ixi tjaun na naatséfiaxén
na ndo. 25Ko naa tiie sen titikaon
Nchéina Jests bake'e sen ndo
Saulo ngaya naa ntaxra ijié ko
tjume'e juinchexingajin sen
ntaxra jid ndo tuenxin tjatu'o
jii ngandajin nduja tjajna. Me'e
chao sabinga ndo.

Ndo Saulo sakjui ndo
tjajna Jerusalén

26 Ko nchakon kuiji ndo Saulo
tjajna Jerusalén tjaun ndo xrokui
ndo ngajin sen titikaon Nchaina
Jests. Ko kain sen xronka sen
ixi kuitikaon'a sen 4 nduaxin
kaxon je'e ndo ¢ titikaon ndo
Nchéina Jests. 27Ko tjume'e ndo

Bernabé sabikao ndo ndo Saulo
ti ste sen apdstol ko chronga
ndo ixi ndo Saulo tsikikon
ndo Nchéina ngatja cha'o ko
Nchéina tsinichje'e ndo ndo.
Ko tjajna Damasco juako ndo
Saulo nombrée Nchéina Jests
ko xronka'i ndo. 28 Tjume'e
ndo Saulo kuitu'e ndo tjajna
Jerusalén ko chrikao ndo sen
ap6stol. Ko xrakon'a ndo tjako
ndo chijnie Nchéina Jesis. 29Ko
je'e ndo tjaun ndo tsjao ndo ni
judio nichja griego ko je'e na
tjaun na naatséiiaxén na ndo.
30Tjume'e sen titikaon ndo Cristo
tsikin'en sen nge'e xrokon'en
ndo ko sabikao sen ndo tjajna
Cesarea ko kuetuen'en sen ndo
satsji ndo tjajna Tarso.

31Ko tjume'e sen titikaon
Nchéina nchijfi nunte Judea,
nunte Galilea ko nunte Samaria
juaxruxin bake'e sen ko icha
kuitikaon sen ndo Jests.
Kuachénda sen juasaya ngajin
Nchéina ko Espiritue ndo Dio
bingijna sen ko icha konkueya sen.

Xi Eneas koxruen'en xa

32Tjume'e ndo Pedro kuitsje'e
ndo kain sen titikaon Nchéiina
Jests. Kaxon sakjui ndo kuitsje'e
ndo sen titikaon Nchdina ste
tjajna Lida. 33Nti'a kuitja ndo
naa xi ndatin'in Eneas. Ijn{ nano
jitsingata'a xa kania ixi tsiken'en
yui tutée xa. 3¢Ko ndachro ndo
Pedro:

9:23: 2Co. 11:32, 33.

©2016 Wycliffe Bible Translators, Inc
http://creativecommons.org/licenses/by-nc-nd/2.5/mx/



305

—Eneas, ndo Jesucristo
sintaxruan'an ndo jai. Tingatjen
tatsian kania'a.

Ko tjume'e xi Eneas tuinxin
bingatjen xa. 35Ko kain ni jii
tjajna Lida ko tjajna Sarén bikon
na ixi koxruen'en xa ko kaxon je'e
na kuitikaon na Nchéaina Jests.

Xechén nchri Dorcas

36 Ko nchakon me'e bake'e
naa nchri tjajna Jope titikaon
nchra Nchéina ko ndatin'in
nchra Tabita ko ngigua griego
xrondachro Dorcas. Ko je'e nchra
jian juinche'e nchra ko bingijna
nchra ni néa. 3’Tjume'e naa
nchakon tsango koni'e nchra ko
ndakuen'en nchra. Ko juinéma
sen cuerpoe nchra ko bake'e
sen nchra ti piso yuxin noi. 38 A
tjajna Jope jii tjajna tjenka tjajna
Lida, nti'a bake'e ndo Pedro.
Ko sen titikaon Nchéina no'e
sen ixi nti'a jii ndo. Ko tjume'e
xruan'an sen yuu sen xrondache
sen ndo ixi tuinxin tsii ndo ko
tsonchrjen'a ndo.

39Ko tjume'e sabikao sen
ndo Pedro. Ko kuiji sen nti'a
ko tuinxin bikao sen ndo ti jii
cuerpoe nchri tsiken'en. Nti'a ste
kain nchri ka'an tsango tsjanga
nchra ko juako nchra kain manta
tsijaon nchri Dorcas nchakon
xrabakechén nchra. 0 Tjume'e
kuetuan'an ndo Pedro ixi kain na
tsachrje na nduja. Ko bake'exin
ntatuchi'in ndo ko nichje'e ndo
ndo Dio. Ko jitsje'e ndo nchri
tsiken'en ko ndachro ndo:

Hechos 9, 10

—Tabita, taya.

Ko je'e nchra kuantje'e ikon
nchra ko bikon nchra ndo Pedro
ko bake'e nchra nunte. 4 Ko
tjume'e itsé ndo itja nchra ko
juinchengatjen ndo nchra. Ko
kuiye'e ndo kain sen titikaon
Nchéina ko kaxon kain nchri
ka'an ixi tsikon sen 6 tsixechén
nchra. 42 Tjume'e kain ni jii tjajna
Jope kono'e na nge'e juinche'e
ndo Pedro ko itsjé na kuitikaon
na Nchdina Jests. 43 Tjume'e
ndo Pedro kuitu'e ndo itsjé
nchakon tjajna me'e ko bake'e
ndo ndo'a ndo Simén, naa ndo
kuanchexema tjue'é iko.

Ndo Pedro ko ndo Cornelio
1 O 1Tjajna Cesarea bake'e

naa ndo ndatin'in

Cornelio. Ndo me'e ndo capitdn
tetuen'en xi soldado kuixin Italia.
2Tsango jian ndo ko kain sen
ndo'a ndo xraxaon na ndo Dio ko
tajon ndo kueya tomi ixi tjaun
ndo tsingijna ndo sen judio ko
kain nchakon nichje'e ndo ndo
Dio. 3Tjume'e naa nchakon hora
ninxin 6 kéndo tuinxin bikon ndo
naa ndo angel nche'e ixra ngajin
ndo Dio, ndo me'e kuixin'in ndo ti
jii ndo Cornelio ko ndachro ndo:

—Cornelio.

4Ko ndo Cornelio jitsje'e ndo
ndo angel ko xronka ndo ko
juanchangi ndo:

—¢Nge'e tjaunnta?

Ko ndachro ndo 4ngel:

—Ndo Dio bake'e juaxruxin
ixi ti nichje'é ndo ko jian

nche'e tingijna ni néa. 5Méxin,
tetuen'én naa ngisen satsji tjajna
Jope ixi tsikao na ndo Simén
kaxon ndatin'in Pedro. 6Ko ndo
me'e jii ndo ndo'a naa xi kaxon
ndatin'in xa Simén. Xi me'e
kuanchexema tjue'é ko. Ndo'a xa
jii tjenka ndachaon.e

7Hora sakjui ndo angel, ndo
nichje'e ndo Cornelio, je'e ndo
Cornelio kuiye'e ndo yuu xi
nchexra ko kaxon naa xi soldado
xraxaon xa ndo Dio ko jian tjento
ndo xa. 8Beki'e ndo xa kain ti

bikon ndo ko tjume'e kuetuen'en
ndo xa satsji xa tjajna Jope.
9Ngusine nchakon {jngo steya
xa cha'o tjenka tjajna Jope, ko
ndo Pedro kuajin'in ndo ngata'a
nchia ixi nti'a xronichjexin
ndo ndo Dio. °Ko tjume'e
tsango kuen'en ndo jinta ko
tjaun ndo sine ndo. Nanda
stenchekonchjian na nge'e sine
ndo, tuinxin bikon ndo naa
nge'e. 11 Bikon ndo ixi xitje'e
ngajni ko nti'a xingajinxin naa
manta ijié. Jixrite'e kano6 ikon

Ti nge'e bikon ndo Pedro
(Hch. 10:11)

€10:6 ndachaon mar

manta. 12Ko ngaxin'in manta
jitjinga iko chénda no6 tutée kao
kunchee ko kain iko tjanga. 13Ko
tjume'e kuin'en ndo nichja naa
ngisen ndachro:

—Pedro, taya, ton'id iko me'e,
ko inte ba.

14Ko ndo Pedro juate'e ndo:

—Nchéna. Jan'an nai'a ine
nge'e tjua'i.

15Ko ndo angel nichja ijngo ko
ndachro ndo:

—Ti 6 juinchetjia ndo Dio,
ndachro'a ixi tjua'i.

16Nii kon'en jafa ko tjume'e
tuinxin sakjui manta ngajni.
17Tjume'e ndo Pedro xraxraxaon
ndo nge'e xrondachro ti bikon
ndo, tuinxin xi xruan'an ndo
Cornelio kuiji xa ngandangi
nduja nchia me'e ko tsijanchangi
xa ti no jii ndo'a ndo Simén.
18Tjume'e séen juanchangi xa:

—_¢A nti'i jii ndo Simén kaxon
ndatin'in Pedro?

19Xra jixraxaon ndo Pedro
nge'e bikon ndo, ko Espiritue ndo
Dio ndachro:

—Tsje'é 6 kuii nii sen
tjanchangi ixi ja'a. 20 Taya,
xingajian ko satiko'a xa ko ta'ia
juachjaon, ixi jan'an xruan'an
sen fia ngajian.

21 Tjume'e xingajin ndo Pedro ti
ste xa ko ndachro ndo:

—Jan'an Pedrona. ¢Inge'e
tjéexinntana?

22Ko juate'e xa:

—Kuetuan'an ndo capitan
Cornelio jui'ina nti'i. Je'e ndo
naa ni tsango jian ko xraxaon

Hechos 10

ndo ndo Dio. Kain ni judio
chénde'e na ndo juasaya ko tjue'e
na ndo. Naa ndo angel tsixrua'an
ndo Dio nichje'e ndo ko chronga
ndo 4ngel ixi xrojuirua'ananta
ixi itsjinta ndo'a ndo ko tsin'en
ndo nge'e xrondachronta.

23Ko ndo Pedro ndachro ixi
chao tsitu'e xa nti'a tiie me'e. Ko
ndiyaxin sabikao xa ndo Pedro
kaxon kaxin ni titikaon Nchaina
ste tjajna Jope.

24Tjume'e inaa nchakon
kuiji sen tjajna Cesarea. Nti'a
jichén'en ndo Cornelio ko
kaxon kain ni ndo'a ndo ko
ni chixin ndo tsikiye'e ndo.
25Ko nchakon kuiji ndo Pedro
ndo'a ndo Cornelio, tjume'e
ndo Cornelio kuachrjexin ndo
nchia ko nichje'e kichuu ndo.
Ko bake'exin ntatuchi'in ndo
Cornelio ngajin ndo Pedro ixi
tjaun ndo xrokuajon ndo juasaya
ngajin ndo Pedro. 26 Tjume'e ndo
Pedro juinchengatjen ndo ndo
Cornelio ko ndachro ndo:

—Tingatjen. Takexin'a
ntatuchi'ian. Jan'an naa chujni
xranchi ja'a.

27Ko jitjao kichuu sen kuixin'in
sen ndo'a ndo Cornelio ko bikon
ndo Pedro ixi kueya na ste na
nti'a. 28Ko ndachro ndo Pedro:

—Ja'anta no'anta ixi jan'anna
xro judiona jua'i tsjentona
chujni je'a judio ko chonda'ina
juachaxin tsixin'inna ndo'a ni
me'e. Ko je'e ndo Dio juako'na
ndo ixi jua'i xrondachrjan tjua'i
ngixe'i chujni. 22Méxin, nchakon

kuiya'nanta, tuinxin jui'i. Tja'on
tsonéna sonda kuiya'nantana.

30Tjume'e juate'e ndo Cornelio
ko ndachro ndo:

—O kuatsinga no6 nchakon,
xranchi hora i nti'i ritjén nia
rintakatsena'o jinta ko rinichja'a
ndo Dio. Ko tuinxin bikon naa
ngisen jiyad manta tjia jiténgixin.
31Ndachro sen me'e: “Cornelio,
6 kuin'en ndo Dio nge'e nichje'é
ndo ko 6 no'e ndo ixi tsango
tingijna ni néa. 32Méxin,
tetuen'én naa ngisen satsji tjajna
Jope ixi tsika'o sen ndo Simén
kaxon ndatin'in Pedro. Jii ndo
ndo'a naa xi kaxon ndatin'in xa
Simén chjée xroan tjue'é iko ko
tjenka ndachaon jii ndo'a xa”,
ichro ndo angel me'e. 33 Méxin,
jafia tuinxin kuituan'an ngisen
kuiya'a. Jian juinche'e ixi jui'ia
nfa. Ko jai 6 no'e ndo Dio ixi
kain jan'anna tja'onna tsin'anna
nge'e kuetuan'an Nchaina Dio
xrochronga ngajinna.

Ndo Pedro juinchekuen'en ndo
ndo Cornelio chijnie ndo Dio

34Tjume'e ndachro ndo Pedro:

—Jai 6 tianxin ixi ndo Dio
xraje'o tjue'e ndo Dio kain
chujni, 3%ixi je'e ndo tayé'e ndo
kain sen ngixe'i tjajna titikaon
ko tajon sen juasaya ngajin ndo.
36Ndo Dio nichje'e ndo sen tjajna
Israel ko kuin'en sen chijni tajon
juaxruxin chronga Nchéina
Jesucristo. Je'e ndo Nchée kain
chujni. 37Ja'anta 6 no'anta jian
kain nge'e tsikon'en nchijfi ti

ste ni judio xrangixinxin nunte
Galilea nchakon ndachro ndo
Juan xrokonda tsikitée kain
chujni. 38Ja'anta 6 no'anta ixi
ndo Dio kuajon ndo juachaxien
Espiritue ndo kuayé'e ndo Jestis,
ndo tsiki'xin tjajna Nazaret ko 6
no'anta kaxon ixi ndo Jests jian
juinche'e ndo ko juinchexruen'en
ndo kain ni tangi ste kondeexin
Xixron'anxrée. Jafia jian
juinche'e ndo Jests ixi ndo Dio
jii ngajin ndo. 3°Tjume'e jan'anna
nduaxin bikona kain nge'e
juinche'e ndo Jesiis nunte Judea
ko tjajna Jerusalén. Tjume'e
juankanito na ndo ntacru ko
naakéfiaxén na ndo. 4 Tjume'e
ndo Dio juinchexechén ndo ndo
Jests nchakon ninxin ko kuajon
ndo juachaxin bikona ndo {jngo.
41Je'a kain chujni bikon na

ndo. Je'o sen kuinche'e ndo Dio
ixi tsikon sen nduaxin xechdén
ndo. Jan'anna juinekianna

ndo ko kuikiana ndo nchakon
xechén ndo. 42Kuituan'an ndo
ixi jan'anna sintakuan'anna

ko xrochra'ngana ixi je'e

ndo sinchéna ndo ijie ngajin
kain chujni, ni stechén ko ni
tsiken'en. 43Kain sen chronga
chijnie ndo Dio chronga sen

ixi ngujngu chujni titikaon ndo
Jests, sen me'e sinchemé'e ndo
jiee sen.

Ni je'a tjajna judio kuayé'e
na Espiritue ndo Dio

44Xrajinichja ndo Pedro,
tjume'e kain ni jitin'en nge'e

juako ndo kuayé'e na Espiritue
ndo Dio. 45 Tjume'e sen judio
tsikika'o ndo Pedro xronka sen
ixi ndo Dio kuajon Espiritue ndo,
kuayé'e sen je'a judio. 46 Méxin,
kuin'en sen judio jinichja ndo
Cornelio ko sen jikao ndo jée
ngigua ko stetajon sen juasayaf
ngajin ndo Dio. ¥ Tjume'e
ndachro ndo Pedro:

—Sen ji'i 6 kuayé'e sen
Espiritue ndo Dio xranchi
kuayé'e jaina. Jai 6 chao tsikitée
sen.

48 Tjume'e kuetuan'an ndo
Pedro tsikitée kain sen ixi
juachaxien ndo Jesucristo. Ko
sen bikitée juanchia sen tsitu'e
ndo Pedro nti'a kaxin nchakon.

Nichja ndo Pedro ngajin
sen Jerusalén
1 1 1Tjume'e sen kuinche'e
Nchéina Jests ko kain
sen titikaon Nchdina ste nunte
Judea, sen me'e kuin'en sen
ixi ni je'a judio 6 titikaon na
chijnie ndo Dio. 2Ko nchakon
ikjan ndo Pedro tjajna Jerusalén
kaxin sen ste nti'a tjaun sen ixi
kain sen xrochénda sen chji'e
ni judio, ko tjakaxin sen ndo
Pedro. 3Juanchangi'e sen ndo ko
ndachro sen:
—¢Sonda ikjuinta kuitsje'enta
ni je'a judio, ko juinekuunta na?
4Ko ndo Pedro kuaxi chronga

ndo kain nge'e tsikon'en ko
ndachro ndo:

Hechos 10, 11

5—Jan'an bake'e tjajna Jope
rinichja'a ndo Dio ko tuinxin
bikon naa manta ijié xingajinxin
ngajni. Jixrite'e kano6 ikon
manta ko kuii manta ti ritjén
jan'an. ¢ Tjume'e tsja'a jian ko
bikon ngaya manta jitjinga iko
chénda no6 tutée, ko jie'e, kao
kunchee ko kain ko tjanga.
7Kaxon kujn'an tée naa ngisen
ndachijina: “Pedro, taya ton'ia
iko me'e ko inte.” 8Ko juata'a:
“Na'i, Nchana. Nai'a ine jan'an
ninaa nge'e tjua'i.”

9’Ko ijngo nichja tée kuixin
ngajni ko ndachro: “Ti nge'e
juinchetjia ndo Dio ndachro'a
ja'a ixi tjiid'i.” 10 Jaiia kon'en
ninxin. Ko tjume'e kain ji'in
ikjan ngajni. 1Ko tuinxin nfi xi
kuiji nchia ritjén. Tsiki'xin xa
tjajna Cesarea ko tjéena xa. 12Ko
Espiritue ndo Dio kuetuanna
chao tsiki'an xa ko kaxon
biki'an ikjaon sen kichuuna.
Kainna kuixi'inna ndo'a naa ndo
ndatin'in Cornelio. 3 Tjume'e
ndo Cornelio chronga ndo ixi
bikon ndo naa ndo angel siin,
ja'in nichja: “Tetuen'én ngisen
satsji tjajna Jope tsika'o sen
naa ndo ndatin'in Simén ko
kaxon ndatin'in Pedro. 14 Je'e
ndo xrochronga ndo xranchi
ja'anta ko kain sen ndointa
xrochondanta juachaxin
tsarichonnta kain nchakon.”
15Tjume'e jan'an kuaxi nichja'a
sen ko tuinxin kuayé'e sen

£10:46 juasaya respeto, honor

Espiritue ndo Dio xranchi
kuayé'e jaina seno. 16 *Tjume'e
xraxa'on ti kuanichja Nchéina
Jests, ti kuandachro ndo:
“Nduaxin ndo Juan je'o inda
bikitéexin ndo chujni, ko jai
ja'anta tsaye'enta Espiritue ndo
Dio.” 77Xranchi jan'anna nchakon
kuaxi kuitikaonna Nchéina
Jesucristo, tjume'e kuajon ndo
Dio Espiritue ndo kuaye'ena,
jafia jai kuajon ndo Dio Espiritue
ndo kuayé'e sen ji'in. ¢Ngisen
jan'an ixi xrokuitikaon'a nge'e
juinche'e ndo Dio?

18Tjume'e sen kichuuna, sen
ste tjajna Jerusalén, kuin'en sen
nge'e tsikon'en ko tenko sen ko
kuajon sen juasaya ngajin ndo
Dio ko ndachro sen:

—XKuajon ndo Dio juachaxin
kaxon ngajin ni je'a judio ixi
tsayé'e na juachaxin tsitikaon
na ndo Dio ko xrochénda na
juachaxin tsechén na kain
nchakon.

Ni'ngo tjajna Antioquia

19*Nchakon naakénaxon na
ndo Esteban, kuaxi na rué'e na
ko ningakon'en na sen titikaon
Nchaina Jesucristo. Xrokonda
sakjui sen nunte Fenicia ko
Chipre, ko tjajna Antioquia. Nti'a
juinchekuen'en sen je'o ni judio
chijni jian. 20 Tjume'e ikaxin
sen titikaon Nchaina tsiki'xin
sen tjajna Chipre ko kaxin sen

tjajna Cirene sakjui sen tjajna
Antioquia ko nchakon kuiji sen
nti'a juinchekuen'en sen ni je'a
judio chijni jian ne'e Nchaina
Jesucristo. 2! Juachaxien Nchaina
Jests chonda sen; méxin, kueya
ni nti'a kuayé'e na chijni jian ko
kuitikaon na Nchéaina Jesucristo.

22Ko tjume'e sen titikaon
Nchaina Jests tjajna Jerusalén
kuin'en sen nge'e tsikon'en tjajna
Antioquia ko xruan'an sen ndo
Bernabé nti'a. 22Ko nchakon kuiji
ndo Bernabé bikon ndo xranchi
ndo Dio tsango bingijna ndo ni
nti'a kaxon. Ko tsango bake'e
juaxruxin aséen ndo. Tjume'e
nichje'e ndo na ixi nchijii aséen
na tsitikaon na Nchaina ko soji
tsake'e na. 24Ixi ndo Bernabé
me'e naa ngisen tsango jian
aséen ko chénda ndo juachaxien
Espiritue ndo Dio ko jian
chuntia8 ndo ndo Jests; méxin,
kueya na kuitikaon na Nchéina
Jests.

25 Tjume'e ndo Bernabé sakjui
ndo tjajna Tarso bijée ndo ndo
Saulo. 26 Nchakon kuitja ndo
ndo Saulo, sakjui sen tjajna
Antioquia. Ko bake'e sen ngajin
sen titikaon Nchdina nchijii naa
nano ko juinchekuen'en sen itsjé
chujni. Méxin nti'a xrangixixin
kuiye'e na sen titikaon ndo
Cristo: “sen Cristiano.”

27Tjume'e kaxin sen chronga
sen chijnie ndo Dio sajuixin sen

811:24 chuntia tener fe
11:16: Hch. 1:5. 11:19: Hch. 8:1-4.

tjajna Jerusalén ko kuiji sen
tjajna Antioquia. 28 *Naa ndo
ndatin'in Agabo kuixin ndo ti
tsixra'o sen titikaon ndo Jests
ko ixi juachaxien Espiritue ndo
Dio chronga ndo ixi tsii jinta
nchijii nunte nti'a. Ko ti chronga
ndo nduaxin kon'en nchakon
baketuan'an naa xi ndatin'in
Claudio. 29Ko tjume'e sen
titikaon Nchdina tjajna Antioquia
Xraxaon sen ixi je'e sen tsingijna
sen sen titikaon ndo Cristo jii
nunte Judea. Ko ngujngu sen
kuajon sen nge'e kuachénda sen.
30 Jafia xraxaon sen ko kuajon
sen tomi sabikao ndo Bernabé
ko ndo Saulo xrokuayé'e sen
tituan'an ni'ngo nunte Judea.

Kuen'en ndo Jacobo,
ko xraxin'in na ndo
Pedro ndo ndo'achjiso
1 2 1Nchakon me'e xi rey
Herodes kuaxi xa bengi
xa sen titikaon ndo Jests ixi
tjaun xa xrotsé xa sen. 2Ko
kuetuan'an xa tsenxin ndo
Jacobo ixi chika espada, ndo
Jacobo me'e ndo kichuu ndo
Juan. 3Ko bikon xi Herodes ixi
juinche'e ni judio juaxruxin
ixi kuen'en ndo Jacobo, me'e
itsé xa ndo Pedro. Ji'i kon'en
nchakon kia Pascua ti ine na
nutja chénda'i nge'e nchetja'in
nio. 4Itsé xi Herodes ndo Pedro
ko xraxin'in xa ndo ndo'achjiso.
Ko nti'a jii no6 grupo xi soldado

Hechos 11, 12

ko jii nod xi soldado ngujngu
grupo. Jixraxaon xi Herodes ixi
tsatsingaja kia pascua, tsantsje
xa ndo Pedro ixi tsikon nchijfi
tjajna israelita xranchi tsen'en
ndo. 5Xrajii ndo Pedro ngaxin'in
ndo'achjiso ko jindaa xi soldado
ndo, ko kain sen titikaon
Nchaina jinichje'e sen ndo Dio
ixi tsingijna ndo ndo Pedro.

Ndo Dio bingijna
ndo ndo Pedro

6Tiie me'e xraxaon xi Herodes
ixi nddyaxin tsantsje xa ndo
Pedro tsjako xa ndo ngajin
ni tjajna. Ko ndo Pedro jijua
ndo ngusine yuu xi soldado ko
jichroaxin ndo yuu chika cadena.
Ko ikaxin xa jindaa xa ntachja
ndo'achjiso. 7Ko tuinxin konoxin
naa ndo angel ne'e Nchéina, ko
ngaxin'in ndo'achjiso tsango
kongixin ko bake'e ndo dngel
itja ndo chjiyée ndo Pedro me'e
xingame'e ndo. Ko ndachro ndo
angel:

—Taka xingama'a.

Ko tjume'e chika cadena
jitséxin itja ndo Pedro kue'e
chika nunte. 8Ko kuetuan'an ndo
angel:

—Taritsia ko takée katea.

Ko kuitikaon ndo Pedro me'e
ndachro ndo angel {jngo:

—Taritsia noxraa ko ruana'na
sachjina.

9Ko tjume'e ndo Pedro rué'e
ndo ndo angel ko noe'a ndo

11:28: Hch. 21:10.

4 nduaxin jana jiton'en o je'o
naa nge'e jitikon ndo. °Ko
juexin kuatsinga sen ti ste xi
sa'6 stendaa ko kuatsinga sen
ti ste xi yuxin stendia. Tjume'e
kuiji sen ti jii ntachja chika ijié
tjenka cha'o. Ko ntachja chika
je'o ntachja xitje'e ntachja ko
kuachrje sen ko kuatsinga sen
naa cha'o ko tuinxin ndo Pedro
i bikon'a ndo ndo angel je'o ndo
kuitu'e ndo. 1Ko tjume'e ndo
Pedro kono'e ndo ixi nduaxin
kon'en ji'i ko ndachro ndo:

—O néna jai ixi nduaxin
Nchéina tsixrua'an naa ndo
angel ixi tsingijnana ndo ixi
tséfia'ina xi Herodes ko xruan'an
nge'e tsénna xranchi tjaun ni
judio.

12Ko jixraxaon ndo nge'e
kon'en ndo, me'e sakjui ndo
ndo'a jan Maria, janée ndo
Juan, kaxon nchekin'in sen
Marcos. Nti'a tsixra'o itsjé sen
titikaon ndo Jests ko stenichje'e
sen ndo Dio. 13Ko binga ndo
ntachja cha'o ko nichja ndo.

Ko naa nchrichajan ndatin'in
Rode kuachrje nchrichan
kuitsje'e nchrichan ngisen kuii.
14Ko hora juatsuan nchrichan
nichja ndo Pedro, tjume'e taka'i
kuantje'e nchrichan ntachja

ixi tsango ché'e nchrichan. Ko
binga nchrichan sakjuichronga
nchrichan ixi ngandangi nduja
nchia jii ndo Pedro. 15Ko
ndachro sen:

—Tsijinchetjaiia jaa.

Ko je'e nchrichan ndachro:

—Nduaxin je'e ndo Pedro
—ichro nchrichan.

Ko je'e sen ndachro sen:

—Je'a je'e ndo. Je'o espiritue
ndo.

16 Ko ndo Pedro icha jitinga ndo
ntachja ko hora kuantje'e sen
ntachja bikon sen ndo ko xronka
sen. 7Ko tjume'e juakoxin ndo
Pedro itja ndo ixi xrotenko sen
ixi chronga ndo xranchi Nchéina
kuantsjexin ndo ndo ndo'achjiso.
Ko ndachro ndo:

—Teki'énta ndo Jacobo ko
kain sen kichuuna nge'e kénna
—ichro ndo ko tjume'e sakjui
ndo jée tjajna.

18Ko ndtyaxin tsango xrakon
xi soldado ixi noe'a xa ti no
satsikji ndo Pedro. 1Ko xi
Herodes kuetuen'en xa xi
soldado satsijée xa ndo Pedro,
ko kuitja'i xa ndo, ko xi Herodes
juankata'a xa xi soldado ijie
ko kuetuan'an xa ixi tsen'en xi
soldado. Ko tjume'e xi Herodes
kuachrjexin xa nunte Judea ko
sakjui xa tjajna Cesarea ko nti'a
bake'e xa.

Kuen'en xi Herodes

20Xj Herodes ningakon'en xa

ni tjajna Tiro ko tjajna Sidén.
Ko je'e na juao kichuu na ixi
satsjitsje'e na xa. Nti'a jii naa xi
ndatin'in Blasto ko kuayakon'en
xa ndo'a xi Herodes, ko tjume'e
juanche'e na xa xronichjaxin

xa na ngajin xi tetuan'an. Ko
juanchia na ixi tsetokau'a xi
Herodes je'e na ixi tjajnée xa

ti'xin nge'e ine na. 2! Tjume'e
xi Herodes ndache xa na ixi
xroxra'o na naa nchakon. Ko je'e
xa kuéya xa manta chaxro tsje'e
ko tjintee ko kueta'a xa ntaxitaon
ne'e chujni tetuan'an. Ko tjume'e
kuaxi xa nichje'e xa kain ni
tsixra'o nti'a. 22Ko tjume'e kuaxi
na kuyako na, ko ndachro na:

—iJe'a chujni jinichja! Naa dio
jinichja.

23Tjume'e tuinxin naa ndo
angel ne'e ndo Dio juincheni'e xi
Herodes ixi kuajon'a xa juasaya
ngajin ndo Dio. Ko kutsindo juine
ngaya tse'e xa ko ndakuen'en xa.

24Ko itsjé na kuin'en na chijnie
ndo Dio nguixin nti'a ko konkueya
ni kuitikaon Nchéina Jests.

25Ko ndo Bernabé ko ndo Saulo
6 juinchejexin ixra kuachdénda
sen tjajna Jerusalén, tjume'e
ikjan sen tjajna Antioquia ko
sabikao sen ndo Juan, ndo kaxon
nchekin'in sen Marcos.

Xruan'an sen ndo Pablo
ko ndo Bernabé
1 3 1Ni'ngo Antioquia ste
sen nichja chijnie ndo
Dio. Sen me'e ndo Bernabé ko
ndo Simén, kaxon nchekin'in
na ndo Negro, ndo Lucio, ndo
tjajna Cirene, ndo Manaén, naa
ndo tsikajikao xi Herodes, xi
tetuan'an nunte Galilea, ko ndo
Saulo. 2Naa nchakon tsixra'o sen
tsajon sen juasaya ngajin ndo
Dio, nchakon me'e tsijinchekatse
flao sen jinta. Tjume'e Espiritue
ndo Dio ndache ndo sen:

Hechos 12, 13

—Tantsjenddanantana ndo
Bernabé ko ndo Saulo ixi jan'an
6 kuincha'a sen xrotjé'a sen naa
ixra sinche'e sen.

3Ko juexin nichje'e sen ndo Dio
ko juinchekatse fiao sen jinta,
bake'e itja sen ngata'a jaa sen
me'e ko ndachro sen ixi chao
satsji sen.

Ndo Pablo ko ndo Bernabé
ste sen nunte Chipre

4Ko tjume'e Espiritue ndo
Dio xruan'an ndo Bernabé ko
ndo Saulo sakjui sen tjajna
Seleucia. Ko nti'a kuajin'in sen
naa ntabarco ko sakjui sen nunte
Chipre. 5Ko kuiji sen naa tjajna
ndatin'in Salamina ngande'e nda,
nti'a xingajinxin sen ntabarco
ko nti'a juangixin sen juako sen
chijnie ndo Dio ningue ni judio.
Kaxon bikao sen ndo Juan ixi
tsingijna ndo sen. 6Ko tjume'e
sakjui sen nchijfi nunte Chipre
kuijija sen tjajna Pafos. Nti'a
kuetan sen naa xi tuso, xi me'e
naa xi judio ndatin'in Barjess.
Je'e xa ncheya xa ixi ndachro
xa kaxon nichja xa chijnie ndo
Dio. 7Ko xi me'e bakekao xa xi
tetuan'an ndatin'in Sergio Paulo.
Ko je'e xi tetuan'an tsango jian
xraxaon xa, me'e kuiye'e xa ndo
Bernabé ko ndo Saulo ixi je'e xa
tjaun xa tsin'en xa chijnie ndo
Dio. 8 Tjume'e xi tuso, kaxon
ndatin'in xa Elimas, ningakon'en
xa sen tjako chijnie ndo Dio
ixi tjaun'a xa ixi xi tetuan'an
xrochuntia xa ndo Dio. 9Tjume'e

ndo Saulo, kaxon nchekin'in

na Pablo, tsango chénda ndo
Espiritue ndo Dio. Ko jian tsje'e
ndo xi tuso 2ko ndachro ndo:

—Ja'a naa chujni ncheya,
chjen'en Xixron'anxrée ja'a,
ningakon'en kain nge'e jian.
¢Sonda nchetjafiajian chujni ixi
tjaun'a tsitikaon na Nchénana
Jests? 11Jai tangi tson'an.
Tsontakutsian ko kaxin nchakon
tsikon'a chjiixrué nchakon.

Ko tuinxin xi Elimas { bikon'a
xa ko juée xa naa ngisen
tsingatse'e xa ko satsikao na xa
ixi ftikon'a xa. 12Tjume'e jana
bikon xi tetuan'an nge'e kon'en
ko kuaxi kuitikaon xa Nchéina
ixi bake'e xa juaxruxin ti juako
sen ngajin xa.

Ndo Pablo ko ndo Bernabé
ste sen nunte Pisidia

13Tjume'e ndo Pablo ko sen
chrikao ndo sajuixin sen tjajna
Pafos. Kuixin'in sen naa ntabarco
sakjui sen ko kuiji sen tjajna
Perge nunte Panfilia. Ko ndo Juan
Marcos kuintu'e ndo sen ko ikjan
ndo tjajna Jerusalén. *Tjume'e
sajuixin ndo Pablo ko ndo Bernabé
tjajna Perge ko kuiji sen tjajna
Antioquia tjenka tjajna Pisidia.
Ko nchakon tjoké'e sen kuixin'in
sen ningue ni judio ko nti'a bake'e
sen. 15Ko juexin juinchekuanxin
sen xroon jitaxin ley ko nge'e
tsikjin sen kuachronga chijnie ndo
Dio 6 sa'é, tjume'e ni tetuan'an
ni'ngo kuiye'e na sen tjako ko
ndachro na:

—Kichianna sid chondanta
nge'e xrochronganta ixi icha
tsake'ena juaxruxin, ndachronta,
jai tsin'anna.

16Ko tjume'e ndo Pablo
bingatjen ndo ko itja ndo
juanchiaxin ixi xrotenko sen. Ko
ndachro ndo:

—Tin'ennta ja'anta sen israelita
ko kaxon tin'ennta ja'anta ti
tsikixinnta jée tjajna ko ja'anta
sen titikaonnta ndo Dio. 17Ndo
Dio titikaon sen tjajna Israel
kuinche'e ndo sen tachri'ina.
Ko tjume'e ndo Dio kuajon ndo
juachaxin ixi konkueya sen ti
xrabake'e sen tjajna Egipto.
Xranchi ngisen tsiki'xin inaa
tjajna jana bake'e sen nti'a ko
juachaxien ndo Dio bingijna
sen kuachrjexin sen nunte
Egipto. 18Ndo Dio bingijna ndo
sen yuu kan nano bake'e sen
ntajie nchese. Ko tjume'e
juinchetjaiia ndo yaato tjajna
ti bake'e nunte Canaan, ixi sen
tsikachrjenixinna xrokuayé'e
sen nunte me'e. 20Ko kain
nano bake'e sen nti'a xranchi
cuatrociento cincuenta nano.
Ko tjume'e ndo Dio baketuen'en
ndo sen ixi kaxin xi banchefia
ijie ti kuijija ndo Samuel, naa
ndo kuachronga chijnie ndo
Dio. 21 Tjume'e juanchia sen
israelita naa ndo rey tsetuen'en
sen. Ko ndo Dio kuinche'e ndo
ndo Sadtl, kuetuan'an ndo yuu
kan nano. Ko ndotée ndo Satl,
ndo Cis, ko kuachrjenixin ndo
ndo Benjamin. 22Tjume'e ndo

Dio kuantsje'e ndo ndo Sadal ti
ixra rey kuachénda ndo ko ndo
David kuayé'e ti xra rey me'e. Ko
ndachro ndo Dio: “O kuitja ndo
David, chjen'en ndo Isai. Je'e ndo
naa ngisen chjana jié juaxruxin
ko titikaon ndo kain nge'e
tja'on.” 22Ndo Jestis me'e naa
chujni kuachrjenixin ndo David
ko ndo Dio xruan'an ndo ixi
je'e ndo sinchemé'e ndo jiee sen
israelita xranchi tsindachro ndo.
24*Xrati'a ndo Jesis, ndo Juan
bajako ndo chijni jian ngajin
ni israelita ko ndachro ndo ixi
xrokjan na tsitikaon na ndo
Dio, tjume'e tsikitée na. 25*Ko 6
xrokuiji nchakon xrokuen'en ndo
Juan, me'e ndachro ndo: “Jan'an
je'a ngisen xraxaon ja'anta ixi
tjume'e tsii inaa ngisen ko jan'an
chonda'i juachaxin tsoxindanga
tjuée katée ndo ixi je'e ndo icha
tetuan'an ndo ixi najan'an.”
26’Ja'anta kichianna
tsikachrjenixinnta ndo
Abraham tin'ennta, ko kainnta
ni tsiki'xin ikjin titikaonnta
ndo Dio, tin'ennta chijnie ndo
ixi sinchemé'e ndo ti ndako'a
juinche'enta. 27 Méxin, ni ste
tjajna Jerusalén ko ni tetuan'an
nti'a konoe'a na ngisen ndo Jests
ko kuienxin'a na nge'e tsikjin
sen kuachronga chijnie ndo
Dio 6 sa'é ti juinchekuanxin na
xroon ngaxin'in ni'ngo ngujngu

nchakon tjoké'e na. Jafia je'e
na, nchakon tangi juinchekao
na ndo Jests, tsijinche'e na
xranchi nichja xroon. 28 *Ko
maski kuitja'i na xrojan nge'e
ndako'a juinche'e ndo Jesis
juanche'e na xi Pilato ixi
tsetuan'an xa tsen'en ndo. 29*Ko
nchakon juexin kon'en kain ji'i,
tjume'e sen kuitikaon ndo Jests
juinchenganjinxin sen cuerpoe
ndo ntacru ko juabaa sen ndo.
30Ko ndo Dio juinchexechén
ndo ndo Jests ijngo. 3! *Ko itsjé
nchakon bikon sen ndo Jestis,
sen chrikao ndo nchakon kuixin
sen nunte Galilea sakjui sen
tjajna Jerusalén. Ko jai sen me'e
nichja sen xranchi juako ndo
Jests ko nchekuen'en sen itsjé
chujni.

32°Jai jan'anna tjakona chijni
jian, nge'e tsikajon ndo Dio
kuayé'e sen tsikachrjenixinna
6 sa'é. 33Jafla kon'en, jan'anna
kuayé'ana xranchi tsindachro
ndo Dio tsayé'e sen tsachrjenixin
sen bake'e sa'é. Tjume'e ndo
Dio juinchexechén ndo ndo
Jests xranchi nichja xroon
Salmo yuxin ko ndachro:
“Ja'anta chjan'na, jan'an tjd'anta
juachaxin tsarichonnta.”
34Ko tsindachro ndo Dio ixi
sinchexechén ndo ndo Jests ixi
cuerpoe ndo xrorenga'i. Jafla
chronga xroon chijnie ndo Dio,

13:24: Mr. 1:4; Lc. 3:3.

13:25 a: Jn. 1:20; b: Mt. 3:11; Mr. 1:7; Lc. 3:16; Jn. 1:27.

13:28: Mt. 27:22, 23; Mr. 15:13, 14; Lc. 23:21-23; Jn. 19:15.

13:29: Mt. 27:57-61; Mr. 15:42-47; Lc. 23:50-56; Jn. 19:38-42.

13:31: Hch. 1:3.

©2016 Wycliffe Bible Translators, Inc
http://creativecommons.org/licenses/by-nc-nd/2.5/mx/



Hechos 13

ndachro: “Jan'an tsajon nge'e
jian ngajin ndo David.” 35Ko inaa
Salmo ndachro ja'in: “Ja'anta
tsintue'anta xrorenga cuerpoe
ndo tsango tjGa.” 36Ko ndo
David kuitikaon ndo xranchi
tsiketuan'an ndo Dio nchakon
bake'e ndo ko tjume'e kuen'en
ndo ko tsixrabaa ndo, jana
kuaxrabaa ni tsikachrjenixinna
ko renga cuerpoe ndo. 37Ko
cuerpoe ndo juinchexechén ndo
Dio renga'i. 33 Méxin, kichianna,
xrokonda tsono'anta xranchi
tsomé'e jianta ixi ndo Jests
me'e kuenxin ndo ixi ja'anta.
39Tjume'e kain sen titikaon
ndo Jests 6 juinchetjia ndo
aséen sen ixi ley kuetuan'an
ndo Moisés chénda'i juachaxin
tsantsjen jiee sen. 40 Tsje'enta jian
ixi tsuan'inta xranchi tsikjin sen
kuachronga chijnie ndo Dio 6
sa'é:
41 Tsje'e ja'anta ti tjanonta ko
titikaon'anta.
Jai xronkanta ko satinganta
ixi nge'e tson'en
ixi jan'an ndo Dio tsjako naa
ixra ijiéh jai
ko ja'anta tsitikaon'anta
maski inaa ngisen
xrontatjunta.
42Tjume'e ndo Pablo ko
sen chrikao ndo kuachrjexin
sen ni'ngo, ko ni je'a judio
juanche'e na ndo ixi xrokjan
sen nchakon ijngo tjoké'e na ixi
icha xrojuinchekuen'en ndo na.

43Nchakon juexin sajuixin sen
ni'ngo, tjume'e kueya ni judio
ko ni je'a judio, ni bakitikaon
xranchi ni judio ko baxraxaon
na ndo Dio, tsango bake'e na
juaxruxin ixi nge'e juako ndo
Pablo ko ndo Bernabé ko rué'e
na sen. Ko je'e sen kuetuan'an
sen ixi icha jian tsitikaon na ndo
Dio ixi je'e ndo tsango tjue'e ndo
na.

44Tjume'e inaa semana
nchakon tjoké'e na, xra'o kain ni
jii tjajna nti'a ixi tjaun na tsin'en
na chijnie ndo Dio. 45Ko bikon
ni judio ixi kueya na tsixra'o na,
ko tsango kochjio na, tjume'e
kaxin na nichjangi'e na ndo
Pablo. 46 Tjume'e ndo Pablo ko
ndo Bernabé soji nichja sen ko
ndachro sen:

—Xrokonda sa'é ja'anta ni
judionta xrokuin'ennta chijnie ndo
Dio. Ko ja'anta tjaun'anta tsin'ennta
nge'e jian tsajon juachaxin tsech6n
chujni kain nchakon. Ko jai
tsintu'ananta ja'anta ni judionta
ko satsjina sintakuan'anna ni je'a
judio. 47Jafa tsiketuan'an Nchaina:

Jan'an bakéenta ja'anta
xranchi xro'i tsingasanaxin
kain tjajna

ixi tsiku'unta chijni tajon
juachaxin tsechén chujni
nguixin nunte.

48 Tjume'e kuin'en ni je'a judio
ji'in ko bake'e na juaxruxin
ko ndachro na ixi jian chijnie
Nchéina Jests.

113:41 naa ixra ijié milagro

Tjume'e kuaxi kuitikaon
kain ni tikinixin'en xrochénda
juachaxin tsechén kain
nchakon. 4#Ko jana xrangixin
juinchekuen'en sen na chijnie
Nchéina nchijii tjajna nti'a. 5°Ko
tjume'e ni judio nichje'e na kaxin
nchri nche'e jian ko ngajin xi
tetuan'an tjajna nti'a ixi ndachro
na ndako'a nche'e ndo Pablo ko
Bernabé ixi tsango tofiao'e na
sen ko bengixin na sen nti'a.
51*Ko je'e sen kontsjenga sen
katée sen, jafia juakoxin sen
ixi je'e na ndako'a xraxaon na
ixi je'e sen. Tjume'e sakjui sen
tjajna Iconio. 52Ko sen titikaon
Nchaina Jests tsango bake'e sen
juaxruxin ko icha chénda sen
juachaxien Espiritue ndo Dio.

Ndo Pablo ko ndo Bernabé
ste sen tjajna Iconio
1 4 1Tjume'e kuiji ndo Pablo
ko ndo Bernabé tjajna
Iconio ko kuixin'in sen ningue
sen judio ko nti'a juinchekuen'en
sen chujni. Ko itsjé sen judio
ko sen je'a judio kuitikaon sen.
2Tjume'e kaxin ni judio, ni
kuitikaon'a, kuaxi na kuajon na
chijni ngajin ikaxin ni je'a judio
ixi xronichjangi'e na ndo Pablo
ko ndo Bernabé. 3Ko je'e sen
itsjé nchakon kuitu'e sen nti'a
ko icha chuntia sen Nchéina
Jests ko xronka'i sen nichja sen
chijnie ndo. Ko juachaxien ndo
Jests icha bakingijna sen ixi

Hechos 13, 14

nge'e kuanichja sen xranchi ndo
Dio tjue'e ndo chujni, ko kuajon
ndo juachaxin sinchexrjuen'en
sen chujni ko tsjako sen ijié
ixra. 4Ko chujni tjajna nti'a
je'a xraje'o xraxaon na. Kaxin
na kuitikaon na ni judio ko
ikaxin na kuitikaon na sen
kuinche'e Nchéaina Jests. 5Ko
tjume'e ni judio ko ni je'a judio
xraxaon na naakua naa nge'e,
kao xi tetuan'an, ixi tjaun na
sinchexronka na sen kuinche'e
ndo Jests ko xrokuaxin na

sen ixro. Ko ndo Pablo ko

ndo Bernabé kono'e sen nge'e
xraxaon na, me'e sakjui sen
tjajna Listra ko tjajna Derbe
nunte Licaonia ko nguixin no
nti'a 7ko juako sen chijni jian
ne'e Nchdina Jests.

Ni tjajna Listra tjanke'e
na ndo Pablo ixro

8Ko tjajna Listra jii naa xi
xratsijongiexién xa jua'i itji xa.
9Xi me'e jii xa nunte ko jitin'en
xa nge'e juako ndo Pablo.
Tjume'e ndo Pablo jian jitsje'e
ndo xa ko kono'e ndo ixi je'e
xa chuntia xa Nchdina ko chao
xrokoxruen'en xa. Ko je'e ndo
Pablo séen ndache ndo xa:
Tingatjen, ndako take'é
tutda.

Ko tuinxin bingatjen xa ko
chrinka xa, bake'exin xa tutée xa
ko chao kuaxi kuaji xa. ' Tjume'e
kain ni tjajna nti'a bikon na nge'e

13:51: Mt. 10:14; Mr. 6:11; Le. 9:5; 10:11.

Hechos 14

juinche'e ndo Pablo, ko kuaxi
na kuyako na ixi ngigue'e ni
Licaonia ko ndachro na:

—Ndo Dio tsikjan chujni
tsiki'xin ngajni, steku'una nti'i.

12Ko je'e na juinchekin'in na
ndo Bernabé dio Japiter ko ndo
Pablo dio Mercurio ixi icha juako
ndo chijni. 13Ko xitaana ne'e dio
Jupiter chénda ni'ngo ngande'e
tjajna ko bika'o xa kuxinta ko
itsjo, ko je'e xa ko kain ni rué'e
xa tjaun na xrokuajon na juasaya
ngajin ndo Pablo ko ndo Bernabé
ko tjaun na xrokéiie'e na sen
kuxinta. 4Ko ndo Pablo ko ndo
Bernabé kono'e sen nge'e tjaun
na sinche'e na, me'e kuinchje
sen mantée sen ko juike'e sen
ngakjen'en chujni ste nti'a ko
kuyako sen ndachro sen:

15—;Sonda nche'enta ji'i?
Jan'anna chujnina xranchi
ja'anta. Jan'anna jui'ina ixi
sintakuan'annta chijnie ndo Dio
ko tintu'enta kain nge'e xro'an
tjintee ko ikjannta tsitikaonnta
ndo Dio, ndo jichén. Je'e ndo
juinchéna ndo ngajni ko nunte
xasintajnii ko ndachaon ko kain
nge'e jii ngataon nche. 16Sa'6
ndo Dio kuintu'e ndo chujni ixi
sinche'e na xranchi tjaun na.
17Ko ndo Dio juako ndo ixi je'e
ndo tetuan'an ndo ixi juinchéna
ndo kain nge'e jii. Je'e ndo
tetuan'an ndo ixi tsii ichrin, me'e
tenga na ko jian toiie'e na, ko
kain nchakon je'e ndo tajon ndo

nge'e sine na, ko je'e ndo tajon
ndo juachaxin juaxruxin ste na.

18 Maski jafia ichro ndo Pablo
ko ndo Bernabé, je'e na titikaon'a
na ixi tjaun na tsajon na juasaya
ngajin sen ko xrokoéne'e na sen
kuxinta.

19Tjume'e kuii kaxin ni judio
kujxin tjajna Antioquia ko tjajna
Iconio. Nichje'e na ni ste nti'a
ixi tsintu'e na ti nge'e tjako ndo
Pablo ko ndo Bernabé, méxin
kuaxi na ixro ndo Pablo. Ko
xraxaon na kuen'en ndo, me'e
bingakjin na ndo ngande'e
tjajna. 20Ko tjume'e sen titikaon
Nchéina Jests xra'o sen
ngandajin ndo Pablo ko je'e ndo
bingatjen ndo ko ikjan ndo tjajna
nti'a {jngo. Ko ndtiyaxin sabikao
ndo Pablo ndo Bernabé tjajna
Derbe.

21Ko 6 juexin chronga sen
chijni jian ko juacha sen kueya
na kuitikaon na Nchaina Jests,
tjume'e ikjan sen tjajna Listra ko
tjajna Iconio ko tjajna Antioquia.
22Kain tjajna kuatsinga sen
nichje'e sen sen kuitikaon Ndo
Jests ko kuetuan'an sen ixi
soji xrochuntia sen Nchéina ko
ndachro sen ixi sid tsixin'inni
ti tetuan'an ndo Dio, xrokonda
tangi tson'enni. 23Ko ngujngu
ni'ngo kuinche'e sen ngisen
tsetuen'en sen ti sen titikaon ndo
Jests ko nichje'e sen ndo Dio
ko juinchekatse fiao sen jinta ko
tjume'e ndache sen Nchaina ixi

114:15 xasintajni mundo

tsayakon'en ndo sen kuitikaon
je'e ndo.

Ndo Pablo ko ndo Bernabé
ikjan sen Antioquia

24Tjume'e kuatsinga sen
nunte Pisidia ko kuiji sen nunte
Panfilia. 25Ko tjajna Perge
juako sen chijnie Nchdaina ko
tjume'e sakjui sen tjajna Atalia.
26 Nti'a kuixin'in sen ntabarco
ko sakjui sen tjajna Antioquia,
tjajna me'e tsinichje'e sen ndo
Dio ko tsijanchia sen ixi ndo
Dio xrobingijna ndo sen ti ixra
juinche'e sen. 27Ko nchakon
kuiji sen tjajna Antioquia xra'o
kain sen titikaon ndo Jests
ko kuaxi chronga ndo Pablo
xranchi bingijna ndo Dio ngajin
sen ko xranchi kuajon ndo Dio
juachaxin sinchekuen'en sen ni
je'a judio ixi kaxon xrochuntia
na Nchéina Jests. 28Ko ndo
Pablo ko ndo Bernabé kuitu'e sen
ngajin sen titikaon Nchéina Jestis
itsjé nchakon.

Xra'o sen kuitekaon ndo
Jests tjajna Jerusalén
1 5 1Kaxin sen tsiki'xin
nunte Judea kuiji

sen tjajna Antioquia. Kuaxi
sen juinchekuen'en sen sen
kichuuna nti'a ixi jua'i tsomé'e
jlee sen sid chénda'i sen chji'e
sen ti tsiketuan'an ndo Moisés.

2Tjume'e ndo Pablo ko ndo
Bernabé ko je'e sen judio kuaxi

Hechos 14, 15

juakaxin kichuu sen. Méxin, juao
sen ixi ndo Pablo ko ndo Bernabé
ko ikaxin sen xrokuii sen tjajna
Jerusalén. Nti'a tsjao sen apoéstol
ko sen tetuan'an ni'ngo ixi &
xrokonda xrochdnda na chji'e ti
tsiketuan'an ndo Moisés.

3Jafia sen titikaon Nchdaina
tjajna Antioquia xruan'an sen
kichuu sen, ko tjume'e kuatsinga
sen nunte Fenicia ko nunte
Samaria ko nti'a chronga sen
xranchi itsjé sen je'a judio
kuayé'e sen chijnie ndo Dio. Ko
kain sen kichuuna kuin'en me'e,
tsango juaxruxin bake'e sen.

4Tjume'e kuiji ndo Pablo ko
ndo Bernabé tjajna Jerusalén
ko sen titikaon Nchdina ko sen
apostol ko sen tetuan'an ne'e
ni'ngo kuajon sen juachaxin
tsintee sen nti'a. Ko chronga sen
xranchi ndo Dio tsango bingijna
ndo sen. 5 Tjume'e ikaxin ni
fariseo tsikitikaon Nchaina Jests
bingatjen na ko ndachro na:

—Ni je'a judio titikaon na
Nchaina xrokonda tsaa na chji'e
ni judio, ko xrokonda tsitikaon
na nchijfi ley tsiketuan'an ndo
Moisés.

6Ko tjume'e kain sen apéstol ko
sen tetuan'an ni'ngo xra'o sen ko
xraxaon sen xranchi tson'en ixi
jafa ichro ikaxin sen judio. 7*Sée
juakaxin kichuu sen ko tjume'e
bingatjen ndo Pedro ndachro ndo:

—Ja'anta kichuuna, 6 no'anta
ixi seno ndo Dio kuinchena ndo

15:7: Hch. 10:1-43.

Hechos 15

jan'an ixi tsjako ngajin kain ni
je'a judio ixi tsin'en na chijni jian
ne'e ndo Cristo ko kaxon je'e na
tsitikaon na. 8 *Ndo Dio chiixin
ndo aséen chujni, juako ndo ixi
kuayé'e ndo ni je'a judio, me'e
kuajon ndo Espiritue ndo kuayé'e
na xranchi jaina. °Ndo Dio
tikon ndo kain chujni naxraje'o
xranchi jaina. Ko juinchetjaé
ndo aséen sen ixi 6 chuntia sen
Nchaina Jesis. 1 Méxin, ¢sonda
titikaon'anta nge'e juinche'e
ndo Dio ko tetuen'ennta na
tsitikaon na kain ley tangi? Ko
jaina ko sen tsikachrjenixinna
jua'i kuitikaon sen kain ji'i. 1O
noina ixi juasie Nchdaina Jests
koméexin jieina ko kaxon jana
komé'e jiee sen je'a judio, sen
kuitikaon.

12Ko kain sen tsixra'o tenko sen
ko tjume'e kuin'en sen xranchi
ndachro ndo Bernabé ko ndo
Pablo ixi ndo Dio bingijna ndo
sen juinche'e sen itsjé ixra ijié,
jafia bikon kaxon ni je'a judio.
13 Juexin nichja ndo Pablo ko ndo
Bernabé, tjume'e kuaxi nichja
ndo Jacobo ko ndachro ndo:

—Kichuuna, jian tin'ennta
nge'e xrondachrjan. 1*Ndo Simén
Pedro chronga ndo xranchi juako
ndo Dio ixi tjue'e ndo ni je'a
judio ko xranchi kuinche'e ndo
ikaxin na ixi tsitikaon na ndo.
15 Jafla nduaxin chronga xroon
tsikjin sen kuachronga chijnie
ndo Dio 6 sa'6:

16 Jan'an xrokjanna ixi
sintakonchjian {jngo ni'ngo
tsichjejin ne'e ndo David
ko jan'an tsingijna ixi
tsetuan'an naa sen ndo'a
ndo David.
171xi kain na tsjéena na
ko kaxon kain ni jée tjajna
kuiya'a na ixi tsitikaon na
jan'an.
18 Jan'an ndo Dio, ndo ndachro
sa'6 tson'en ji'i.
19°’Méxin, ndachrjan jan'an ixi ni
je'a judio xrokonda'i tsitikaon na
nchijii ley ixi je'e na 6 kuintu'e na
nge'e kuitikaon na sa'é. 20 Méxin,
Xroxruen'enna na naa xroon ixi
sincheno'ena sine'a na ntao ti
tikinixin'en idolo ko xrochénda'i
na inaa nchri je'a nchrinchri'e na
ko sine'a na ntau'e iko tsikintji'a
jnié ko sine'a na jnié ba. 21 Méxin,
ngujngu tjajna jii ngisen chronga
ley tsiketuan'an ndo Moisés
ngaxin'in ni'ngo ngujngu nchakon
tjoké'e na.
22Tjume'e kain sen kuinche'e
Nchéina Jests ko sen tetuan'an
ni'ngo ko kaxin sen titikaon
Nchaina juao sen ixi kaxin sen
satsji sen tjajna Antioquia. Ko
sen itsji me'e ndo Judas, ndo
nchekin'in sen Barsabas, ko ndo
Silas, kayui sen jian titikaon
sen, satsikao sen ndo Pablo ko
ndo Bernabé. 23Ko ja'in ndachro
xroon tsikao sen:
“Jan'anna, ni kuinche'e
Nchéina Jests ko ni tetuan'an

15:8: Hch. 10:44; 2:4.

ni'ngo nti'i nichja'ananta
ja'anta kichuuna ni je'a judio,
ti stenta tjajna Antioquia ko
nunte Siria ko nunte Cilicia,
taye'énta juajna. 2¢O néna
ixi ikaxin sen kichuuna
tsiki'xin tjajnanana maski
kuachénda'i sen juachaxin,
kuiji sen juintaxronkanta
sen ixi xrokonda tsaanta
chji'e ni judio ti tsiketuan'an
ndo Moisés. 25 Tjume'e
juaona ixi kaxin sen ste nti'i
tsitsja'anta sen, je'e sen ko
ndo Bernabé ko ndo Pablo,
sen tsango tjua'ana. 26 Je'e
sen tsango tangi juinchekaon
na sen ixi ti titikaon
sen Nchéina Jesucristo.
27Méxin, xroxruan'annanta
ndo Judas ko ndo Silas ixi
kaxon xronichja'anta sen
ko xrochronga sen kain
ji'i. 28Ixi Espiritue Dio jian
bingijnana ko ja'in juaona
ixi tsitikaon'anta nge'e
tsango tangi. Ko nti'i jitaxin
nge'e xrokonda tsitikaonnta:
29Nte'anta iko tikinixin'en
ngajin idolo ko kaxon
sinte'anta jnié ba ko nte'anta
ntau'e iko tsikintji'a jnié
ko kaxon xrochonda'inta
inaa nchri je'a nchri'anta.
Titikaonnta kain ji'in ko jana
chao tsintenta.”
30Ko tjume'e je'e sen sakjui sen
tjajna Antioquia. Ko nchakon
kuiji sen nti'a xra'o sen titikaon

Hechos 15

ndo Jests ko je'e sen kuajon
sen xroon me'e. 31 Ko nchakon
juinchekuanxin sen kichuuna
xroon me'e, tsango juaxruxin
bake'e sen ixi nge'e chronga
xroon. 32Tjume'e ndo Judas ko
ndo Silas kaxon chronga sen
chijnie ndo Dio, ko nichja sen
jian ko juaxruxin bake'e sen
kichuuna. 33Ko nti'a kuintee
sen kaxin nchakon, ko nchakon
6 satsji sen, kain sen titikaon
Nchaina Jests jian nichje'e
kichuu sen ko ikjan sen ti no
tsiki'xin sen tjajna Jerusalén

ti ste sen kichuu sen. 3¢Ko ndo
Silas xraxaon ndo ixi nti'ao
xrokuitu'e ndo. 35Ko kaxon ndo
Pablo ko ndo Bernabé kuitu'e
sen tjajna Antioquia. Je'e sen ko
ikaxin sen juako sen ko chronga
sen chijnie Nchéina Jests.

Ndo Pablo sakjui
ndo yuxin viaje

36 Tjume'e ndo Pablo nichje'e
ndo ndo Bernabé ko ndachro
ndo:

—Ichjina titsje'ena sen
kichuuna ti kain tjajna juakona
chijnie ndo Dio 6 sa' ixi
tsonoina xranchi ste sen nti'a.

37Ko ndo Bernabé kaxon tjaun
ndo xrobikao sen ndo Juan, ndo
kaxon nchekin'in sen Marcos.
38*Ko ndo Pablo juinche'a ndo
juaxruxin ixi xrobikao sen
ndo Juan Marcos ixi je'e ndo
juinche'a ndo ixra, ixra juinche'e

15:38: Hch. 13:13.

Hechos 15, 16

sen nunte Panfilia. 39Méxin,

je'a naxraje'o xraxaon sen,
méxin chjeya sen. Ndo Bernabé
sabikao ndo ndo Juan Marcos
ko kuixin'in sen inaa ntabarco
sakjui sen nunte Chipre. 4°Ko
ndo Pablo kuinche'e ndo ndo
Silas satsikao ndo, ko sen kichuu
sen nti'a juanche'e sen ndo Dio
ixi jian tsingijna ndo sen ko jaiia
sakjui sen. 41 Tjume'e kuatsinga
sen nunte Siria ko nunte Cilicia
ko jian nichje'e sen sen titikaon
Nchaina ni'ngo nti'a.

Ndo Timoteo sabikao ndo
ndo Pablo ko ndo Silas
1 6 1Tjume'e kuiji ndo
Pablo tjajna Derbe ko
tjajna Listra. Nti'a bake'e inaa
ndo titikaon ndo Jests ndatin'in
ndo Timoteo. Janée ndo naa
nchri tjajna judio titikaon nchra
Nchaina Jestis ko ndotée ndo naa
xi tjajna griego. 2Sen kichuuna
jii tjajna Listra ko tjajna Iconio
nichja sen jian ixi ndo Timoteo.
3Méxin, ndo Pablo tjaun ndo
xrobikao ndo ndo Timoteo. Sa'é
kuetuan'an ndo ixi ndo Timoteo
xrokua ndo chji'e ni tjajna judio
ixi xroningakuen'a na ndo kain
ni judio ti tjajna xrokjui sen ixi
no'e na ndotée ndo Timoteo naa
xi griego. 4Tjume'e kuatsinga sen
kain tjajna ko chronga sen nge'e
tsiketuan'an sen apoéstol ko sen
tetuan'an ni'ngo tjajna Jerusalén.
5Sen chuntia Nchdina icha
konsoji sen ko ngujngu nchakon
icha konkueya sen.

Juachaxien espiritue ndo
Dio bikon ndo Pablo naa
ngisen nunte Macedonia

6Tjume'e Espiritue ndo Dio
kuajon'a juachaxin tsjako sen
chijnie ndo Dio nunte Asia, me'e
kuatsinga sen nunte Frigia ko
nunte Galacia. Ko nchakon
kuiji sen nunte Misia xraxaon
sen xrokjui sen nunte Bitinia.
Ko Espiritue ndo Jests kuajon'a
juachaxin satsji sen nti'a.
8 Méxin, xrakuatsingako sen
nunte Misia ko kuiji sen tjajna
Troas ngande'e ndachaon. Ko
naa tiie ixi juachaxien espiritue
ndo Dio bikon ndo Pablo naa
xi nunte Macedonia, siin xa
jitinéatée xa ko ndachro xa:
“Tatsinga nunte Macedonia ko
tingijnana.” 10 Jafia tsikikon
ndo Pablo, méxin tuinxin
konchjianna ixi satsjina nunte
Macedonia ixi jian nénana ixi
ndo Dio kuetuan'an ndo nti'a
tsjakona chijni jian xranchi
tsomé'e jiee na. [Jan'an ndo
Lucas ikjin xroon ji'i sabiki'an
sen kaxon.]

Ndo Pablo ko ndo Silas
bake'e sen tjajna Filipos

1 Tjume'e nti'a tjajna Troas
kuixi'inna inaa ntabarco ko
xrajuikona naa nunte nchiin
ngataon inda ndatin'in
Samotracia. Ko nddyaxin juasona
tjajna Nedpolis. 12Nti'a sajuixinna
ko juasona tjajna Filipos. Tjajna
me'e tetuan'an ni romano,

ko tjajna me'e naa tjajna icha
tjintee ixi ikaxin tjajna nunte
Macedonia. Nti'a kuinteena kaxin
nchakon. 3Ko nchakon tjoké'e
ni israelita kuachrjexinna tjajna
Filipos ko sakjuina ngande'e
ndario ko nti'a nanaunka xra'o
na nichje'e na ndo Dio. Me'e
nti'a kuinteena nunte ko kuaxina
juintakuan'anna kaxin nchri

ste nti'a. 14Ko nti'a jii naa nchri
ndatin'in Lidia tsiki'xin tjajna
Tiatira. Je'e nchra nchekji nchra
manta chaxro jatse tiie. Ko je'e
nchra xraxaon nchra ndo Dio

ko jitin'en nchra nge'e tjako ndo
Pablo ko Nchéina bingijna nchra
ixi tsienxin nchra jian chijnie
ndo Dio. 15Je'e nchra ko kain ni
ndo'a nchra bikitée na. Tjume'e
kuinéatée nchra ngajin ndo Pablo
ko ndachro nchra:

—Sié titikaonnta ixi nduaxin
titika'onna Nchdina, tituan'anta
nia nti'i.

Ko kuitunana nti'a.

16 Tjume'e inaa nchakon sakjuina
ti no nichje'e sen ndo Dio ko
kuetanna naa nchrichajan chénda
nchrichan espiritue Xixron'anxrée
tonuexin nchrichan kaxin nge'e ko
jii naa ngisen tetuen'en nchrichan
ko kueya tomi tjacha ni me'e ixi ti
chronga nchrichan.

17Ko nchrichajan me'e kuaxi
nchrichan rué'e nchrichan ndo
Pablo ko jan'anna ko tjume'e
séen nichja nchrichan:

—Sen ji'i nche'e sen xrée ndo
Dio jii ngajni ko tjako sen cha'o
tsechénxin chujni.

Hechos 16

18 Jafia juinche'e nchrichan itsjé
nchakon. Tjume'e tsango kofiao
ndo Pablo ko ngatjia ndo nichje'e
ndo espiritue Xixron'anxrée
chénda nchrichan, ko ndachro
ndo:

—Juachaxien nombrée
ndo Jesucristo tetuan'an ixi
tsachrjexian nchrichan ji'i.

Tjume'e tuinxin kuachrjexin
nchrichan espiritue
Xixron'anxrée.

1Ko tjume'e ni tetuan'an
nchrichan bikon na nge'e kon'en
nchrichan ko kono'e na ixi
itsjacha'i na icha tomi ixi ixra
kuanche'e nchrichan. Méxin
kofiao na ko itsé na ndo Pablo ko
ndo Silas ko bingakjina sen ti ste
ni tetuan'an ntaasien tjajna. 2°Ko
tjume'e bikona na nti'a ti jii xi
nchéia ijie ko ndachro na:

—Ni ji'i ni judio tsango
nchexronka na ni tjajnaina 2'ko
tjako na nge'e jua'i tsitikaonna
ko jua'i sintu'una ixi jan'anna ni
romanona.

22Ko kain ni nti'a kofiao'e
na sen. Tjume'e xi nchéiia ijie
kuetuan'an xa tsantsje'e na sen
manta steya sen ko tséfia na sen
ixi ntasé. 23Ko tsango kéna na
sen, tjume'e xraxin'in na sen
ndo'achjiso ko kuetuan'an na
ngajin xi jindaa ndo'achjiso ixi
xrotsje'e xa satsinga'i sen. 24Ko
kuitekaon xa ko xraxin'in xa
sen ti icha yaso'e ndo'achjiso ixi
tsachrje'a sen. Ko kuintexin xa
tutée sen ixi naa ntaa chénda
tuye ixi satsji'a sen.

Hechos 16

25Tjume'e ngusine tiie ndo
Pablo ko ndo Silas nichje'e sen
ndo Dio ko itsje sen ngajin ndo
Dio. Ko ikaxin ni jii ndo'achjiso
kuin'en na ixi jafa jitsje sen.
26 Tuinxin kontengi nunte
me'e kontsjenga nchijfi tjatuée
ndo'achjiso ko kain ntachja
xitje'e ko kuitsinga chika cadena
ti stetséxin kain ni ste nti'a.
27Tjume'e xi jindaa ndo'achjiso
kuaya xa ko bikon xa ixi tsixitje'e
ntachja, méxin kuantsje xa naa
chika espada, ko xroxrantu'u
xa chika me'e ntakuin xa ixi
ndaxrokuen'en xa ixi xraxaon
xa sabinga kain ni jii ngaxin'in
ndo'achjiso. 28 Ko ndo Pablo séen
kuyako ndo ndachro ndo:

—Na'i, xruan'an nge'e nchekua
asaan ixi kainna stena nti'i.

29Tjume'e xi jindaa ndo'achjiso
juanchia xa naa xro'i ko nteeto
kuixin'in xa ko jixranga xa
ixi xronka xa ko bake'exin
ntatuchi'in xa tutée ndo Pablo
ko ndo Silas. 30Ko tuinxin
kuantsjexin xa sen nti'a ko
juanchangi'e xa sen:

—Nge'e sinta'a ixi tsech6n
aséenna kain nchakon?

31Ko je'e sen ndachro sen:

—Titikdoan Nchénana
Jesucristo ko jafia tsomé'e jid ko
jlee ni ndaya.

32Tjume'e juinchekuen'en
sen xa ko kao kain ni ste ndo'a
xa chijnie Nchaina Jesucristo.
33Ko maski naxixe'e, hora me'e
sabikao xa sen ko juné'ma xa
kain ti no juincheni'e na sen.

Ko tuinxin je'e xa ko kain ni ste
ndo'a xa bikitée na. 34Ko tjume'e
je'e xa sabikao xa sen ndo'a xa
{jngo; nti'a kuajon xa nge'e juine
sen. Je'e xa ko kain ni ndo'a xa
bake'e na juaxruxin ixi kuitikaon
na ndo Dio.

35Tjume'e ndiyaxin xi nchéna
ijie kuetuen'en xa xi policia
tsitsje'e xa xi jindaa ndo'achjiso
ixi tsantsje xa ndo Pablo ko
ndo Silas. 3¢ Tjume'e xi jindaa
ndo'achjiso ndache xa ndo Pablo
nge'e ndachro xipolicia:

—Xi nchéiia ijie kuetuan'an
xa ixi tsachrjenta. Juaxruxin
satsjinta.

37Tjume'e ndo Pablo ndache
ndo xi policia:

—Jan'anna ni romanona, juaya
na ngajinna ko bikon kueya
chujni ko ndachro'a xa nge'e ijie
juinta'ana. Ko jafia xraxin'inna
xa ndo'achjiso ko jai, ¢4 imao
tsajandana xa? Na'i. Tsii je'e xa
ko je'e xa tsantsjena xa.

38 Tjume'e xipolicia sakjui
xa ko ndache xa xi nchéiia ijie
nge'e ndachro sen ste ngaxin'in
ndo'achjiso. Ko tsango xronka xi
nchéia ijie ixi kuin'en xa ixi je'e
sen romano sen. 3°Tjume'e ikjui
xi nchéiia ijie ko kuindatée xa
ngajin ndo Pablo ko ndo Silas ixi
tsonao'a sen ixi nge'e kon'en sen,
ko tjume'e kuachrjexin sen nti'a
ko juanchia xa ixi satsjixin sen
tjajna nti'a. 4 Tjume'e ndo Pablo
ko ndo Silas, hora kuachrjexin
sen ndo'achjiso, kuiji sen ndo'a
jan Lidia. Ko nti'a bikon sen sen

kichuu sen ko juinchechaxin
kichuu sen ko sajuixin sen nti'a.
Kuintee ni tjajna Tesalénica
1 7 1Tjume'e ndo Pablo
ko ndo Silas kuatsinga
sen tjajna Anfipolis ko tjajna
Apolonia ko sakjui sen tjajna
Tesalénica. Nti'a jii naa ni'ngo
judio. 2Ko tjume'e ndo Pablo
sakjui ndo ni'ngo ixi jafa
xrakuen'en ndo ko nii semana
ngujngu nchakon tjoké'e ni judio
juako ndo xranchi ndachro xroon
chijnie ndo Dio. 3Juako ndo ixi
ndo Cristo xrokonda xrokuen'en
ndo ko tjume'e xroxechén ndo
fjngo. Jafia ndachro ndo:
—Ndo Jestis, ndo ntatjunta,
me'e ndo Cristo.
4Tjume'e kaxin ni judio
kuitikaon na ko rué'e na ndo
Pablo ko ndo Silas. Ko kaxon
kuitikaon itsjé ni griego, ni 6
choxin ndo Dio, ko kaxon kaxin
nchri icha chixin na tjajna nti'a,
kuitikaon nchra. 5Ko ikaxin ni
judio kuitikaon'a na nge'e nichja
ndo Pablo ko tsango kochjio na
me'e juée na kaxin xi fia"i, xi nai'a
nche'e xra ko juinchekateya na
ni tjajna. Tjume'e kuixin'in na
ndo'a naa xi ndatin'in Jasén ixi
chrjitjée na ndo Pablo ko ndo
Silas ko tjaun na tsikaan na sen ti
jii ni tetuan'an. ¢Ko kuitja'i na sen
me'e itsé na xi Jasén ko ikaxin
sen titikaon Nchéina ko bingakjin
na sen sabikao na sen ti jii xi
tetuan'an tjajna nti'a. Ko kuintee
na ko kuyako na ko ndachro na:

Hechos 16, 17

—Ni ji'i juincheye'e na chujni
nchijii nunte ko jai 6 kuji na
tjajnaina nti'i. 7Xi Jas6n kuajon
xa juachaxin ixi kuitu'e na ndo'a
xa. Kain ni ji'in titikaon'a na ley
tetuan'an xi romano ko ndachro
na ixi jii inaa ngisen icha
tetuan'an ndatin'in Jests.

8Hora kuin'en na ji'in kain ni
tsixra'o ko xi tetuan'an tsango
konao na. °Ko xi Jason ko sen
titikaon Nchdina juenga sen 'na
méxin xi tetuan'an kuintu'e xa
sakjui sen.

Ndo Pablo ko ndo Silas
sakjui sen tjajna Berea

10Ko tuinxin tiie me'e sen
kichuuna xruan'an sen ndo
Pablo ko ndo Silas satsji sen
tjajna Berea. Ko nchakon kuiji
sen nti'a kuixin'in sen ningue ni
judio. 1Ko ni judio nti'a icha jian
nche'e na ixi ni tjajna Tesalénica.
Ko icha juinche'e na juaxruxin
kuin'en na chijnie ndo Dio ko
ngujngu nchakon nchekuanxin
na xroon chijnie ndo Dio ixi
tsono'e na 4 nduaxin ti juako'e
na sen. 12Méxin, itsjé ni nti'a
kuitikaon na, ko ikaxin nchri
griega icha chixin na kuitikaon
nchra ko kaxon ni xi. 13Ko ni
judio tjajna Tesalénica kono'e na
ixi ndo Pablo juako ndo chijnie
ndo Dio tjajna Berea ko sakjui
na nti'a ko juinchekateya na
ni nti'a. *Méxin sen kichuuna
titikaon Nchdaina xruan'an sen
ndo Pablo satsji ndo no ngande'e
ndachaon. Ko ndo Silas ko ndo

Hechos 17

Timoteo xrakuitu'e sen tjajna
Berea. 15Tjume'e kaxin sen nti'a
sabikao sen ndo Pablo tjajna
Atenas. Ko ikjan sen tjajnée

sen ixi kuetuan'an ndo Pablo
xrochronga sen ngajin ndo Silas
ko ndo Timoteo ixi jaiko satsji
sen ti jii ndo ixi nti'a tsetan sen
ndo Pablo.

Ndo Pablo jii ndo tjajna Atenas

16 Xrajichon'en ndo Pablo ixi
tsiji ndo Silas ko ndo Timoteo
tjajna Atenas, tsango koni'e
aséen ndo ixi bikon ndo nti'a
jii kueya idolo ko chujni tajon
juasaya ngajin idolo me'e. 17Ko
ni'ngo judio nti'a juako ndo
ngajin kaxin ni judio ko ikaxin
na chixin na ndo Dio, ko kain
nchakon bake'e ndo ti ntaasin,
juako'e ndo ni jii nti'a. 18Ko
kaxin chujni tikinixin'en chujni
ndatin'in epictreos ko ikaxin
ni tikinixin chujni ndatin'in
estoicos kuaxi na juao na ndo
Pablo. Kaxin na ndachro na:

—¢Nge'e xrondachro ti nichja
xi ji'i?

Ko kaxin na ndachro na:

—Jinichja xa ixi inaa dio.

Jafia ichro na ixi juako ndo
Pablo chijni jian kondee ndo
Jests ko ndachro ndo ixi ndo
Jestis maski kuen'en ndo, xech6n
ndo {jngo. ¥ Tjume'e sabikao
na ndo Pablo naa ijna ndatin'in
Aredpago. Nti'a nichje'e na ndo
ko ndachro na:

—Tja'onna xrondachijiana
nge'e natjia tjakoa ja'a. 20Itsjé
nge'e jée tjakoa, ko tja'onna
tsonénana nge'e xrondachro
me'e.

21Ko kain ni tjajna Atenas ko ni
tsiki'xin jée tjajna ste nti'a, je'o
baki'en na ko bakeki na nge'e
natjia kuin'en na.

22Tjume'e ndo Pablo bake'exin
tutée ndo ti ste na nti'a ti Ijna
Areépago ko ndachro ndo:

—Ja'anta ni tjajna Atenas
tin'ennta. Jan'an tikon ixi
ja'anta titikaonnta itsjé dio
tsikofa tjatu'o. 23Ko hora
kuatsinga nti'a jan'an bikon ti
no tijonxinnta juasaya ngajin
idoloanta ko bikon naa altar ja'in
tsikjinnta: “Nti'i xraxaonxinna
naa Dio chuxin'ani.” Méxin,
ti Dio xraxaonnta maski
xrachuxin'anta, me'e ndo Dio
tjako jan'an.

24*’Ndo Dio me'e juinchéia
ndo nunte xasintajni ko kain
nge'e jii ngata'a nunte. Je'e ndo
me'e Nchée ngajni ko nunte nti'i.
Ndo Dio ji'a ndo ngaxin'in naa
ni'ngo tsikonchjianxin itja chujni.
25Ko xrokonde'a ndo ixi xrojan
chujni xrobingijna ndo ixi je'e
ndo tajon ndo juachaxin tsechén
kain chujni ko tajon ndo chrinto
ko kain nge'e jii ngata'a nunte.

26’Naakua ngisen kuantsjenixin
ndo kain tjajna ixi tsake'e na
nguixin ngata'a nunte. Ko kaxon
ndachro ndo Dio tiné ko ngisa

17:24: Hch. 7:48.

tsake'e na. 27Jaina xrokonda
tsjéena ndo Dio ixi indao
tsienxinna xranchi tsitjana ndo.
Ko nduaxin je'e ndo kjin'a jii ndo.
28]xi je'e ndo stechdnxinna ko
tontengina ko tayakuina ndo. Ko
tsindachro naa xi tjajnénta sa'é:
“Jaina kuachrjenixinna ndo Dio.”
29Nduaxin jaina kuachrjenixinna
ndo Dio, méxin jua'i
xroxraxaonna ixi ndo Dio, je'e
ndo naa chika oro o naa chika
plata g naa ixro xranchi xraxaon
ni nchéia idolo. 30Sa'6 ndo Dio
tjafie'e ndo ti kuanche'e chujni
ixi no'e ndo xrakuachuxin'a na
ndo. Ko jai tituan'an Dio ngajin
kain chujni jii ngata'a nunte
xrokonda tsitikaon na ndo. 3'Ndo
Dio kuinche'e ndo naa nchakon
sinchéia ndo ijie ngajin chujni jii
ngata'a nunte ko kuinche'e ndo
naa ndo juakoxin kain juachaxin,
ndo me'e maski kuen'en ndo,
xechén ndo ijngo.

32Ko nchakon kuin'en na ixi
xroxechén chujni tsiken'en,
kaxin na juanoa na ndo Pablo.
Ko ikaxin na ndachro na:

—Ijngo nchakon tsin'anna
nge'e ndachrua.

33Tjume'e ndo Pablo sakjui
ndo. 34Ko ikaxin na rué'e na ndo
ko kuitikaon na Nchéaina. Ko naa
xi kuitikaon ndatin'in Dionisio,
me'e naa xi kuanchéiia ijie ngajin
chujni ngata'a ijna Areépago,
ko naa nchri kuitikaon nchra
ndatin'in nchra Damaris ko
ikaxin na kaxon kuaxi na
kuitikaon na Nchéina.

Hechos 17, 18
Sakjui ndo Pablo tjajna Corinto
1Tjume'e ndo Pablo

]. 8 sajuixin ndo tjajna

Atenas ko ikjui ndo tjajna
Corinto. 2Nti'a kuetan ndo naa
xi judio ndatin'in Aquila. Je'e
xa xi tjajna nunte Ponto ko sé'a
nchakon je'e xa ko janchri'e

xa tsikixin sen tjajna Italia ixi
xi tetuan'an nti'a, xi Claudio,
kuetuan'an xa ixi kain ni judio
tsachrjexin na tjajna Roma.
Tjume'e ndo Pablo ikjui ndo
kuitsje'e ndo sen me'e. 3Ko
xraje'o ixra kuanche'e sen, ti
kuanchéiia sen nchia manta.
Méxin, nti'ao kuitu'e ndo Pablo
ixi xrojuinche'e sen xra. 4Ko kain
nchakon tjoké'e ni judio, ndo
Pablo bakji ndo ni'ngo nichje'e
ndo ni judio ko ni je'a judio ixi
tjaun ndo kain na tsitikaon na
Nchéina.

5Ko nchakon ndo Silas ko
ndo Timoteo kuixin sen nunte
Macedonia, tjume'e ndo Pablo {
kuanche'a ndo xra, je'o bajako
ndo chijnie ndo Dio ixi tsono'e
ni judio ixi ndo Jesiis me'e ndo
Cristo. ¢Ko je'e ni judio kuaxi
na ningakon'en na ndo Pablo ko
tsango nichjangi'e na ndo. Ko
je'e ndo kontsjenga ndo manta
jitsda ndo ixi jafia juakoxin
ndo je'a juaxruxin jii ndo. Ko
ndachro ndo:

—Ja'onta tamanta ijie
tsitjdflaxinnta. Jan'an ixro'an ijie
tama ixi 6 juintano'anta chijni
jian, ko ja'anta kuitikaon'anta.

Hechos 18

Méxin, jai satsji sintakuan'an ni
je'a judio.

7Tjume'e kuachrjexin ndo ni'ngo
judio ko sakjui ndo ndo'a naa sen
ndatin'in Justo, ndo me'e xraxaon
ndo ndo Dio. Ko tjenka ndo'a ndo
jii ni'ngo. 8Ko ndo Crispo, ndo
tetuan'an ni'ngo judio, ko kain sen
ndo'a ndo, kuitikaon sen Nchéina
Jests. Ko kaxon kueya ni tjajna
Corinto kuin'en na chijnie ndo Dio
ko kuaxi na kuitikaon na Nchéinai
Jests ko bikitée na. °Tjume'e
naa tiie bikon ndo Pablo Nchéina
Jests ko ja'in ndachro ndo Jests:

—Tjakua chijnina ko xronka'ia.
Nai'a tintu'e nichja chijnina 10ixi
jan'an tjenka ritjén ko xro'an
ngisen ndako'a sinta'a ixi jan'an
chonda itsjé sen titikaonna tjajna
nti'i.

11 Méxin, ndo Pablo kuitu'e
ndo naa nano ko tu'o nti'a tjajna
Corinto, ko juinchekuen'en ndo
na chijnie ndo Dio.

12Nchakon baketuan'an xi
Galién nunte Acaya, itsjé ni judio
ningakon'en na ndo Pablo ko
bikao na ndo ti ste xi tetuan'an.
13Ko ndache na xi tetuan'an:

—Xi ji'i ichrji xa nchekateya
xa chujni ixi tjaun xa jée
xronichjexin na ndo Dio, je'a
xranchi ndachro ley.

14Ko ndo Pablo 6 tjaun ndo
xronichja ndo, ko tuinxin xi
Galién ndache xa ni judio:

—Sié nduaxin naa ijie
tsango ijié juinche'e xi ji'i,

jan'an xrokonda tsin'an nge'e
xrondachronta. 15Ko ji'i je'o
chijni ko nombre ko ley na'anta
tetoxinnta. Méxin, ja'onta
tjaun'a tsjitexin nge'e tetoxinnta.

16 Tjume'e kuetuan'an xa ixi
satsjixin na nti'a. 17Ko ni griego
konao na ko itsé na xi Sostenes,
xi tetuan'an ni'ngo judio, ko nti'a
juaya na ngajin xa ko stetsje'e
kain xi tetuan'an, ko xi Galién
xro'an nge'e ndachro xa.

Ikjan Ndo Pablo
tjajna Antioquia

18Ndo Pablo xrakuitu'e ndo
itsjé nchakon tjajna Corinto ko
tjume'e chjée ndo sen juajna
sen kichuuna ko kuixin'in ndo
naa ntabarco ixi sakjui ndo
nunte Siria ko kao jan Priscila
ko ndo Aquila. Tjume'e kuiji
sen tjajna Cencrea ko nti'a ikjin
jaa ndo Pablo ixi juakoxin ndo
juinche'e ndo ti nge'e tsindachro
ndo. *Nchakon kuiji sen tjajna
Efeso kuintu'e ndo Pablo jan
Priscila ko ndo Aquila ko sakjui
ndo naa ni'ngo ko juao ndo ni
judio tsixra'o nti'a. 20Ko je'e na
kuinéatée na ixi xrokuitu'e ndo
nti'a, ko je'e ndo chro'a ndo.
21Méxin, nichje'e ndo na ko
ndachro ndo:

—Xrokonda tsake'é tjajna
Jerusalén nchakon tsii kia. Ko
xrokjanna {jngo xrotsja'anta sid
tsituexin ndo Dio.

118:8 Nchdina Sefior Nchdina Jests o Nchdina Dio

Tjume'e kuintu'e ndo na ko
kuixin'in ndo ntabarco sakuixin
ndo tjajna Efeso. 22Nchakon
kuiji ndo tjajna Cesarea sakjui
ndo tjajna Jerusalén ko bikitsje'e
ndo sen titikaon Nchaina nti'a.
Ko tuinxin bingajin ndo tjajna
Antioquia. 23Kuatsinga kaxin
nchakon, kuachrjexin ndo nti'a
ko bakji ndo kaxin tjajna nunte
Galacia ko Frigia ko nichje'e ndo
kain sen titikaon Nchaina Jests
ixi juaxruxin tsintee sen.

Ndo Apolos juako ndo
ngajin ni tjajna Efeso
24Nchakon me'e naa ndo judio

ndatin'in Apolos kuiji ndo tjajna
Efeso, ndo me'e tikinixin ndo
tjajna Alejandria. Je'e ndo jian
tjako ndo ko jian chixin ndo
xroon chijnie ndo Dio. 25Je'e ndo
no'e ndo cha'o ne'e Nchéina ko
juaxruxin banichja ndo kondee
ndo Jestis maski je'o no'e ndo
xranchi batikitée ndo Juan

chujni. 26 Ko ndo Apolos juako

ndo ti ni'ngo ko xrakon'a ndo. Ko
nchakon kuin'en jan Priscila ko
ndo Aquila ti juako ndo, tjume'e
kuachrjendaka'o sen ndo ko
juinchekuen'en sen ndo ti nge'e
xranoe'a ndo cha'o ne'e ndo Dio.
27Tjume'e nchakon tjaun ndo
Apolos satsji ndo nunte Acaya, sen
kichuuna bingijna sen ndo ko ikjin
sen naa xroon ngajin sen titikaon
Nchaina ste nti'a ixi xrokuayé'e
sen ndo jian. Ko nchakon kuiji ndo

Hechos 18, 19

nunte Acaya bingijna ndo ngajin
sen ixi juasie ndo Dio 6 tsikitikaon
sen. 28Ko stetin'en kain chujni,
juakoxin ndo ixi ndako'a titikaon
ni judio ko juacha ndo juako ndo
ixi xroon chijnie ndo Dio chronga
ixi nduaxin ndo Jests ndo Cristo.

Ndo Pablo bake'e
ndo tjajna Efeso

19 1Xrabake'e ndo Apolos

tjajna Corinto, ndo Pablo
bakaji ndo tjajna ste nganito
jna ko tjume'e kuiji ndo tjajna
Efeso ko nti'a kuetan ndo kueya
ni titikaon chijnie ndo Dio. 2Ko
tjume'e juanchangi'e ndo sen
me'e:

—¢A kuaye'enta Espiritue
ndo Dio nchakon kuitikaonnta
Nchéina?

Ko je'e sen juate'e sen:

—Na'i, jan'anna xratian'ina a4
jii Espiritue ndo Dio.

3Tjume'e juanchangi ndo Pablo:

—¢Ngisen juachaxien
bikitéexinta?

Ko je'e sen juate'e sen:

—Xranchi kuachronga ndo
Juan, jafia bikitéena.

4*Ndachro ndo Pablo:

—Ndo Juan kuanchekitée
ndo chujni ixi xrokjan na
xrokuitikaon na ndo Dio ko juako
ndo ixi xrokuitikaon na ngisen
tsii tuenxin ndo, ko ndo xrokuii
ndo me'e ndo Jests, ndo Cristo.

5Kuin'en sen ji'i, me'e bikitée
sen; ixi juachaxien Nchéina

19:4: Mt. 3:11; Mr. 1:4, 7, 8; Lc. 3:4, 16; Jn. 1:26, 27.

Hechos 19

Jests. 6 Tjume'e ndo Pablo bake'e
itja ndo ngata'a jaa sen ko kuii
Espiritue ndo Dio ngajin sen ko
kuaxi sen nichja sen jée ngigua ti
chiixin'a sen ko nichja sen nge'e
kuajon ndo Dio. 7Ko sen xi me'e
xranchi teyuu sen.

8Ko nii nchanitjao, ndo Pablo
bake'e ndo ni'ngo judio nti'a
ko bajako ndo ko baxronka'i
ndo. Ko nichje'e ndo sen ko jian
banchekuen'en ndo na xranchi jii
juachaxin tetuan'an ndo Dio. Ko
kaxin na tsango icha aséen na ko
tjaun'a na tsitikaon na Nchéina
Jests ko chaxro'a kuanichja
na ixi chijnie Nchéina ngajin
kain chujni. Tjume'e ndo Pablo
kuachrjendda ndo ko sabikao ndo
sen titikaon chijnie Nchéina ko
kain nchakon bajako ndo ti jii naa
escuela ndatin'in Tiranno. 10 Jafia
bajako ndo yuu nano, ko kain ni
bake'e nti'a nunte Asia kuin'en na
chijnie Nchéina Jests, ni judio ko
kaxon ni je'a judio. *Ko ndo Dio
icha juinche'e ndo ijié ixra ixi ti
kuanichja ndo Pablo. 12Ko itsjé
na bakikao na pafiuelo ko manta
ngajin ndo Pablo ixi tsake'e itja
ndo ko jafia bakikao na ngajin
ni ni'e ko kain ichin chénda
na kuachrje ichin ko espiritue
Xixron'anxrée kuachrje kaxon.

13Ko kaxin ni judio bakaji na
ko tjaun na tsantsje na espiritue
Xixron'anxrée ko je'e na je'o
ncheye'e na chujni ixi tjaun na
xronichja na ixi juachaxien ndo
Jests. Ko bandache na espiritue
Xixron'anxrée:

—Juachaxien ndo Jests, ndo
tjako ndo Pablo, tetuan'anna
ja'a espiritue Xixron'anxrée
tachrjexian nti'i.

14 Jana banche'e yaato chjen'en
naa xi judio ndatin'in Esceba,
xitaana tetuan'an. > Tjume'e naa
nchakon nichje'e na espiritue
Xixron'anxrée. Ko espiritu me'e
ndachro:

—Chuxinna ndo Jests ko
nénana ngisen ndo Pablo. Ko
ja'a, ¢ngisen ja'a?

16Ko jafia xi chénda espiritue
Xixron'anxrée chringanito xa
na ko tsango soji xa juacha
xa juincheni'e xa kain na. Ko
turuchu na kuachrjexin na nchia
ko tsikoni'e na. 17Ko kain ni
judio ko ni je'a judio ste na tjajna
Efeso kuin'en na nge'e tsikon'en
ko tsango xronka na ko ndachro
na ixi tsango ijié juachaxien
Nchéina Jests.

18Kaxon itsjé ni kuitikaon
Nchéina bakiji na ko kuachronga
na kain ti ixra ndako'a banche'e
na. 19Ixi itsjé na banche'e xra
tuso, ni me'e bakika'o na xroon
banchekuanxixin na xra tuso ko
juaaka na xroon stetsje'e kain
chujni ste nti'a. Ko ti tjintee kain
xroon me'e xranchi yuu ikante
mil tomi chika plata. 20Ko chijnie
Nchaina Jests icha jitingangi
ko tjakoxin ixi nduaxin chénda
chijni ijié juachaxin.

21Ko ndo Pablo xraxaon
ndo tsitsje'e ndo sen tjajna
Jerusalén ko tsatsinga ndo
nunte Macedonia ko Acaya.

Ko tsjexinja tsake'e ndo tjajna
Jerusalén, satsji ndo tjajna
Roma. 22Ko xruan'an ndo yuu
sen tingijna ndo satsji sen
nunte Macedonia, sen me'e ndo
Timoteo ko ndo Erasto, ko je'e
ndo Pablo xrakuitu'e ndo nunte
Asia kaxin nchakon.

Kofiao ni tjajna Efeso

23Ko nchakon me'e itsjé ni tjajna
Efeso kofiao na ixi juaxruxin'a ste
na ixi chijnie Nchaina Jests. 24Ixi
nti'a jii naa xi ndatin'in Demetrio
ko je'e xa banchekonchjian xa
ixi chika plata kaxin ni'ngo
nchinchin kondee naa nchri diosa
ndatin'in Diana, ko kueya tomi
bajacha xa ko kaxon ni ché'e xrée
xa. 3 Tjume'e jua'o xa ikaxin ni
kuanche'e xra me'e ko ndache xa
na:

—Ja'anta no'anta ixi ti ixra
nche'ena tjachana jian ko jafia
juaxruxin stena. 26 Ko xranchi
tikonnta ko tin'ennta ixi xi Pablo
tjako xa ixi idolo nchéfana je'a
dio. Ko jafia ndache xa itsjé
chujni ko je'a je'o nti'i tjajna
Efeso, kaxon nguixin nunte Asia.
27Tsango chaxro'a ji'i ixi xraina
tsitjafia xra ko kaxon ningue
nchri diosa Diana ba tsitjana, ko
itsitikaon'a na nchra ko tsitjafia
juachaxien nchra nguixin nunte
Asia ko nchijii xasintajni.

28Ko hora kuin'en na ji'in,
tsango koflao na ko séen kuyako
na:

—Tsechén nchri Diana, santoe
ni tjajna Efeso.

Hechos 19

29Tjume'e tsango koflao kain
ni tjajna Efeso ko ningakon'en
na ndo Gayo ko ndo Aristarco,
sen me'e yuu sen tsiki'xin
nunte Macedonia. Ko itsé na
sen ko bingakjin na sen bikao
na sen ngaxin'in ti téfiaxin
junta. 3°Tjume'e ndo Pablo
tjaun ndo tixin'in ndo nti'a
ixi xronichje'e ndo na, ko sen
titikaon Nchdaina kuintue'a sen
ndo itsji ndo. 31 Kaxon ikaxin ni
tetuan'an nunte Asia, ni chixin
ndo Pablo, xruen'en na chujni
ixi xrondache sen ndo Pablo ixi
tsixin'a ndo nti'a. 32Ko tjume'e
ni tsixra'o nti'a ndachro na naa
nge'e, ko ikaxin na jée chro na
ko kofao na ko itsjé na noe'a
na sonda xra'o na nti'a. 33Ko
ikaxin ni judio ndache na naa
xi ndatin'in Alejandro nge'e
jiton'en ko bake'e na xa ngusine
ko je'e xa juakoxin itja xa ixi
xrotenko na ixi xronichjaxin xa
ni judio ngajin ni ste nti'a. 34Ko
hora juatsuan na xi Alejandro
ixi kaxon xa ni judio xa, kain na
kuyako na xranchi yuu hora ko
ja'in ndachro na:

—Tsechén nchri Diana, santoe
ni tjajna Efeso.

35Tjume'e xi secretarioe
ni tjajna nti'a kuetuan'an xa
xrotenko na ko ndachro xa:

—Chujni tjajna Efeso tin'ennta.
Nchijii nunte xasintajni no'e na
ixi ni tjajna Efeso tayakon'en
na ningue nchri diosa Diana,
tsikofia ixro kuixin ngajni.
36 Xro'an ngisen ndachro

ixi nduaxin'a ji'in. Méxin,
tenkonta, ko xraxaonnta nge'e
nche'enta 37ixi ni bikuunta
nti'i nichjangie'a na ningoina
ko nichjangie'a na santoina
Diana. 38Ko sia xi Demetrio
ko ni nchexrée xa tjankata'a
na ijie xrojan ngisen jii nti'i,
méxin jii ni nchéna ijie, je'e na
xrokuin'en na nge'e xrondachro
xi Demetrio ko jafia sinchéia
na ijie. 39Ko sia jii inaa nge'e
nta'inta juaxruxin, xrokonda
xronichjanta nchakon xroxra'o
kain na ko nchakon me'e tsofa
ijie. 490Xrokonda'i tsjakaxin
kichuuna ko sincheketona chujni
ixi ba tsjangiina xi tetuan'an ixi
ndako'a stentu'una.

41Ko tjume'e kuetuan'an xi
secretario ixi satsji na ko jafia
juexin sakjui ni tsixra'o nti'a.

Sakjui ndo Pablo nunte

Macedonia ko nunte Grecia

2 O 1Nchakon juexin kain
ji'in, tjume'e ndo

Pablo kuiye'e ndo kain sen
titikaon Nchdina Jests nti'a ko
ndachro ndo kaxin chijni ixi
icha xrochuntia sen Nchdaina
ko tjume'e sakjui ndo no nunte
Macedonia. 2Ko nchijii ti no
kuatsinga ndo, chaxro nichje'e
ndo sen titikaon Nchdina ixi
juaxruxin tsintee sen. Ko tjume'e
kuiji ndo nunte Grecia. 3Nti'a
kuitu'e ndo nfi nchanitjao ko
tjume'e xrokua ndo naa ntabarco
saxrokjui ndo nunte Siria. Ko
kono'e ndo ixi kaxin ni judio

ningakon'en na ndo ko xraxaon
ndo chéfia xrokjanxin ndo tutée
ndo ko tsatsinga ndo nunte
Macedonia. 4Ko sen bikao ndo
Pablo, me'e ndo Sépater, ndo
tjajna Berea, ndo Aristarco, ndo
Segundo, ndo tjajna Tesalénica,
ndo Gayo, ndo tjajna Derbe, ndo
Timoteo, ko kaxon ndo Tiquico,
ko ndo Tréfimo, sen nunte Asia.
5Sen kichuuna kuitaon sen nti'a
ko chonnana sen tjajna Troas.
6Ko juexinja kuatsinga kia ine
sen nutja chénda'i ti tja'in nio,
tjume'e kuixi'inna naa ntabarco
ko kuachrjexinna tjajna Filipos
ko kuatsinga na'6 nchakon,
tjume'e juasona tjajna Troas ko
nti'a kuetanna sen kuitaonxin ko
nti'a kuitunana yaato nchakon.

Ndo Pablo sakjui ndo
tjajna Troas

7Ko nchakon xrangixixin
semana xra'ona ixi xrochrijin
nutja xraxaonxinna Nchéaina
Jesucristo. Ko ndo Pablo nichje'e
ndo kain sen titikaon Nchaina
Jests ixi tjaun ndo saxrokjui ndo
ndayaxin, méxin xrajitjako ndo
chjéja ngusine tiie. 8Ko piso noi
nchia nti'a xrauxinna ko nti'a
steche kueya xro'i. Ko nti'a jii
naa chajan ndatin'in chan Eutico,
chan me'e bake'e chdn nunte
ngata'a ventana. Ko ndo Pablo
tsango sée nichja ndo, méxin,
tsango chjée chan kotachrin. Ko
ndatsikejua chan ko kue'e chan
nunte ti ninxin piso ko hora
kuatsi'in sen chan, ndatsiken'en

chan. 1°Méxin, ndo Pablo
xingajin ndo ko kuitsingata'a ndo
chéan ko joa ndo chin. Ko ndache
ndo sen kichuuna:

—Xronka'inta, jichén chén.

11 Tjume'e ndo Pablo ikjan ndo
bajin'in ndo ixi tsonchrijin ndo
nutja sine sen, xroxraxaonxin
sen Nchéina Jesucristo. Ko nichja
ndo bingasafajan ko tjume'e
sakjui ndo. 12Ko chén tsike'e
nunte sabikao sen chéan jichén
chéan, ko kain sen juaxruxin
kuitu'e sen.

Sajuixin ndo Pablo tjajna Troas
ko kuiji ndo tjajna Mileto

13 Jan'anna kuitaonxinna
nti'a ko kuaana naa ntabarco
ko juasona tjajna Asén ixi nti'a
tsetanna ndo Pablo ixi ndachro
ndo tsjixin ndo tutée ndo.
14Nchakon kuetanna ndo tjajna
Asén, kuixin'in ndo ntabarco
stetji jan'anna ko sakjuina tjajna
Mitilene. 15Ko kuachrjexin na
nti'a, ndtyaxin kuatsingana nunte
Quio ko nchakon yuxin juasona
tjajna Samos ti no tachrje ikaxin
ntabarco ko tjume'e sakjuina
tjajna Trogilio ko nti'a jokénana.
Ko kuatsinga naa nchakon
juasona tjajna Mileto. 16 Jafia
juinta'ana ixi ndo Pablo tjaun'a
ndo sée xrobake'e ndo nunte Asia
ko tjaun'a ndo xrokjui ndo tjajna
Efeso ixi tjaun ndo taka tsiji ndo
tjajna Jerusalén ixi nti'a tsake'e
ndo nchakon kia Pentecostés.

Hechos 20

Nichje'e ndo Pablo sen
tetuan'an ni'ngo tjajna Efeso

17Hora bake'e ndo Pablo tjajna
Mileto kuituan'an ndo ixi tsii
sen tetuen'en ni'ngo tjajna Efeso.
18Ko nchakon kuiji sen ndachro
ndo:

—Ja'anta 6 no'anta xranchi
kuanta'a nchakon xrangixixin
juaso nunte Asia. 20 no'anta ixi
kain nchakon bake'é ngajinnta
ko juinta'a ixra ngajin Nchdaina
Jesucristo ko juintajié'a aséenna
ko tsjanga ixi kueya juachjaon
kua ixi ni judio tjaun na
xrojuinchenina na. 20Ko jan'an
kuintua'i judko kain nge'e
jian xrokonda xrokono'anta.

Ko juako'anta ti xra'o kain

itsjé chujni ko kaxon ndointa.

21 Juintakuan'an kain ni judio ko
kain ni je'a judio ixi xrokonda
tsintu'e na ti ndako'a nche'e na
ko xrochuntia na ndo Dio ko
Nchaina Jesucristo. 22Ko jai satsji
tjajna Jerusalén ixi Espiritue ndo
Dio kotuanna ko néna'i nge'e
tsénna nti'a. 23 Je'o néna ixi

kain tjajna tsatsinga, Espiritue
ndo Dio ndachijina ixi ni tjajna
Jerusalén xroxraxin'inna na
ndo'achjiso ko tangi sinchenana.
24*Ko ta'i juachjaon ixi maski
tangi tsénna. Je'o juaxruxin
tsake'é ixi sintajexin ti kotuanna
Nchaina Jests ixi tsjdko chijnie
ndo, xranchi ndo Dio tjue'e ndo
chujni.

20:24: 2Ti. 4:7.

25’Ko jai néna ixi ninadnta, ni
juako'anta juachaxien ndo Dio,
itsikon'aninta {jngo. 26 Méxin, jai
ntatjunta ixi xro'an ijie ch6nda
si4 xrojannta itsitikaon'anta.
27Ixi 6 juako'anta kain nge'e
tjaun ndo Dio, ko ititjafia'i
tsjako xrojan nge'e. 28 Tsje'enta
xranchi jian take'énta ko
tsje'enta sen kichuunta, sen
ni'ngo, ixi Espiritue Dio tjdanta
ndo ixra tayakon'ennta sen ste
ningue Nchdina, sen kuenaxin
ndo ixi jnié ndo. 22Ko 6 néna
nchakon satsji jan'an, tsii
kaxin ni sincheke'to sen ni'ngo
xranchi kundanixra tinchje
ba kutuchjon. 3°Ko kaxin na
ste na ngakjen'ennta sincheya
na ko jafia sen ni'ngo xrorué'e
sen na ko itsitikaon'a sen
Nchdéina. 31 Méxin, tsje'enta, ko
xraxaonnta ixi xranchi nii nano
jan'an juintakuan'annta tiie ko
nchakon ko tsjanga ko kuintua'i
juintakuan'annta ti jian.

32’Ko jai ja'anta kichianna,
ngaya itja ndo Dio takéenta
ko kaxon tsingijnaxinnta ndo
chijnie ndo ixi je'e ndo tjua'anta
ndo. Ko je'e ndo tsango chonda
ndo juachaxin tsingijnanta ndo
ixi tsaye'enta kain nge'e ti tjaun
ndo ti xrochjée ndo kain sen
chujnie ndo ti tjia aséen sen.
33 Jan'an tjaun'a tomie na ni
mantée na. 3¢Ja'anta no'anta jian
ixi jan'an tjdana juinta'axin ixra
ko kuenaxin nge'e xrokondana
ko kaxon nge'e xrokonde'e
sen riki'an. 35Jafa juako

ngajinnta ixi sinche'enta ixra
ko tsingijnanta ni xro'an nge'e
chénda nge'e. Ko xraxaonnta ti
tsindachro Nchéina Jests: “Icha
juaxruxin take'e sen tajon, ixi
sen tayé'e.”

36 Ko juexin ndachro ndo
Pablo ji'i, bake'exin ntatuchi'in
ndo ko nichje'e ndo ndo Dio ko
kaxon kain sen. 37Tjume'e kain
sen tsjanga sen, joa sen ndo ko
kuitoxin sen ndo. 38Ko tsango
koni'e aséen sen ixi chronga ndo
itsikon'a sen ndo {jngo. Tjume'e
bikao sen ndo ti no jii ntabarco
ko sakjui ndo.

Sakjui ndo Pablo
tjajna Jerusalén

2 1 1Nchakon kuintu'ana
sen kichuuna, tjume'e
kuixi'inna ntabarco ko sakjuina
nunte Cos. Ko ndiyaxin
sakjuina tjajna Rodas, ko nti'a
sakjuixinna tjajna Pétara. 2Tjajna
Patara kuitjadna naa ntabarco
satsjixinna no nunte Fenicia
ko kuixi'inna ntabarco me'e ko
sakjuina. 3Nchakon kuatsingana
nti'a bikona nunte Chipre ko
kuatsingana ndatsjonxin ikjon ko
xrabikonna nunte Siria. Tjume'e
ntabarco sakjui ntaa tjajna
Tiro ixi xrokonda xroxingajin
nge'e tjinga ntaa ti tjajna me'e,
ko nti'a kuixi'inna tjajna. Ko
kuitjédna sen titikaon Nchaina
ko nti'a kuitunana ngajin sen
yaato nchakon. Ko Espiritue
ndo Dio juincheno'e sen ixi
xrondache sen ndo Pablo satsji'a

ndo tjajna Jerusalén. 5Ko juexin
kuatsinga ti yaato nchakon me'e,
kuachrjexinna nti'a kainna ko
kain sen titikaon Nchaina Jests
ko janchri'e sen ko chjen'en
sen bikaanxina sen ngande'e
tjajna ko ngande'e ndachaon
bake'exinna ntatuchi'inna
nichja'ana ndo Dio. ¢Ko tji'ana
sen juajna ko bajfina ntabarco ko
je'e sen ikjan sen ndo'a sen.

7Ko juasona tjajna Tiro ko
tjajna Tolemaida. Nti'a tjd'ana
juajna sen titikaon Nchaina ko
nti'a kuitunana ngajin sen naa
nchakon. 8 *Ko ndtyaxin ndo
Pablo ko jan'anna sajuixinna
nti'a, sakjuina tjajna Cesarea.
Nti'a ikjuina ndo'a ndo Felipe,
naa ndo tjako chijnie Nchaina
Jests. Je'e ndo naa sen yato
sen tingijna kuinche'e Nchaina
Jests ko kuitunana ndo'a ndo.
9Ndo Felipe kuachénda ndo
no6 nchrichajen'en ndo, nchri
xratutee'a, nchri me'e tayé'e
nchrichan chijnie ndo Dio ti
tjaun ndo tsono'e chujnie ndo.
10*Nti'a kuinteena itsjé nchakon
ko tjume'e kuiji naa ndo tayé'e
chijnie ndo Dio ko ndo me'e
ndatin'in ndo Agabo, ndo nunte
Judea. 1 Kuiji ndo kuitsjenana
ndo ko itsé ndo tjua tingatéxin
ndo Pablo ko tjua me'e kuintexin
ndo tutée ndo ko itja ndo ko
ndachro ndo:

—Espiritue ndo Dio ndachro
ixi ni judio ja'in sinchekao na

Hechos 21

nchée tjua ji'i ko tsikao na ndo
ngajin ni je'a tjajna judio.

12 Juexin kuin'anna ti ndachro
ndo Agabo, tjume'e jan'anna ko
ni tjajna Cesarea kuinéatdnana
ngajin ndo Pablo ixi tsji'a ndo
tjajna Jerusalén.

13Ko juatingiexin ndo Pablo:

—cSonda ncheni'enta aséenna
ixi ritsjanganta? Jan'an je'a je'o
xrochon'an tsinteenana, kaxon
jan'an tsenxinna kondeexin
Nchaina Jests nti'a tjajna
Jerusalén.

14Ko jan'anna juacha'ina
xrokuitikaonna ndo, méxin
kuintu'ana ndo satsji ndo ko
ntatjanna ndo:

—Tson'en ti tjaun Nchaina
Jests.

15Ko kuatsinga kaxin nchakon
xakonnana ko sakjuina tjajna
Jerusalén. 6Ko biki'ana kaxin
sen titikaon Nchdina, sen tjajna
Cesarea. Sabiki'anna sen ndo'a
naa ndo tjajna Chipre ndatin'in
ndo Mnasén. Je'e ndo 6 sa'6
titikaon ndo Nchaina Jests ko
kuajon ndo ndo'a ndo kuitunana.

Ndo Pablo kuitsje'e
ndo ndo Jacobo

17Nchakon juasona tjajna
Jerusalén sen kichuuna jian
nichja'nana sen. 8Ko ndtyaxin
biki'ana ndo Pablo bikitsja'ana
ndo Jacobo, ndo kichuu Nchaina
Jests, ko kaxon nti'a ste kain
sen kichuuna tetuan'an ni'ngo.

21:8: Hch. 6:5; 8:5. 21:10: Hch. 11:28.

©2016 Wycliffe Bible Translators, Inc
http://creativecommons.org/licenses/by-nc-nd/2.5/mx/



Hechos 21

19Ndo Pablo chjée ndo sen
juajna ko beki'e ndo sen kain
nge'e juinche'e ndo Dio nchakon
juako'e ndo ni je'a judio.
20 Juexin kuin'en sen ji'in, kuajon
sen juasaya ngajin ndo Dio, ko
ndache sen ndo Pablo:
—Kichianna, ja'anta 6
bikonta ixi jii itsjé mil ni judio
6 titikaon na ndo Jests ko kain
na ndachro na ixi xrokonda
kaxon tsitikaonna ley kuajon ndo
Moisés. 21Ko jai tsikin'en na ixi
ja'anta juinchekue'ennta ni judio
ste tjajna icha ikjin ixi tsitikaon'a
na ti ley juako ndo Moisés ko
kaxon ndachenta na ixi xrochjé'a
na chji'e ni judio chjen'en na
ko xrokonda'i tsitikaon na
ti titikaon ni judio. 22 ;Nge'e
sinta'ana ixi tsin'en na ixi 6
jui'inta? 23Méxin, chana ja'in
nche'enta. Nti'i jii no6 sen tjaun
sinche'e sen ti 6 ndache sen ndo
Dio. 24Tiku'unta sen ko tjenganta
'na kain nge'e xrokonda sinche'e
sen ti tontjia aséen sen ko ti
ikjin jaa sen, tjenganta 'na ti
tsoxienxin ko jafia tsono'e kain
sen kichuuna ixi nduaxin'a
kain ti nichja na ti ja'anta
nche'enta ko jai tsikon sen ixi
ja'anta titikaonnta ley. 25*Ko
ni je'a judio, ni 6 tsikitikaon
Nchéina Jests 6 kjin'anna na
naa xroon ixi tsa'i na juachjaon
ixi kain ji'in. Je'o sine'a na ntao
tsikinixin'en idolo ko sine'a na
ijni ko ntau'e iko tsikintji'a jnié

ba, ko xrochénda'i na inaa nchri
o xi je'a ndoxi'e o janchri'e na.

Itsé na ndo Pablo ti ni'ngo

26 Tjume'e ndo Pablo sabikao
ndo sen nod ko nddyaxin juexin
kontjta sen kao je'e ndo. Ko
tjume'e kuixin'in ndo ni'ngo
ixi xrochronga ndo ixi juexin
kontjia sen ko xrobikao ngujngu
sen nge'e tikinixin'en ndo Dio
tsayé'e xitaana.

27() xroxetja yaato nchakon,
tjume'e kaxin ni judio tsiki'xin
nunte Asia bikon na ndo Pablo
ngaxin'in ni'ngo. Ko tjume'e
juinchekateya na kain chujni
tjajna ko itsé na ndo Pablo. 28Ko
stekoyako na ko ndachro na:

—Kainnta, ni tjajna Israel,
tingijnananta. Xi ji'in ichrji xa
nguixin nunte ko tjako xa nge'e
je'a jian kondee tjajnaina, ko
titikaon'a xa ley kuetuan'an
ndo Moisés, ko titikaon'a xa
ningoina. Ko jai tsixraxin'in xa
kaxin ni griego ko nchekitja xa
ngaxin'in ni'ngo tjaa.

29*Jafia ndachro na ixi seno
tsikikon na chrikao ndo Pablo
ndo Tréfimo tjajna Efeso ko
xraxaon na ixi ndo Pablo
tsikikao ndo xa ni'ngo.

30Ko nchijii tjajna kofiao
na ko kain na ikjui na itsé na
ndo Pablo ko bingakjin na ndo
ngandangi nduja ni'ngo ko bije'e
na ntachja ni'ngo. 31Ko tjaun na
naaxrokénaxoén na ndo ko naa xi

21:25: Hch. 15:29. 21:29: Hch. 20:4.

comandante tetuan'an xi soldado
romano kuin'en xa ixi nchijii
tjajna Jerusalén stekofiao na.
32Tjume'e xi comandante bikao
xa xi soldado ko ni tetuen'en xa
ko binga na ikjui na ti ste kain
na. Ko hora bikon na ixi 6 kuiji
xi comandante ko xi soldado
kuintu'e na ndo Pablo, ko {
juaya'i na ngajin ndo. 33Ko xi
comandante konchjifie'e xa ko
itsé xa ndo Pablo ko kuetuan'an
xa ixi tsinteexin na ndo yuu
chika cadena. Ko tjume'e
juanchangi'e xa na ngisen je'e
ndo ko nge'e tsijinche'e ndo. 3¢Ko
chujni tsixra'o nti'a, kaxin na
kuyako na naa nge'e ko ikaxin
na ijngo nge'e. Ko xi comandante
tienxin'a xa sonda jafia stenche'e
na ixi tsango tuyako na. Tjume'e
kuetuan'an xa ixi satsikao xa
ndo Pablo ti no jii cuartel. 35Ko
bijikao xa ndo ti tjasoxinni
nchia, xrokonda kuama xa ndo
Pablo ixi tjaun na xrojuaya na
ngajin ndo. 3¢Ko kain ni sterué'e
ja'in stetoyako na:
—Naatoéiiaxénnta xa.

Ndo Pablo chronga ndo ngajin
na ixi chénda'i ndo ijie
37Ko hora xroxraxin'in na ndo
Pablo ti jii cuartel, juanchangi'e

ndo Pablo xi comandante ko
ndachro ndo:
—¢A chao xronichja ngajinnta?
Ko je'e xa juatingiexin xa ko
ndachro xa:

Hechos 21, 22

—Ja'a, ¢4 no'a nichja ngigua
griego? 38Méxin, ;4 je'a ja'a xi
tjajna Egipto, xi juinchekateya
chujni ko sabikao no6 mil ni fia'i
ntajie?

39Tjume'e juate'e ndo Pablo ko
ndachro ndo:

—Na'i, jan'an naa xi judio
jonginaxin tjajna Tarso, nunte
Cilicia. Jan'an juixin naa tjajna
tsango tjintee. Ko tjancha'a ixi
tintunana xronichja'a chujni ji'i.

40Tjume'e xi comandante
kuajon xa juachaxin ko ndo
Pablo bake'exin tutée ndo ti jii
ti tajixinni nchia ko itja ndo
juakoxin ndo ixi xrotenko na.
Tjume'e kuita na ko kuaxi ndo
nichjexin ndo na ngigua hebreo
ko ndachro ndo:

2 2 1—Ja'anta kichuuna ko

sen tachrii, tin'ennta
nge'e xrondachrjan ixi jan'an
chonda'i ijie.

2Ko kuin'en na ixi nichja ndo
ngigua Hebreo ko icha tenko na.
Ko ndachro ndo Pablo:

3* _Jan'an naa xi judio
jonginaxin tjajna Tarso nunte
Cilicia. Ko nti'i bangixin tjajna
Jerusalén ko juintakuanxin
ngajin ndo Gamaliel ko titika'on
kain ti tjako ley tsikitikaon
sen xranchrjen. Ixi jan'an
icha juinta'a jian xrée ndo Dio
ixi nchijii aséenna xranchi
ja'anta nche'enta jai. 4*Jan'an
sa'6 bakengi ko bakofa'uan
sen titikaon Nchaina Jesis ko

22:3: Hch. 5:34-39.

22:4: Hch. 8:3; 26:9-11.

naabakéiiaxén sen ko baxraxin'in
xi ko nchri ndo'achjiso. 5Ko
xitaana tetuan'an ko kain ni
tachr{i tayakon'en ni'ngo judio
no'e na kain ji'i ixi je'e na chjana
na xroon tsayé'e sen kichuuna
judio ste tjajna Damasco.
Tjume'e sakjui nti'a ixi bijée sen
titikaon Nchdina ixi xrobikian
sen nti'i tjajna Jerusalén ixi tangi
xrobikaon sen.

Xranchi kuaxi kuitikaon ndo
Pablo Nchaina
(Hch. 9:1-19; 26:12-18)

6’Nchakon juaso tjenka tjajna
Damasco xranchi ngusine
nchakon tuinxin ngandajinna
tsango bingasafna naa xro'i
kuixin ngajni. Ko kuaritsinga
nunte ko tuinxin kuin'an naa tée
sen nichja ko ndachro: “Saulo,
Saulo, ¢sonda rua'mana ko sonda
ningakonnana?” 8Ko jan'an
juanchangi: “;Ngisen ja'anta?”
Ko juate'e ndo: “Jan'an ndo Jests
tjajna Nazaret, ndo ja'a tengia
ko ningakon'én.” 9Ko sen biki'an
bikon sen xro'i ko xronka sen
ko je'e sen tsikien'a sen tée sen
nichja. 1°Ko jan'an juanchangi:
“:Nge'e tjauannta sinta'a?” Ko
juate'e ndo ko ndachro ndo:
“Taya satjia ko tixin'ia tjajna
Damasco ko nti'a xrontatjua kain
nge'e sinche'e.” 11Ko kondeexin
xro'i me'e 1 bikon'a, méxin,
sen biki'an bingatséna sen ko
sabiki'an sen tjajna Damasco.

12°Nti'a bake'e naa ndo
ndatin'in ndo Ananias, ndo me'e
jian kuitikaon ndo ley tsikajon
ndo Moisés. Ko kain ni judio jii
tjajna Damasco tsango chénde'e
na ndo juasaya. 13Ko ndo
Ananias kuii ndo kuitsjena ndo
ko hora kuiji ndo ndachijina ndo:
“Kichian Saulo, taye'é juachaxin
ixi ijngo tsikuan.” Ko nduaxin
tuinxin bikon. 1Ko ndachijina
ndo: “Ndo Dio kuitikaon sen
xrachrjeina kuincha'a ndo ja'a
ixi tsono'a nge'e tjaun ndo ko
ixi tsikuan ndo tsango jian ko
tsin'en ti xronichja ndo. 15Ko
ja'a xrochronga nge'e nduaxin
bikuan ko nge'e kuin'en ngajin
kain ni jii ngata'a nunte. Ko
jai i chuen'a icha. Taya ko
tikitéexian nombrée Nchaina
Jesucristo ixi me'e tsijmaxin jia.”

Ndo Dio tajon ndo ixra
ngajin ndo Pablo

17’Ko nchakon ikjanna tjajna
Jerusalén tjume'e ikjui ni'ngo
kuinichja'a ndo Dio ko bikon
Nchaina, !8ko ja'in ndachijina
ndo: “Jaiko tachrjexian tjajna
Jerusalén ixi chujni nti'i
tsitikaon'a na chijnina tsjakoa
ja'a.” ¥Tjume'e jan'an ndachrjan:
“Nchdina, je'e na no'e na ixi
seno jan'an bakji kain ni'ngo
ko kuatse sen titikdoan ja'a ko
baxraxin'in sen ndo'achjiso ko
bajaya ngajin sen. 20 *Nchakon
naakénaxén na ndo Esteban, ndo

22:20: Hch. 7:58.

nche'e xraa, banichja chijnia,
jan'an kaxon nti'a bake'é ko
ndachrjan ixi chao ndatsen'en
ndo ko jan'an tsja'a mantée

ni kéfna ndo.” 21Ko Nchéina
ndachijina ndo {jngo: “Satjia ixi
xroxruan'an ikjin sinchekuen'én
ni je'a judio.”

Ndo Pablo jichén'en ndo
nge'e xichro xi comandante

22Nj tsixra'o je'o kuin'en na
kain ji'i ko tjume'e kuaxi na
kuyako na:

—Tsen'en xi ji'i, jan'anna
tjaun'ana tsechén xa.

23Ko icha stetoyako na ko
stetjdnka na mantée na ko
kaxon stetjanka na inche. 24Ko
xi comandante kuetuan'an xa
ixi xroxraxin'in na ndo Pablo
ngaxin'in cuartel. Ko kuetuan'an
xa ixi tsande'e na ndo ixi jafia
tsono'e xa sonda ningakon'en na
ndo. 25Ko juexin kuintee na ndo
ixi tsjaya na ngajin ndo, tjume'e
ndo Pablo ndache ndo xi capitan
jii nti'a:

—_¢A jii juachaxin tsjayanta
ngajin naa xi romano, xratéiie'a
xa ijie?

26 Tj kuin'en xi capitan ji'i,
ikjui xa kuichronga xa ngajin xi
comandante ko ndachro xa:

—Tsje'é nge'e sinche'e ixi xi ji'i
naa xi romano xa.

27Tjume'e xi comandante
konchjifie'e xa ngajin ndo Pablo
ko juanchangi xa:

Hechos 22, 23

—¢A nduaxin ja'a naa xi
romano?

Ko Ndo Pablo juate'e ndo:

—Jaan, nduaxin.

28Xi comandante ndachro xa:

—Jan'an juenga 'na itsjé tomi
ixi kéfiana naa xi romano.

Tjume'e ndachro ndo Pablo:

—Jan'an jonginaxin nti'a.

29Ko tjume'e ni xrojuaya ngajin
ndo Pablo bingaxinton na ko
kaxon xi comandante ixi kuin'en
na ixi ndo Pablo naa xi romano.
Ko xronka na ixi tsixraxin'in na
ndo ndo'achjiso.

Ndo Pablo nichje'e ndo
ni tetuan'an ni judio

30Ko nddyaxin xi comandante
tjaun xa tsono'e xa nge'e ijie
juankata'a ni judio ngajin ndo
Pablo. Tjume'e koxindanga xa
chika cadena jichroaxin ndo
ko kuetuan'an xa ixi xroxra'o
kain xitaana tetuan'an ko kain
xi tetuan'an ni judio, ko tjume'e
kuantsje xa ndo Pablo ko bake'e
xa ndo ti ste kain na.
2 3 1Tjume'e ndo Pablo jian

tsje'e ndo ni tituan'an ni

judio ko ndachro ndo:

—XKichuuna, ndo Dio jitsje'e
ndo ixi jian juinta'a jan'an kain
nchakon.

2Ko xi Ananias, xitaana
tituan'an, kuituan'an xa ngajin ni
ste tjenka ndo Pablo ixi tsande'e
na itja na ro'a ndo. 3*Ko juate'e
ndo Pablo:

23:3: Mt. 23:27, 28.

—Ndo Dio tsjaya ndo ngajinnta
kaxon ixi ndako'a nche'enta.
Ja'anta ritjénnta ixi sinchénanta
jie xranchi tituan'an ley. Méxin,
¢sonda titikaon'anta ley ko
kuituan'annta bikaonna?

4Tjume'e ni ste nti'a ndachro
na:

—¢A jafia nichjangi'e xitaana
tetuan'an ne'e ndo Dio?

5Ko ndachro ndo Pablo:

—Kichuuna, jan'an néna'i 4 xi
ji'i ndotaana icha tetuan'an, ixi
ndachro xroon chijnie ndo Dio:
“Xronichjangie'a chujni tituen'en
tjajnana.”

6*Ko ndo Pablo kono'e ndo ixi
kaxin ni jii nti'a ni partidoe xi
saduceo, ko ikaxin na ni partidoe
xi fariseo. Ko séen ndachro ndo:

—Kichuuna, jan'an naa
ni fariseo ko sen nia kaxon
fariseo sen. ¢;Sonda ja'anta
nchekamaninta ijie ixi jan'an
titika'on xroxechén ni tsiken'en?

7Ko juexin ndachro ndo jii,
tjume'e ni fariseo ko ni saduceo
kuaxi juakaxin kichuu na ko je'a
naxraje'o xraxaon na, méxin
chjeya na. 8 *Ixi ni saduceo
ndachro na xroxechén'a ni
tsiken'en ko kaxon ndachro na
xro'an sen angel jii ko xro'an
espiritu. Ko ni fariseo titikaon
na kain me'e. 9Tjume'e kain na
kuintee na, ko kaxin xi fariseo
tjako ley bingatjen xa ko ndachro
xa:

—Xi ji'in, jan'anna xro'an nge'e
ti ndako'a kuitjana juinche'e xi
ji'in. A nchéxin naa espiritu o
naa angel nichje'e xa.

10Ko tsango kofiao chujni ste
nti'a. Méxin xi comandante
xronka xa ixi batsofia na ndo
Pablo, ko kuetuan'an xa ixi
satsikao xa ndo ti jii cuartel.

11Ko tiie me'e konoxin Nchéina
ngajin ndo Pablo, ko ja'in
ndachro ndo:

—Xronka'ia Pablo ixi xranchi
juakua chijnina nti'i tjajna
Jerusalén, jafia kaxon tsjakoa
tjajna Roma.

Juao na ixi naatséfiaxon
na ndo Pablo

12Nddyaxin kaxin ni judio
Xraxaon na xranchi naatséfiaxén
na ndo Pablo. Ko ndachro na
ixi nombrée ndo Dio nduaxin
tson'en ji'i ko xro'an nge'e
sine na ko xro'an nge'e tsi'i
na tsjexinja tson'en ti xraxaon
na. 13Ko xranchi yuu ikdnk na
xraxaon na ixi jafia sinche'e na.
14Tjume'e ikjui na ti ste xitaana
tituan'an ko ni tetuan'an ni judio
ko ndachro na:

—Jan'anna juaona ixi nombrée
ndo Dio tson'en ji'in, sine'ana ko
tsi'ana tsjexinja naatséfiaxénna
xi Pablo. 13Méxin, ja'anta ko
kaxin ni tituen'en ni judio
tjanche'enta xi comandante
ixi tsika'o xa xi Pablo ndiya

k93:13 ikdn veinte
23:6: Hch. 26:5; Fil. 3:5.

23:8: Mt. 22:23; Mr. 12:18; Lc. 20:27.

ngajinnta, xrondachronta ixi
tjaunnta icha tsono'anta kondee
je'e xa ko jan'anna xrochon'anna
ngatja cha'o ko naatséiiaxénna
xa ko itsi'a xa nti"i.

16Ko naa chan kueen ndo Pablo
tsikin'en chan nge'e tjaun na
sinchekao na ndo Pablo, méxin
ikjui xjan ti cuartel kuichronga
chéan nge'e kuin'en chan stetjao
na. 7Tjume'e ndo Pablo kuiye'e
ndo naa xi capitan ko ndachro
ndo:

—Tiku'a chén ji'i ngajin xi
comandante ixi chénda chén naa
nge'e xrochronga chan ngajin xa.

18Ko xi capitan sabikao xa chan
ti jii xi comandante ko ndachro
xi capitan:

—Xi Pablo jii ndo'achjiso
ndachijina xa ixi tsikian
chén ji'in nti'i ixi tjaun chan
xrontatjua chin naa nge'e.

19Tjume'e xi comandante itsé
xa itja chan ko kuachrjendaka'o
xa chan ko juanchangi xa:

—¢Nge'e tjauan
xrondachijiana?

20Tjume'e ndachro chéan:

—Ni judio tjaun na tsjancha'a
na ixi nddya ndayo tsiku'a ndo
Pablo ti ste ni judio tituan'an.

Ko xrondachro na ixi tjaun na
tsjanchangi'e na ndo Pablo ikaxin
nge'e. 21 Titikaon'a ja'a ti ndachro
na ixi xranchi yuu ikan xi imao
xrochon'en xa ngatja cha'o ko
nduaxin nombrée ndo Dio sine'a
xa ko tsi'a xa nge'e tsjexinja
naatséfiaxén xa ndo Pablo. Ko jai
stechén'en xa nge'e xichrua ja'a.

Hechos 23

22Ko xi comandante kuetuen'en
xa chéan xrondache'a chan ninaa
ngisen nge'e chronga chan ngajin
xa.

Xro'an na ndo Pablo ngajin
xi gobernador Félix

23Tjume'e xi comandante
kuiye'e xa yuu xi capitan ko
kuetuan'an xa ixi tsjejo xi
capitan yuu ciento chujni tsjixin
tutée ko yuu ikan ko nii ite xi
tseta'a kunxin ko yuu ciento
xi tsikao chika lanza, ko satsji
xa tjajna Cesarea xranchi hora
na tiie. 24Ko kuetuan'an xa
sinchekama na kunxin tseta'a
ndo Pablo ko ndachro xa ixi
xro'an nge'e tson'en ndo ko jian
tsiji ndo ti jii xi gobernador
Félix. 25Ko xi comandante ikjin
xa naa xroon, ndachro:
26“Jan'an xi Claudio Lisias
xruan'an juajna ngajinnta
Félix gobernador. 27Ni judio
nti'i itsé na xi ji'i ko tjaun
na naaxrokénaxon na xa. Ko
hora konéna jan'an ixi je'e
Xa naa xi romano, biki'an
xi soldado ko bingijna xa.
28Ko tja'on tsondna nge'e ijie
chénda xa, méxin, biki'an
xa ngajin ni tetuan'an ni
judio. 22Ko konéna ixi
tjankata'a na xa ijie ixi ley
chénda na. Ko xro'an ijie
chénda xa tsikinixin'en
ixi naaxrokoéfiaxén na
Xa o xroxraxin'in na xa
ndo'achjiso. 30 Tjume'e
kuin'an ixi ni judio xraxaon

Hechos 23, 24

na naaxrokénaxon na xa,

méxin xruan'an xa ngajian ko

kuetuan'an kain ni me'e itsji
na ngajian ko xrontatjua na
nge'e ijie chénda xa.”

31Ko ni soldado juinche'e na
xranchi kotuen'en na ko sabikao
na ndo Pablo tiie me'e tjajna
Antipatris. 32Ko ndtyaxin xi
soldado kui'xin tutée ikjan xa
ti cuartel. Ko xi steta'a kunxin
sabikao xa ndo Pablo. 33Ko
nchakon kuiji na tjajna Cesarea
kuajon na xroon tsikjin xi
gobernador ko kaxon kuajon na
ndo Pablo ngajin xa. 3¢Ko juexin
juinchekuanxin xi gobernador
xroon, tjume'e juanchangi xa no
tjajnée ndo Pablo ko kono'e xa
ixi tjajnée ndo tjajna Cilicia, 35ko
ndachro xa:

—Tjume'e tsin'an nge'e
xrondachrua tsija ni tjankata'a
ijie.

Ko kuetuen'en xa ikaxin xi
soldado tsikao xa ndo Pablo naa
nchia tsijinchéna xi Herodes.

Ndo Pablo nichja ndo
ngajin xi Félix

2 4 1Kuatsinga na'é
nchakon, tjume'e

xi Ananias, xitaana tsango

tituan'an, kuiji xa tjajna

Cesarea. Kaxon bikao xa kaxin

ni tetuan'an ni'ngo ko naa xi

nchéiia ijie ndatin'in Tértulo. Xi

me'e nichje'e xa xi gobernador

ko tjankata'a xa ijie ngajin

ndo Pablo. 2Nchakon bikao na

ndo Pablo, xi Tértulo kuaxi xa

bankata'a xa ijie ngajin ndo
Pablo ko ndache xa xi Félix:

—Gobernador ixi juasianta
tsango juaxruxin stena ko juasiaa
ja'anta ixi tsango jian no'anta
tituan'annta tjajnanana. 3 Tsango
jian ja'anta Félix. Ko juasianta
ixi kain nge'e chjanananta.
4Tjaun'ana sintachrjan'ananta,
méxin, tinéatanana ixi nchion
tin'ennta nge'e xrondachrjanna.
5Xi ji'in jii xa xranchi naa ichin
tinga nguixin no ko ncheye'e xa
ni judio ko ncheketo xa na. Je'e
xa tituen'en xa ni titikaon chijnie
naa xi tsiki'xin tjajna Nazaret.
6 Je'e xa kaxon xrojuinchekitja
xa ni'ngo ko jan'anna itséna xa
ko xrojuintafiana ijie ngajin xa
xranchi tituan'an ley chondana.
7Ko tjume'e xi comandante Lisias
juike'e xa ko kuantsjenana xa xi
Pablo. 8 Tjume'e kuetuan'an xi
comandante ixi ni tjankata'a ijie
ngajin xi Pablo tsii na ngajinnta.
Ja'anta chao tjanchangi'enta xi
Pablo, me'e tsono'anta jian nge'e
ijie chénda xa.

9Ko ndachro kain ni judio jii
nti'a:

—XKain ji'i nduaxin.

10Tjume'e xi gobernador
juakoxin itja xa ixi xronichja ndo
Pablo. Ko ndachro ndo Pablo:

—Juaxruxin xrontatjunta
ixi xro'an ijie chonda ixi néna
ja'anta nduaxin jian nchéfianta
ijie kondee tjajna nti'i ko
itsjé nano tituan'annta nti'i.
11 Ja'anta kaxon xrokono'anta ixi
nandé chénda teyuu nchakon

juaso tjajna Jerusalén ixi nti'a
tsajonxin juasaya ngajin ndo
Dio. 12Ko ni tjankata'ana na
ijie jai, kuitja'ina na ritetoki'an
xrojan chujni, ko nichjangia'i
chujni ste ni'ngo ijié ko kaxon
ni ste ni'ngo nchiin ko chujni
tjajna xro'an nge'e ntatjanna.
13Ko ni ji'i jua'i xrondachro na
ixi jafia juinta'a. 1 Ti nduaxin
ndachrjan ixi nta'a ixra ngajin
ndo Dio, ndo bakitikaon sen
tachri'nana xranchi tetuan'an
cha'o jian. Ko je'e na ndachro
na ixi ndako'a nge'e titika'on.
Ko kaxon titika'on kain nge'e
jitaxin ley ko titika'on nge'e
tsikjin sen kuanichja chijnie ndo
Dio 6 sa'é. 13Kaxon titika'on ndo
Dio xranchi titikaon je'e na ixi
ndo Dio sinchexechdn ndo kain
ni jian ko kaxon kain ni na'i.
16 Méxin, taa juachjaon ixi kain
nchakon tjia tsake'e aséenna
ngajin ndo Dio ko ngajin chujni.
17*’Kuatsinga kaxin nano kuaji
jée tjajna, ko jai ikjanna tjajndna
ixi tsajon tomi ngajin ni noa jii
tjajnana ko kaxon tsajon juasaya
ngajin ndo Dio. 18Ko bake'é
ngaxin'in ni'ngo, ko tjume'e
kaxin ni judio tsiki'xin nunte
Asia kuitjana na nti'a ko hora
me'e juexin juintatjii aséenna
ko tsjé'a chujni riki'an ko xro'an
ngisen kuetoki'an. 19Ko sia me'e
xrojuinta'a, ni me'e xrokuii na
nti'i xrokjuankata'ana na ijie.
20Ko ni ste nti'i xrochronga na

Hechos 24

nge'e ijie richonda sia nduaxin
xrojan ti ndako'a juinta'a.
21*Anchéxin xrondachro na ixi
nchakon bake'e ngajin na séen
kuyako ko ndachrjan jan'an: “Jai
stenchénantana ijie ixi titika'on
xroxechén ni tsiken'en.”

22Ko juexin kuin'en xi Félix
nge'e ichro na, ko je'e xa jian
no'e xa nge'e xrondachro
chijni tjako ndo Pablo, méxin
juinchéia'i xa ijie ngajin ndo
Pablo ko ndachro xa:

—Tsija xi comandante Lisias
me'e tsjexin tsondéna nge'e ijie
tsama xi ji'i.

23Ko kuetuen'en xa xi capitan
ixi tsend4a xa ndo Pablo ko chao
tsaji ndo ko tsayé'e ndo sen chixin
ndo, tsiji sen tsitsje'e sen ndo.

24Ko kuatsinga kaxin nchakon,
bijikao xi Félix janchri'e xa nchri
Drusila, nchri me'e naa nchri
judia. Ko kuetuan'an xa tsjirué'e
na ndo Pablo ixi xrochronga ndo
xranchi chao xrochuntia na ndo
Jesucristo. 22Ko ndo Pablo juako
ndo xranchi sinche'e na jian
ko xranchi tsetuen'en na aséen
na ko sinche'a na ti ndako'a ko
xranchi tsii nchakon ndo Dio
sinchéfia ndo ijie ngajin kain
chujni. Ko xi Félix kuin'en xa,
me'e xronka xa, ko ndachro xa:

—Jai satjia ko tjume'e tsiya'a
naa nchakon ti xro'an ixra
xrochondana.

26 Ko xi Félix tjaun xa ixi ndo
Pablo xrokuajon ndo tomi ngajin

24:17: Hch. 21:17-28.

24:21: Hch. 23:6.

xa; me'e xrokuajanda xa ndo,
méxin, nanad bakiye'e xa ndo.
27Ko jafia kon'en ko kuatsinga
yuu nano, ko xi Félix juinche'e
xa nge'e tjaun ni judio, méxin
kuintu'e xa ndo Pablo ngaxin'in
ndo'achjiso ko tjume'e kuintu'e
xa ti ixra kuanche'e xa ko naa xi
ndatin'in Porcio Festo kuayé'e xa
ixra me'e.

Ndo Pablo jii ndo
ngajin xi Festo

2 5 1Xi Festo kuiji xa
tjajna Cesarea ixi
tsjangixin xa sinche'e xa ixra
gobernador ko nchakon ninxin
sakjui xa tjajna Jerusalén. 2Ko
xitaana tetuan'an ko kaxin
ni judio tsango tetuan'an
juankata'a na ijie ngajin ndo
Pablo. 3Ko kaxon kuinéatée na
xrokuetuan'an xa xrokjui ndo
Pablo tjajna Jerusalén ixi 6 tsijao
na ixi xroxruan'an na kaxin xi
xrochon'en xa ngatja cha'o ko
naatséiiax6én xa ndo Pablo. 4Ko
xi Festo juate'e xa ixi ndo Pablo
jii ndo ngaxin'in ndo'achjiso
tjajna Cesarea ko kaxon je'e
xa tuinxin xrokjan xa tjajna
Cesarea. 5Ko ndachro xa:
—Kaxin ja'anta xro icha
tetuan'annta itsjina tjajna
Cesarea. Ko sid nduaxin chénda
xi Pablo ijie, nti'a sintaiia ijie.
6Ko xi Festo bake'e xa tjajna
Jerusalén xranchi ijn{ o ite
nchakon ko tjume'e ikjan xa
tjajna Cesarea. Ko nddyaxin
bake'e xa nunte ti nchia

tetuanxin xa ko kuetuan'an
xa tsika'o na ndo Pablo. 7Ko
hora kuixin'in ndo Pablo, ni
judio kujxin tjajna Jerusalén
konchjifie'e na ngandajin ndo
ko bankata'a na ndo ijie. Ko ti
ndachro na nduaxin'a ixi je'o
nchekamaxoén na ndo ijie. 8Ko
nichja ndo Pablo ko ndachro ndo:

—Xro'an ijie juinta'a ngajin
ni'ngo Jerusalén ko xro'an nge'e
ndachrjan kontree xi emperador
ne'e Roma ko jian kuiteka'on ley
ne'e sen judio.

9Ko xi Festo tjaun xa jian
xrokuitu'e xa ngajin ni judio,
méxin, juanchangi'e xa ndo
Pablo ko ndachro xa:

—¢A tjauan tsjia tjajna Jerusalén
ixi nti'a sintafiaxian ijie?

10Ko ndo Pablo juate'e ndo:

—Na'i, jan'an 6 ritjén ti
téfiaxin ijie kondee xi gobierno
romano ko chao nti'6 tsénaxin
ijie ko 6 no'anta xro'an ijie
juinta'a ngajin ni judio. 1 Sia
nduaxin xrojan nge'e ti ndako'a
juinta'a tikinixin'en tsen'enna,
jan'an xrakon'a ixi tsen'enna. Ko
sid nduaxin'a ijie tjankata'antana
chujni ji'i, xro'an ngisen chénda
juachaxin tsajonna ngajin ni
tjankata'ana ijie. Jan'an tjanchia
ixi xi tsango tetuan'an jii tjajna
Roma sinchéfana xa ijie.

12Tjume'e xi Festo juexin juao
xa ni tingijna nchéia xa ijie, ja'in
ndache xa ndo Pablo:

—Ja'a juanchia ixi xi tsango
tituan'an sintafia'a xa ijie. Itjia
ngajin xi me'e.

Ndo Pablo jii ndo ngajin
xi rey Agripa

13Ko kuatsinga kaxin nchakon,
tjume'e xi rey Agripa ko janchri'e
xa nchri Berenice kuiji na tjajna
Cesarea ixi tsajon na juajna xi
Festo. 14Ko nti'a bake'e na itsjé
nchakon, me'e xi Festo beki'e xa
xi rey ixi ndo Pablo ko ndachro
xa:

—Nti'i jii naa xi tsikintu'e
xi Félix ngaxin'in ndo'achjiso.
15Ko nchakon bake'é tjajna
Jerusalén xitaana tetuan'an ko ni
tetuen'en ni judio kuii na ngajin
ko juankata'a na ijie ngajin xi
me'e ko juanchia na tsen'en xa.
16Ko jan'an juata'a: “Jaina ni
romano jua'i xrondachrjanna
ixi tsen'en naa chujni; xrokonda
sa'é chujni me'e tsikon ko
tsin'en ni tjankata'a ijie ko chao
xrondachro na 4 nduaxin chénda
jie ni me'e. 17Ko nchakon kuji
ni judio nti'i, jan'an { chuan'i
icha, tuinxin nddyaxin ikjui
nchia téfiaxin ijie ko kuituan'an
tsika'o na xi Pablo. 8 Tjume'e
konchjifie'e ni judio ko xro'an
ijie juankata'a na xa xranchi
jan'an xraxa'on xrondachro
na. % Je'o bakofiao'e na xa ixi
xranchi bakajon xa juasaya
ngajin ndo Dio ko ningakon'en
na xa ixi kondeexin naa xi
ndatin'in Jests 6 tsiken'en xa
ko xi Pablo ndachro xa ixi
tsixech6n xa.” 20 Jan'an néna'i
xranchi xrojuintafia ijie, méxin
juanchangi'a xa 4 tjaun xa itsji

Hechos 25

xa tjajna Jerusalén ixi nti'a
sinchéfa na ijie ngajin xa. 21Ko
je'e xa juanchia xa ixi xi tsango
tetuan'an Roma xrojuinchéfie'e
xa ijie. Me'e jan'an kuetuan'an
ixi nti'6 tsitu'e xa ngaxin'in
ndo'achjiso tsjija nchakon
xroxruan'an xa tjajna Roma.

22Tjume'e xi Agripa ndache xa
xi Festo:

—Kaxon jan'an tja'on tsin'an
inge'e xrondachro xi me'e.

Ko ndachro xi Festo:

—Nddya tsin'en nge'e
xrondachro xa.

23Ko ndiyaxin xi Agripa ko
nchrinchri'e xa nchri Berenice
kuixin'in na nchia téfiaxin ijie
ko bikao na xi soldado tetuan'an
ko kaxon kaxin ni tetuan'an
tjajna nti'a. Tjume'e kuetuan'an
xi Festo ixi tsixrakua ndo Pablo.
24Tjume'e ndachro xi Festo:

—Ja'anta rey Agripa ko
kainnta xrastenta nti'i. Nti'i
jii xi ji"i. Tsango itsjé ni judio
bankata'a na xa ijie tjajna
Jerusalén ko kaxon tjajna
Cesarea ko séen stetoyako na
tjanchia na tsen'en xa. 25Ko
xro'an ijie kuitja tikinixin'en
tsen'en xa. Ko je'e xa juanchia
xa ixi xi César sinchéie'e xa xi
ijie. Méxin, xraxa'on xroxruan'an
xa tjajna Roma. 26Ko jan'an
noéna'i nge'e ijie chonda xa ixi
xrokjin xroon tsayé'e xi César,
méxin, kuetuan'an bika'o
na xa nti'i ngajin ja'anta rey
Agripa ko kainnta ti stenta nti'i,
tjanchangi'enta xa xranchi kuaxi

kon'en ji'i ixi tja'on tsondéna nge'e
xrokjin 27ixi jua'i xroxruan'an
naa xi jije'e ndo'achjiso satsji
tjajna Roma ko néna'i nge'e ti
ndako'a juinche'e xa.

Ndo Pablo jii ndo ngajin

xi rey Agripa
2 6 1Tjume'e xi rey Agripa
ndache xa ndo Pablo:

—Chao xronichja ixi tséiia'a
ijie.

Tjume'e ndo Pablo juatsin'in
tja ndo ko kuaxi nichja ndo, ko
ndachro ndo:

2—Juaxruxin ritjén ixi
xronichja ngajinnta, rey Agripa,
ko xrondachrjan kain ijie
tjankata'ana ni judio. 3Ko ja'anta
jian no'anta ley ko nge'e nche'e
ni judio, ko ja'anta no'anta nge'e
tjakaxin kichianna. Méxin,
tjancha'anta tsin'ennta jian nge'e
xrondachrjan.

Ndo Pablo teki ndo xranchi
kuanche'e ndo sa'é

4’Kain ni judio 6 no'e na
xranchi bake'e seno tjajnana ko
tjajna Jerusalén ti xranchiona.
5*Kaxon no'e na jian ko chao
xrochronga na ixi xranchiona,
jan'an fariseona. Ko ni fariseo
icha titikaon na ley. 6Ko jai
jitofiana ijie ixi jan'an titika'on
nge'e tsindachro ndo Dio tsajon
ndo ngajin sen tachri'ina. 7Sen
teyuu tjajna tsikachrjexin

ndo Israel stechdén'en sen ixi
tsikon sen ixi tsayé'e sen nge'e
tsindachro ndo Dio. Je'e sen
tajon sen juasaya ngajin ndo Dio
tiie ko nchakon. Jai tin'ennta,
rey Agripa, jan'an kaxon
richon'an ji'in, ko kondeexin
me'e tjankata'a na ijie ni judio.
8 ;A titikaonnta ja'anta ixi ndo
Dio sinchexechén ndo chujni
tsiken'en?

Ndo Pablo kuaningakon'en ndo
ni titikaon Nchaina Jesucristo

9*Jan'an sa'é kuaxraxa'on
xranchi xrokon'in ni titikaon
ndo Jests, ndo tjajna Nazaret,
10ko jafia juintekian chujni tjajna
Jerusalén ixi juachaxien xitaana
tetuan'an, kuaxraxin'in itsjé ni
bakitikaon ndo Jests ngaxin'in
ndo'achjiso. Ko nchakon
naabakéfiaxén na sen kaxon
jan'an jafia xraxa'on. 1Ko nanad
bajintani'a sen titikaon Nchainal
ixi { xrokuitikaon'a sen ndo. Kain
ji'i kuanta'a ngujngu ni'ngo ixi
tsango baningakon'an sen, méxin
barua'a sen tjajna sabinga sen.

Beki ndo Pablo xranchi kuaxi
ndo kuitikaon ndo Nchaina
Jesucristo
(Hch. 9:1-19; 22:6-16)

12°Jafla rixraxa'on sakjui tjajna
Damasco ixi juachaxien xitaana
tituan'an. 13Ko ja'anta rey,
tsono'anta ixi ngusine nchakon

196:11 Nchdina Sefior Nchdina Jestis o Nchdina Dio

26:5: Hch. 23:6; Fil. 3:5.

26:9: Hch. 8:3; 22:4, 5.

me'e ngatja cha'o bikon naa xro'i
bingasafia nguixin ngandajinna,
ko tsango jiténgixin xroi icha

ixi chjiixrué chjiixro. *Ko
kainna kuari'ina nunte ko jan'an
kuin'an nichja naa ngisen ngigua
hebreo ko ja'in ndachijina sen:
“Saulo, Saulo, ¢sonda tsango
ningakonnana ko ritengiana?
Ja'ua rincheni'e asdan xranchi
naa kuxinta tjanka tutée ikon
chika tikao ntagarocha.” 15Ko
jan'an juanchangi: “¢Ngisen
ja'anta?” Ko sen me'e juate'e
sen: “‘Jan'an ndo Jesis, ngisen
ja'a ningakon'én ko tengia. 16 Jai
tingatjen, take'exian tutaa ixi
jan'an kuajon juachaxin kuin'en
nge'e ndachrjan ixi jan'an
kuincha'a sinche'e ixra ngajin ko
tsekia nge'e kuin'en ko tjume'e
tsikuan nge'e sinta'a jan'an.

7 Jan'an tsingijna ixi xro'an
nge'e sinta'a ni tjajnda ko ni jée
nunte. Ko jai tetuan'an satsjia
tsjako'e na nge'e xrontatjua.
18Méxin, tetuan'an satsjia ti

ste ni titikaon'a ixi tsakintje'e
ikon na ko itsaji'a na cha'o
naxixe'e ixi chao me'e xrokjan
cha'o tingasana ko ixrochénda'i
Xixron'anxrée juachaxin
tsetuen'en xa aséen na. Ko

jai xrochuntiana na jan'an ko
jan'an tsaya'a na ko sintama'a
ijie chénda na ko tsayé'e na
juachaxin tsake'e na ti no tsake'e
kain sen titikaonna”, ichro
Nchéina Jesucristo.

Hechos 26

Ndo Pablo titikaon ndo
nge'e kuin'en ndo

19°Méxin, rey Agripa, jan'an
kuitika'on nge'e kuin'an ti kuixin
ngajni. 20*Sa'é juintakuan'an
ni tjajna Damasco ko tjume'e ni
tjajna Jerusalén, ko nchijfi nunte
Judea ko kaxon juintakuan'an
ni je'a judio. Juako'a na ixi
tsintu'e na ti ndako'a nche'e
na ko xrokjan na tsitikaon na
ndo Dio, ko sinche'e na ti jian.
21Kondeexin ji'in, ni judio
tséxinna na ngaxin'in ni'ngo
ko tjaun na naatséfiaxénna na.
22Ko juasie ndo Dio bingijnana
ndo me'e jian ritjén jai, ko
xrantakuan'an ni néa ko ni
tetuan'an ko xro'an inaa nge'e
nichja, je'o tjako chijni bajako sen
profeta ko ndo Moisés. 23 *Ndo
Cristo, xrokonda xrokuen'en
ndo ko xroxechén ndo nchakon
ninxin ixi jafia tsjakoxin ndo
xranchi tsingasafaxin ni ste
nti'i ko ni ste ikaxin tjajna ixi
tsitjafia'i aséen na.

Nge'e juatingiexin xi
Agripa ngajin ndo Pablo

24Ndo Pablo jafia beki ndo ti
kon'en ndo ko tjume'e xi Festo
séen kuyako xa:

—Pablo, ja'a tsijinchetjaiia jaa
ixi tsango nchekuanxian xroon.
25Ko juatingiexin ndo Pablo:
—Na'i, juintatjana'i jaana.

Festo, nge'e ndachrjan me'e

26:20: Hch. 9:20, 28, 29.

26:23: 1Co. 15:20.

jian ko nduaxin. 26 Nti'i jii xi
rey Agripa. Je'e xa chixin
xa jian kain nge'e kon'en.
Méxin, chao rinichja ixi

je'e xa 6 no'e xa kain ji'i ko
kain ji'i ti kon'en, je'a imao
kon'en. 27Ja'anta, rey Agripa,
¢4 titikaonnta ti bajako ni
kuachronga chijnie ndo

Dio 6 sa'6? Néna ixi ja'anta
titikaonnta nge'e bajako sen.

28 Juate'e xi Agripa ko ndachro
xa:

—Bananchichjaon ko jan'an
kaxon xrokuitika'on xi Jests.

29Tjume'e ndachro ndo Pablo:

—A bananchichjaon nge'e
xrondachrjan o itsjé nge'e,
ndo Dio tjaun ndo je'a ja'onta
xrokuitikaonnta ndo. Kaxon
tjaun ndo ixi kain ni stetin'en
nti'i xrokjan na xranchi
jan'an titika'on ndo ko je'e na
tsechruaxin'a na chika cadena
xranchi jan'an.

30Ko juexin nichja ndo Pablo,
tjume'e bingatjen xi rey, ko xi
gobernador, ko kaxon nchri
Berenice, ko kain ni ste nti'a.
31Ko kain na kuachrje na ko
juintejao kichuu na ko ndachro
na:

—Xro'an ijie chénda xi
ji'i, tikinixin'a tsen'en xa ko
xrobake'a xa ndo'achjiso.

32Tjume'e xi Agripa ndache xa
xi Festo:

—~Chao xrokuajandani xa
saxrokjui xa sid xrojuanchia'i xa
ixi xi tsango tituan'an sinchéna
xa ijie ngajin xa.

Ndo Pablo xruan'an na
ndo tjajna Roma
27 1Tjume'e kuetuan'an
na ixi satsjina nunte

Italia. Ko je'e na ndache na naa
xi capitan ndatin'in Julio ixi
tsikao xa ndo Pablo ko ikaxin ni
jii ngaxin'in ndo'achjiso. Je'e xa
naa xi policia nche'e xra ngajin
xi Augusto César. 2Tjume'e
kuixi'inna naa ntabarco tsiki'xin
no puerto Adramitio, ko ntabarco
me'e 6 satsji ntaa ti jii puerto
nunte Asia. Kaxon steki'anna
xi Aristarco tikinixin'en xa
tjajna Tesaldnica kondee nunte
Macedonia. 3Ko ndiyaxin
juasona puerto tjajna Sidén. Ko
xi Julio jian juao xa ndo Pablo ko
tjume'e kuajon xa juachaxin ixi
tsitsje'e ndo ngisen chixin ndo
nti'a ixi tsingijna sen ndo. 4Ko
tjume'e sajuixinna tjajna Sidén
ko juasona naa isla ndatin'in
Chipre no ndatsjonxin kjon,
kondeexin chrinto soji. 5Tjume'e
kuatsingataonna ndachaon ko
juasona tjenka tjajna Cilicia ko
Panfilia ko tjume'e juasona tjajna
Mira nunte Licia.

6Ko nti'a xi capitan kuitja xa
naa ntabarco tsiki'xin tjajna
Alejandria ko ntaa me'e satsji
ntaa nunte Italia ko ndachro xa
tsixin'inna ntaa ixi satsiki'anna
ntaa tjajna me'e. 7Itsjé nchakon
yao kuintekjina ko tsango tangi
juasona tjenka tjajna Gnido ixi
chrinto tintuna'ina itsjina taka,
méxin kuatsingana ngandajin

isla Creta ko juasona tjenka
tjajna Salmén. 8Ko jaiia tsango
tangi kuatsingana nguixin nunte
me'e ko juasona naa tjajna
ndatin'in Puerto Jian tjenka
tjajna Lasea.

9Ko juintatjafiana itsjé
nchakon, ko jai icha tangi
bajinxinni ntabarco ngata'a
ndachaon ixi 6 tsii nchakon
tonkin. Méxin, ndo Pablo ndache
ndo na:

10_Kainnta tin'ennta nge'e
xrondachrjan. Tikon ixi
tsatsingana itsjé juachjaon
sid satsjina ixi sinchetjanana
ntabarco ko kain nge'e jitinga
ntaa ko kaxon jaina.

1Ko xi capitan tetuan'an
icha kuin'en xa ti ndachro xi
teka ntabarco ko nchée ntaa ko
kuitikaon'a xa ti ndachro ndo
Pablo. 12Ixi puerto me'e je'a jian
tsitu'eni nchakon tonkin, méxin
kain na xraxaon na ixi icha jian
tsachrjexinna nti'a ixi tjaun na
tsijina tjajna Fenice, naa puerto
nunte Creta ti ndatsjonxin chuya
ko nfijin, ko nti'a xrokuitunana
tsatsingaja nchakon tonkin.

Chrinto soji ngata'a ndachaon

13Tjume'e kuaxi binga chrinto
kujxin no nijin ko soji'a chrinto,
méxin xraxaon na chao satsjina.

Tjume'e kuachrjexinna nti'a
ko juasona ngande'e isla Creta.
14Ko tuinxin kuii naa chrinto
soji ndatin'in noroéste kuande'e
ntabarco. Ko kuaxi chrinto
me'e kuncheka ntabarco ko jua'i

Hechos 27

sakjuina ixi ti tjaun xi teka ntaa
ixi konchekana chrinto. Méxin,
kuintu'e xa ntabarco bikao
chrinto. 6 Tjume'e juasona naa
isla nchiin ndatin'in Clauda ixi
nti'a je'a soji jitinga chrinto.
Ko tsango tangi juintakajiinna
ntabarco nchinchin jitenixin
tuenxin ntabarco ijié. 17Ko
juexin juasitianna ntabarco
nchinchin ngande'e ntabarco ijié
ko kuintexinna ino ntabarco ijié
ixi xro'an nge'e tson'en ntaa. Ko
stexronkana ixi xroké'e nchese
ntabarco ti xrojuasona nunte
Sirte. Ko juinchexingajin xa
manta tikao ntabarco ko kuintu'e
xa je'o chrinto satsikao ntaa.
18Ko ndtyaxin xra tsanga jitinka
chrinto, kuaxi xa kuintji xa kain
nge'e jitikao ntabarco chringi
ndachaon. Ko nchakon ninxin
tjAnana juankaxinna nge'e
xrokonde'a ntabarco ngangi
ndachaon. 2°Itsjé nchakon
kondeexin itjui bikon'ana
chjiixro ko nchanotsé ixi tsango
jitinga chrinto ko xraxa'onna
xrokunteken'enna.

21Ko kuatsinga itsjé nchakon
juine'ana ko ndo Pablo bingatjen
ndo ko ndachro ndo:

—Xrokuitikaonnta nge'e
ntatjunta ko xrokuachrjexin'ana
nunte Creta, ko jafia xrokuen'a
kain ji'i. 22Ko jai ta'inta
juachjaon ixi xro'an ngisen
tsen'en maski ntabarco tsitjafia
ntaa. 23Ixi nakonkjin bikon
naa ndo angel tsixrua'an ndo
Dio, ndo titika'on ko nta'a xrée.

24Ko ndo angel ndachijina ndo:
“Xrakon'a Pablo. Xrokonda
tsjasua ti jii xi César tetuan'an
ko kondaxian ja'a, ndo Dio
tsingijna ndo kain ni stetii ngaya
ntabarco, tsen'a na.” 25 Méxin,
xrakon'inta ixi jan'an chuntia
ndo Dio ko néna ixi tson'en
xranchi ndachro ndo angel.

26 Xrokonda tsituina naa nunte jii
ngusine ndachaon.

27 Juexin kuatsinga yuu
semana, tjume'e naa tiie juasona
ndachaon ndatin'in Adriatico
ko nti'i, nda'a tiki'anna chrinto.
Ko ngusine tiie xi teka ntabarco
bikon xa ixi 6 stetjasona ti jii
inche xema. 28Ko juaticho'a xa
ti yaso'e inda ko xranchi nii item
ko ikjaon metro yasoexin inda.
Tjume'e kjin'a juasona ko ijngo
juaticho'a xa ko ikan ko yato
metro yasoexin inda. 22Ko tsango
xronka xa ixi xroké'e ntabarco
ixro, méxin banka xa no6 chika
gancho tuenxin ntabarco ko
jana chon'anna bingasainajan.
30Ko xi nche'e ixra ntabarco
xraxaon xa xrobinga xa ko kuaxi
xa juinchexingajin xa ntabarco
nchinchin ngataon inda ko
juinchexin xa xranchi xrobanka
xa chika gancho chénda ikon
ntabarco. 31 Tjume'e ndo Pablo
ndache ndo xi capitan ko kain xi
soldado:

—Sié xi ste nti'i me'e tsintue'a
xa ngaxin'in ntabarco, jua'i
tsjasona ti jii inche xema.

32 Méxin, xi soldado
konchrinjin xa ino jichroaxin
ntabarco nchinchin ko kuintu'e
xa kuitsinga ntaa ngangi inda.

33Ko jitingasafia ndo Pablo
nichje'e ndo kain ni ste nti'a ko
ndachro ndo sine na ko kaxon
ndachro ndo:

—O chénda yuu semana
tarichrin'anta ko nte'anta.
34Tindatdana ngajinnta intenta
ko jafia chao tsinteenta ixi jafa
xro'an chujni ste nti'i sinchetjafia
na ninaa xrajaa na.

35 Juexin ndachro ndo Pablo
ji'i, tjume'e itsé ndo naa nutja ko
kuajon ndo juasie ndo ngajin ndo
Dio ko stetsje'e ni ste nti'a, ko
konchrinjin ndo nutja ko kuaxi
juine ndo. 36 Tjume'e juaxruxin
bake'e kain na ko kuaxi na juine
na kaxon. 37Kain na xraste na
ngaxin'in ntabarco xranchi yuu
ciento, nfi ikan ko tekjaon na.
38Ko juexin juinena tjume'e
juankana noa trigo ngangi inda
ixi itsoyé'a ntabarco.

Ntabarco konunte
ntaa ngangi inda

39Ko 6 bingaséiia, xi tikao
ntabarco juatsuan'i xa tiné
juasona ko bikon xa nche
xema. Ko xraxaon xa ixi chao
satsikao xa ntabarco nti'a. 90Ko
konchrinjin xa ino jixritexin
chika gancho ko kuintu'a
xa chika sakjui chringi nda.
Tjume'e juinchend4 xa ntaa

timén tekaxin xa ntabarco

ko juinchengajin'in xa manta

jii ikon ntabarco ko chrinto
kuncheka ntaa ti jii inche xema.
41Ko juasona ti tixin yuu ikon
inda ko ntabarco ké'e ntaa
nchese. Ko { jua'i kontengi ntaa,
ko tuenxin ntabarco kuaxi
kuixrato kondeexin chrinto soji.
42Ko kain xi soldado tjaun xa
naaxrokénaxon xa ni steje'e ixi
tjaun'a xa saxrokuinga na. 43Ko
xi tetuen'en tjaun'a xa tsen'en
ndo Pablo, méxin kuajon'a xa
juachaxin jafia xrokon'en. Ko
kuetuan'an xa ixi ngisen chao
itsji ngataon inda tsitaon na ti
jii inche xema 44ko ngisen noe'a
itji ngataon inda, sen me'e tsjixin
sen tu'o ntabarco. Ko jafia kainna
juasona ti jii inche xema ko
ninaana xro'an nge'e kénnana.

Ndo Pablo jii ndo isla Malta

2 8 1Nchakon juachana
juasona inche xema,

konénana ixi isla me'e ndatin'in
Malta. 2Ko ni tjajna nti'a tsango
jian na ko bingijnana na kainna
ko juaaka na naa xro'i ijié ixi
xroxraxronana ixi tsango ikin ko
jitania ichrin. Tjume'e ndachro na
ixi tsonchjifia'ana kainna tjenka
xro'i. 3Tjume'e ndo Pablo jua'o
ndo kaxin ni'o tsixema ko bake'e
ndo ni'o ngata'a xro'i. Ko tuinxin
kuachrje naa kunchee ti jii xro'i
ixi jichjan ba ko kuitsia ba itja
ndo Pablo. 4Tjume'e ni tjajna nti'a

Hechos 27, 28

bikon na kunchee jitjia'ngi ba itja
ndo Pablo ko ndache kichuu na:

—Nduaxin xi ji'i naa xi téfia
chujni ko, maski kuen'a xa ti
ndachaon, ndo Dio itjaun'a ndo
tsechén xa.

5Ko ndo Pablo kontsjenga itja ndo
ngata'a xro'i ixi tsitsinga kunchee
me'e ko je'e ndo xro'an nge'e
kon'en ndo. 6Ko kain na stechén'en
na ixi tsatjuya itja ndo o tuinxin
xrokuen'en ndo ko sée chén'en na
ko bikon na xro'an nge'e kon'en
ndo. Ko tjume'e kuindoxin nge'e
xraxaon na ko kuaxi na ndachro na
ixi je'e ndo Pablo naa xi dio.

7Ko tjenka nti'a jii nunte'e naa
xi tetuan'an isla ndatin'in Publio.
Xi me'e kuajon xa juachaxin
kuitunana ndo'a xa ko kuajon xa
juinena nii nchakon. 8Ko ndotée
xi Publio ni'e ndo, méxin jitsinga
ndo ixi chénda ndo stia ko pojo.
Ko ndo Pablo kuitsje'e ndo ndo ni'e
ko juexin nichje'e ndo ndo Dio,
tjume'e bake'e itja ndo ngata'a jaa
ndo ni'e ko ndo ni'e koxruen'en
ndo. 9Jafia kaxon konchjifie'e
ikaxin ni ni'e jii nti'a ko kain na
koxruen'en na. 1 Tjume'e tsango
choénde'e na ndo Pablo juasaya.n
Ko nchakon kuaana inaa ntabarco
sakjuixinna nti'a, kuajon na itsjé
nge'e xrokondanana.

Ndo Pablo kuiji ndo
tjajna Roma

1Ko kuatsinga nfi nchanitjao
bake'ena isla ko tjume'e kuaana

128:10 juasaya respeto, honor

naa ntabarco tsikitu'e nchakon
juinche'e ikin nti'a. Ntabarco
me'e tsiki'xin tjajna Alejandria
ko nganito ntabarco me'e
tsikatsjéya na ikon xi dio Céstor
ko Pélux. 12Kuachrjexinna nti'a
juasona puerto tjajna Siracusa
ko nti'a kuitunana nii nchakon.
13Ko xrastexi'inna ntabarco,
kuatsingana ngande'e inche

ko juasona tjajna Regio. Ko
ndiyaxin kuaxi kuii chrinto
nijin, ko nchakon yuxin
juasona tjajna Puteoli. 4Nti'a
kuetanna kaxin sen kichuuna,
ko juanchanana sen tsitunana
nti'a ko kuitunana naa semana
ko tjume'e sakjuina tjajna Roma.
15Tjume'e sen kichuuna tjajna
Roma 6 no'e sen ixi tsjasona,
me'e bijiruanaxinna sen ngatja
cha'o tjajna Foro Apio ko ikaxin
sen kuetanna sen tjajna Nfi
Tabernas. Nchakon ndo Pablo
bikon ndo sen kuajon ndo
juasaya ngajin ndo Dio ko tsango
bake'e ndo juaxruxin. 16Ko
nchakon juasona tjajna Roma,
tjume'e xi capitdn kuajon xa ni
tsije'e bika'o xa ko kuayé'e xi
tetuan'an. Ko ndo Pablo inaa
nchia nchiin kuintu'e xa ndo ko
naa xi soldado tsendéa xa ndo.

Ndo Pablo tjako ndo chijni
ngajin ni tjajna Roma
7Tjume'e kuatsinga nfi
nchakon, ndo Pablo kuiye'e ndo
kain ni judio tetuan'an jii tjajna

Roma. Ko nchakon xra'o kain na,
tjume'e ndachro ndo:
—Kichianna, xro'an ti ndako'a
juinta'a ngajin ni judio ko
ningakuan'i nge'e kuanche'e
sen tachri'ina xranchrjen ko
maski bijéna na tjajna Jerusalén
ti tetuan'an ni romano. Ko ni
me'e kuitja'i na ijie ngajin, méxin
tjaun na xrokuajandana na ixi
kuitja'i na ijie xrokuenxinna
jan'an. *Ko ni judio tsango
kofiao na ko tjankata'ana na
ijie. Méxin, juanchia ixi xi César
xrojuinchéna xa ijie ngajin. Ko
jan'an xro'an ijie tsjankata'a sen
tjajnana. 20 Méxin, kuiya'anta
ixi tja'on xrobikonnta ko
xronichja'anta ixi jan'an titika'on
ngisen stechon'en kain ni
israelita, méxin jai jixritexinna
chika cadena.
21 Tjume'e ndachro na:
—Jan'anna kuaya'ina ninaa
xroon kuixin Judea kondeexin
ja'a ko kui'a ninaa ni kichuuna
ndachijina na nge'e ndako'a
tsijinche'e ja'a. 22 Tja'onna
tsin'anna xranchi xraxaoan ja'a
ixi 6 nénana itsjé tjajna tjaun'a
na nge'e natjia tjakoa ja'a.
23Tjume'e bake'e na naa
nchakon tsin'en na nge'e tjako
ndo Pablo ko nchakon me'e
xra'o kueya na ti nchia bake'e
ndo ko ndiyo xrangixixién
nichja ndo hasta ti kéndo. Me'e
nichja ndo xranchi jii juachaxin
tetuan'an ndo Dio. Nichje'e ndo

na ixi tsitikaon na ndo Jesus,
ko juakoxin ndo ixi ley kuajon
ndo Moisés ko ti tsikjin sen
kuachronga chijnie ndo Dio 6
sa'd. 24Kaxin na kuitikaon na
nge'e ndachro ndo Pablo ko
ikaxin na kuitikaon'a na. 25Ko
je'a nadko naa nge'e xraxaon na
ko sakuntekji na, ko ndo Pablo
ndachro ndo:

—Chao tsinichja Espiritue ndo
Dio ngajin sen kuachrjenixinna 6
sa'é ti ndachro ndo profeta Isaias:

26 Jtjia nichje'é ni tjajna israelita

maski je'e na tin'en na,
tienxin'a na,

ko maski stetsje'e na, tikon'a
na.

27Ixi aséen ni tjajna me'e

tsikoncha
ko ndatsjon na steje'e

Hechos 28

ko steje'e ikon na

ko jua'i tsikonxin na ikon na

ko tsien'a na ndatsjon na

ko tsitikaon'a na ixi aséen na

ko xrokjan'i na ngajin ixi

sintaxruan'an na.

28 Méxin, tsono'anta ixi jai ni
je'a judio tsayé'e na nge'e tajon
ndo Dio ixi tsechén na ko je'e na
nduaxin tsin'en na.

29 Jafia ndachro ndo Pablo, ko
tjume'e ni judio sakjui na ko
stetjakaxin kichuu na.

30Ko ndo Pablo kuitu'e ndo
yuu nano nchia tsikjen ndo ko
kuayé'e ndo kain ni itji tikitsje'e
ndo. 31Ko juinchekuen'en ndo na
ixi ti tetuan'an ndo Dio ko juako
ndo nge'e juinche'e Nchaina
Jesucristo ko xro'an ngisen
bakofiao.

